
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᒫᑦᓯ 12, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

  

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

 

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᒍᐊᐃᓐ Hᐄᓕ- 

ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᓯᕗᓕᖅᑎ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ 

ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ 

ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

Iᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ  12, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ 

ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᔅᑕ ᔭᐃᒥ ᑲᑉᓗᑦᓯᐊᖅ, ᒥᔅᑕ ᒍᐊᑕᓐ 

ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄᒃ; ᒥᔅᑕ ᓴᐃᒻᒪ ᖁᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᓯᕗᓕᖅᑎ  

ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ ᐊᐃᕙᓚᕼᐋᒻ ᖃᒪᓂᖅ, ᒥᔅᑕ 

ᐋᓕᒃᓵᓐᑐ ᓴᒻᒧᖅᑐᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 013:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᑐᑦᓯᐊᕈᓐᓇᖅᐲᑦ, ᒥᔅᑕ ᐊᑕᒍᑦᑖᓗᒃ, ᐱᒋᐊᓚᐅᙱᓐᓂᑦᑎᓐᓂ? 

 

>> ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᕗᑦ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᒃᓴᖏᑦ 

 

ᒥᓂᔅᑕᑉ ᐅᖃᐅᓯᖓ 28 – 7(1): ᑲᓇᑕᒥ ᓯᕗᓕᖅᑎᓕᒫᑦ ᑲᑎᒪᔨᖏᑦ  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᐱᙳᐊᕕᒡᔪᐊᖅᑐᓄᑦ 

ᑕᐅᑐᒋᐊᖅᑐᖅᓯᒪᓚᐅᖅᑐᑦ ᑎᑭᒻᒪᑕ ᖁᕕᐊᓇᑯᓂ. 

 

ᐅᖃᖅᑎᑦᓯᔩ, ᓂᑯᕕᑦᑐᖓ ᐅᑉᓗᒥ ᑐᓴᖅᑎᑦᓯᒍᐊᖅᖢᖓ ᑲᑎᒪᓂᕆᓚᐅᖅᓯᒪᔭᕐᒪ ᒥᒃᓵᓄᑦ ᑖᒃᑯᐊ ᑲᑎᒪᓃᒃ ᒪᕐᕉᒃ, 

ᓯᔭᕗᓕᖅᑎᐅᓂᕋ ᐊᑐᖅᖢᒍ ᑲᓇᑕᒥᐅᑕᐅᖃᑎᒃᑲ ᓯᕗᓕᖅᑎᐅᖃᑎᒃᑲ ᑲᑎᖃᑎᒋᓚᐅᒐᒃᑭᑦ ᐅᓂᒃᑳᕈᐊᖅᖢᖓ. 

 

(ᑐᓵᔨᑎᒎᓕᖅᑐᖅ) ᔮᓄᐊᕆ 28-ᖑᑎᓪᓗᒍ, ᑲᓇᑕᒥ ᓯᕗᓕᖅᑏᑦ ᑲᑎᓚᐅᖅᑐᑦ ᐅᑭᐅᒃᑯᑦ ᑲᓇᑕᒥ ᓯᕗᓕᖅᑏᑦ 

ᑲᑎᒪᔨᖏᑦ ᑲᑎᒪᓂᖃᖅᑐᑎᑦ. ᐱᕕᔅᓴᖃᓚᐅᖅᑐᑦ ᐅᖃᖃᑎᒌᒍᑎᖃᕐᓂᕐᒥ ᒫᓐᓇ ᐱᓕᕆᐊᖑᔭᕆᐊᖃᒻᒪᕆᑦᑐᓂᑦ 

ᑲᓇᑕᒥᐅᓄᑦ ᐊᔅᓱᕈᕐᓇᕈᑕᐅᔪᓂᑦ, ᐱᓗᐊᖅᑐᒥᑦ ᒥᐊᓕᒐᒃᑯᓐᓂᑦ ᐱᓕᕆᖃᑎᖃᕐᓂᕆᔭᕗᑦ ᐊᒻᒪᓗ ᓄᓇᕐᔪᐊᕐᒥᐅᓂᑦ.  

 

ᑖᒃᑯᐊ ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᓴᖅᑭᔮᖅᑎᑦᑎᔨᐅᔪᑦ ᒐᕙᒪᐅᖃᑎᒌᑦᑐᑦ ᐊᕕᑦᑐᖅᓯᒪᔪᓂᑦ−ᐃᓗᐊᓂ 

ᑲᑐᔾᔨᓂᒃᑯᑦ ᐱᓕᕆᖃᑎᒌᖑᓪᓗᑎᑦ ᓯᕗᓕᖅᑎᐅᖃᑎᒌᖑᔪᑦ. ᑖᒃᑯᐊ ᑲᓇᑕᓯ ᓯᕗᓕᖅᑏᑦ ᑲᑎᒪᔨᖏᑦ ᒫᓐᓇ 

ᐱᓇᓱᐊᖃᖅᑎᖃᖅᑐᑦ ᑲᓇᑕᓕᒫᒧᑦ ᐱᕙᓪᓕᐊᑎᑦᑎᓂᕐᒥᑦ, ᓄᓇᕗᑦ ᑖᓐᓇ ᓴᙱᓂᖅᐸᐅᓪᓗᓂ ᐃᓚᐅᖃᑕᐅᔪᖅ, 

ᐊᔾᔨᐅᙱᑦᑐᒥᑦ ᐱᔭᕆᐊᖃᖃᑦᑕᕐᓂᕗᑦ ᑭᒡᒐᑐᖅᑕᐅᔪᓐᓇᖅᑎᐊᖁᓪᓗᒍ. 

 

ᖃᐅᑎᓪᓗᒍ, ᑕᒪᕐᒥᒃ ᓯᕗᓕᖅᑎᐅᔪᑦ ᑲᑎᒪᖃᑎᖃᓚᐅᖅᑐᑦ ᒫᒃ ᑳᓂᒥᑦ ᑕᕙᓂ ᓯᕗᓕᖅᑏᑦ ᑲᑎᒪᓂᖓᓂᒃ. 

ᑲᑎᒪᓂᕐᒥᑦ, ᐅᖃᐅᓯᖃᓚᐅᖅᑐᒍᑦ ᑲᓇᑕᒥ ᑮᓇᐅᔭᓕᐅᕋᓱᐊᕈᓐᓇᐅᑎᖏᓐᓂᑦ, ᑲᓇᑕ ᓴᐳᒻᒥᔭᐅᓂᖓᓄᑦ, ᑲᓇᑕᐅᑉ 

ᐃᓗᐊᓂ ᑕᐅᖅᓰᖃᑎᒌᓐᓂᕐᒧᑦ ᓄᖅᑲᖓᒍᑕᐅᖃᑦᑕᖅᑐᑦ, ᓄᓇᕐᔪᐊᕐᒥᑦ ᐱᓕᕆᖃᑎᒌᓐᓂᐅᔪᑦ ᑕᐅᖅᓰᓂᕐᒧᑦ, 

ᐅᓇᑕᖅᑎᓄᑦ, ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ ᐃᓄᐃᑦ ᐊᑦᑕᕐᓇᖅᑐᒦᖁᓇᒋᑦ. 

 

ᐅᖃᖅᑏᑦᑎᔩ, ᑲᑎᒪᖃᑎᖃᕐᓂᕋ ᓯᕗᓕᖅᑎᐅᖃᑎᓐᓂᑦ ᐱᕕᔅᓴᖃᕈᑎᒋᓯᒪᔭᕋ ᓄᓇᕗᒻᒥ ᑭᙴᒪᔭᐅᔪᓂᑦ 

ᐊᔭᐅᖅᑐᐃᒋᐊᕈᑎᒋᒃᑲᓐᓂᕐᓗᒍ ᐊᒻᒪᓗ ᖃᓄᐃᓐᓂᐅᔪᓂᑦ ᑲᓇᑕᒥᑦ ᓯᕗᓕᖅᑎᖏᓐᓂᑦ. ᓯᕗᓪᓕᖅᐹᕐᒥᑦ 

ᑲᑎᖃᑎᖃᕋᒪ ᓯᕗᓕᖅᑎᐅᖃᑎᓐᓂᑦ, ᐅᖃᐅᓯᖃᕈᓐᓇᖅᓯᓚᐅᖅᑐᖓ ᑐᐊᕕᕐᓇᖅᑑᑎᒋᔭᑦᑎᓐᓂᑦ, 

ᑐᓴᖅᑕᐅᔭᕆᐊᖃᖅᑐᓂᑦ ᓄᓇᕗᒻᒥ ᐃᓄᐃᑦ ᓴᐳᒻᒥᔭᐅᔭᕆᐊᖃᓪᓚᕆᓐᓂᖏᓐᓂᑦ ᒫᓐᓇ ᐊᐅᓚᓇᓱᑦᑎᓪᓗᑕ 

ᓄᓇᕐᔪᐊᕐᒥ ᓇᓗᓇᖅᑐᒦᓐᓇᖅᑎᓪᓗᒍ ᐊᒻᒪᓗ ᓴᙵᑦᑎᒋᐊᕆᐊᖃᕐᓂᖓᓂᒃ ᐅᑭᐅᖅᑕᖅᑐᒥᑦ ᓴᐳᑎᔭᐅᓯᒪᓂᕗᑦ 

ᓄᓇᖁᑎᖃᕐᓂᕗᓪᓗ.  

 

ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᑲᑎᒃᑲᓐᓂᓛᖅᑐᑦ ᔪᓚᐃᖑᓕᖅᐸᑦ ᑕᐃᑲᓂ ᐳᕆᓐᔅ ᐃᐊᑦᕗᑦ ᕿᑭᖅᑕᖓᓐᓂ, 

ᐊᒻᒪᓗ ᖃᖓᑐᐃᓐᓇᒃᑯᑦ ᐊᑐᐃᓐᓇᐅᑦᑎᐊᖅᑐᖓ ᓯᕗᓕᖅᑎᐅᓗᑕ ᑲᑎᒪᖁᔭᐅᓕᕐᓂᕈᑦᑕ ᑲᓇᑕᒥ 

ᐊᖓᔪᖅᑳᕐᔪᐊᖓᑕ ᑳᓂᒧᑦ. ᖁᔭᒋᕙᒃᑲ ᐃᖅᑲᓇᐃᔭᖃᑎᒃᑲ ᑐᙵᓱᑦᑎᑦᑎᑦᑎᐊᕐᒪᑕ, ᐊᒻᒪᓗ 

ᐃᑲᔪᖅᑐᐃᓯᒪᓂᖃᑦᑎᐊᕐᓂᖏᓐᓄ ᓄᓇᕗᒻᒥᐅᓂᓪᓗ ᐅᔾᔨᖅᑐᐃᑦᑎᐊᕐᓂᖏᓐᓄᓪᓗ ᓯᕗᓪᓕᐅᑎᓯᒪᔭᑦᑎᓐᓂᓪᓗ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᕼᐄᓕ ᐊᕿᐊᕈᖅ. 

 

ᒥᓂᔅᑕᑉ ᐅᖃᐅᓯᖓ 29 – 7(1): ᑕᒻᒪᖅᓯᒪᔪᖅᓯᐅᖅᑎᐅᑉ ᐊᓪᓚᕝᕕᖓ 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ 

ᒪᓕᒐᓕᐅᕐᕕᖕᒥ ᑎᑎᕋᕐᕕᖓ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐱᒋᐊᖅᑎᑦᑎᓯᒪᓕᕐᓂᖓᓂᒃ ᖃᐅᔨᒋᐊᒃᑲᓐᓂᕐᓂᕐᒥᒃ 

ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐃᓄᓕᕆᔨᒃᑯᑦ ᖃᑕᙳᑎᒌᓄᑦ ᖃᓄᐃᙱᑦᑎᐊᖅᑐᓕᕆᔨᒃᑯᖏᓐᓂᒃ. ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒡᓚᒡᕕᖓ ᓯᕗᒧᐊᒃᐸᓪᓕᐊᓂᕆᔭᕗᑦ ᐆᒃᑐᕋᖅᑕᐅᖃᑦᑕᖅᐳᖅ ᐊᒻᒪᓗ 

ᐱᐅᓯᕚᓪᓕᖅᑎᑦᑎᓯᒪᑦᑎᐊᕋᓗᐊᕐᒪᖔᑦᑕ. 

 

ᐱᓕᕆᐊᖏᑦ ᐃᓚᒌᓄᑦ ᖃᓄᐃᖏᑦᑎᐊᖅᑐᓕᕆᔨᑦ ᐱᔭᕆᐊᖃᒻᒪᕆᒃᐳᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᓄᐃᙱᑦᑎᐊᕐᓂᕐᒧᓪᓗ ᓄᓇᕗᒻᒥᐅᓄᑦ ᓴᙱᓂᖏᓐᓄᓪᓗ ᓄᓇᓕᒃᐳᑦ. ᐃᓄᓕᕆᔨᕗᑦ ᐃᑲᔪᖅᑐᐃᕙᒃᐳᑦ 

ᐃᓚᒌᓂᒃ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ ᐊᒃᓱᕈᕐᓇᖅᑐᓂᒡᓗ ᐋᖅᑭᒃᓯᒪᓕᖅᑎᑦᑎᕙᒃᖢᑎᒃ ᐱᓕᕆᐊᖃᕈᒪᓪᓗᑎᒃ 

ᓄᑕᖅᑲᑦ ᒪᒃᑯᒃᑐᓪᓗ ᖁᐊᖅᓵᕐᓇᖅᑐᒦᓕᕌᖓᑕ. ᐃᑲᔪᖅᑐᐃᕙᒃᑭᕗᑦ ᑎᒍᐊᙳᐊᖃᖅᐸᒃᑐᓂᒃ, ᑲᒪᒋᔭᖃᖅᐸᒃᖢᑎᒃ 

ᑎᒍᐊᖅᑐᓕᕆᓂᕐᒥᒃ, ᓇᓗᙱᑦᑎᐊᖅᐸᒃᖢᑎᒡᓗ ᖁᐊᖅᓵᕐᓇᙱᑦᑐᒥᒃ ᑐᙵᕕᖃᑦᑎᐊᖅᑐᒥᒡᓗ ᐃᓂᒋᔭᐅᓇᔭᖅᑐᓂᒃ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑲᒪᒋᔭᐅᔪᓄᑦ. ᑕᒪᓐᓇ ᐃᖅᑲᓇᐃᔮᖅ ᐱᒻᒪᕆᐊᓘᓂᖓᓄᑦ, ᑐᙵᓱᒃᑎᑉᐸᕗᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᑕ ᐊᑐᓕᖁᔭᖏᑦ ᐊᒻᒪ ᖃᐅᔨᓴᐃᓐᓇᖅᑕᖏᑦ. 

 

ᐅᖃᖅᑎᑦᑎᔩ, ᐅᑯᐊ ᐃᓚᒌᑦᓯᐊᕐᓂᖅ ᖃᓄᖅᑑᕈᑎᒃᓴᓄᑦ ᐸᕐᓇᐅᑎᑦ ᑭᐅᓯᑲᐅᑎᒋᕙᒃᐳᖅ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑭᖑᓂᑦᑎᓐᓂ ᖃᓄᐃᓕᐅᖁᓚᐅᖅᐸᒃᑕᖏᓐᓄᑦ. ᐃᓄᓕᕆᔨᒃᑯᑦ ᐊᑐᓕᖅᑎᑦᑎᕙᓪᓕᐊᕗᑦ ᐱᓪᓗᐊᑕᕐᓂᒃ 

ᐱᓕᕆᐊᒃᓴᓂᒃ ᐅᑯᑎᒎᓇᖅ, ᐸᕐᓇᐅᑎ  ᓴᙱᒃᑎᒋᐊᕐᓗᒍ ᖃᐅᔨᓴᐃᓐᓇᖅᑕᖏᑦ, ᐱᐅᓯᕚᓪᓕᖅᑎᓪᓗᒍ 

ᐅᓂᒃᑳᓕᐅᕈᓯᖅ, ᐱᐅᓯᒋᐊᕐᓗᒍᓗ ᓵᑕᐅᔪᓐᓇᕐᓂᖅ. ᑕᒪᓐᓇ ᐃᓚᖃᖅᐳᖅ ᐊᑐᓕᖅᑎᑦᑎᓂᕐᒥᒃ ᓄᑖᒥᒃ 

ᑐᑦᑕᕐᕕᒋᔭᐅᔪᒥᒃ ᐅᓂᒃᑲᐅᓯᖃᕐᓂᕐᒧᑦ ᐊᑐᖅᑕᐅᕙᒃᑐᒥᒃ ᑕᐃᔭᐅᓪᓗᓂ ᒪᑐᕆᒃᔅ, ᑕᒪᓐᓇᓗ ᐱᐅᓯᒋᐊᖅᑎᑦᑎᓪᓗᓂ 

ᑎᑎᕋᖅᓯᒪᔪᓂᒃ ᑲᑎᖅᓱᐃᓂᕐᒥᒃ, ᖃᐅᔨᓴᖅᓯᓂᕐᒥᒃ, ᐅᓂᒃᑲᐅᓯᖃᕐᓂᕐᒥᒡᓗ. ᑖᓐᓇ ᐱᓕᕆᔾᔪᓯᖅ ᑭᐅᓯᑲᐅᑎᒋᕗᖅ 

ᐱᒻᒪᕆᐅᔪᓂᒃ ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ ᑕᒻᒪᖅᓯᒪᔪᖅᓯᐅᖅᑎᒧᑦ. ᐱᐅᓯᕚᓪᓕᖅᓯᒪᔪᑦ ᓄᑕᖅᑲᓄᑦ 

ᖃᑕᙳᑎᒌᓄᓪᓗ ᐱᔨᑦᑎᕋᐅᑎᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐊᑐᐃᓐᓇᐅᓕᖅᑐᑦ, ᑎᒍᐊᖅᑐᓕᕆᓂᖅ ᐊᒻᒪ 

ᓄᓇᕘᑉ ᓯᓚᑖᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᑲᑎᖅᓱᖅᑕᐅᕙᓪᓕᐊᓕᖅᖢᑎᒃ. ᓇᓗᙱᑦᑎᐊᕋᓱᖕᒥᔪᒍᑦ 

ᐃᓄᓕᕆᔩᑦ ᐃᑲᔪᖅᑐᐃᔩᓪᓗ ᐃᖅᑲᓇᐃᔭᖅᑏᑦ ᖃᖓᙳᕌᖓᑦ ᐊᔪᕈᓐᓃᖅᓴᖅᑎᑕᐅᕙᒃᑲᓗᐊᕐᒪᖔᑕ 

ᐊᑐᖅᓯᔪᓐᓇᕐᓂᕐᒥᒃ ᒪᑐᕆᒃᔅᒥᒃ ᑲᔪᓯᓂᖃᑦᑎᐊᖅᑐᒃᑯᑦ ᑐᔾᔭᖅᓯᓂᐊᕐᓗᓂ ᐅᓂᒃᑲᐅᓯᖃᕐᓂᐊᕐᓗᓂᓗ. ᑖᓐᓇ 

ᖃᕆᓴᐅᔭᓕᕆᔾᔪᑎ ᐱᔭᕆᐊᖃᓪᓚᕆᒃᐳᖅ ᐃᖅᑲᓇᐃᔭᖅᑎᑦ ᓈᒻᒪᖅᑰᑦᑎᓗᑎᒃ ᑕᒻᒪᖅᑕᖅᓯᒪᙱᑦᑐᓂᒡᓗ 

ᑐᑭᓯᒋᐊᒐᒃᓴᓂᒃ ᐃᓱᒪᓕᐅᕆᔪᓐᓇᕐᓗᑎᒃ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐊᑲᐅᓛᒃᑯᑦ. 

 

ᐃᓄᓕᕆᔨᒃᑯᑦ ᐱᓕᕆᐊᖃᕆᕗᑦ ᑖᒃᑯᓇᓂᑦᑕᐃᓐᓇᖅ ᐱᐅᓂᖏᓐᓂᒃ−ᓇᓗᙱᑦᑎᐊᕋᓱᖕᓂᕐᒧᑦ 

ᑎᑎᖅᑲᖁᑎᒋᔭᐅᔪᓂᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᓇᓗᓇᐃᖅᓯᔪᒪᓂᕐᒧᑦ ᑭᐅᓯᔪᒪᓂᕐᒧᓪᓗ ᐱᑕᖃᙱᓐᓂᕆᔭᐅᔪᓂᒃ 

ᐱᓕᕆᓂᕆᕙᒃᑕᕗᑦ ᐅᓂᒃᑲᐅᓯᖃᖅᐸᖕᓂᕗᓪᓗ ᐊᖑᒻᒪᑎᙱᖦᖢᑎᒃ ᐊᑐᖅᑕᐅᔭᕆᐊᓕᖕᓂᒃ. ᑕᒪᓐᓇ ᐱᓕᕆᐊᖑᔪᖅ 

ᓴᙱᒃᑎᒋᐊᖅᑎᑦᑎᕗᖅ ᖃᓄᖅ ᑎᑎᕋᖅᓯᕙᖕᒪᖔᑦᑕ ᐱᓕᕆᐊᖑᔪᓂᒃ, ᑲᑎᖅᓱᐃᕙᒃᖢᑕ ᐊᑐᖅᐸᒃᖢᑕᓗ 

ᑎᑎᕋᖅᓯᒪᔪᓂᒃ, ᑭᐅᓯᕙᒃᖢᑕᓗ ᓄᑕᖅᑲᓂᒃ−ᐋᓐᓂᖅᓯᕆᔪᖃᕌᖓᑦ ᑐᓐᓂᖅᑯᑕᐅᕙᒃᑐᓂᒃ.   

ᖃᓄᐃᓕᐅᕐᓂᕆᔭᕗᑦ ᐱᐅᓯᒋᐊᖅᑎᑦᑎᕙᓪᓕᐊᕗᑦ ᐃᓚᒌᓄᑦ ᖃᓄᐃᙱᑦᑎᐊᕈᓐᓇᕐᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᖃᓄᕐᓗ ᖃᐅᔨᓴᖅᐸᖕᒪᖔᑦᑕ ᑲᔪᓯᕙᓪᓕᐊᓂᕆᔭᐅᔪᒥᒃ ᐱᓕᕆᐊᖃᓪᓚᕆᒍᒪᓂᑦᑎᓐᓄᑦ 

ᓄᓇᕗᒻᒥᐅᓄᑦ. ᓂᕆᐅᒃᐳᖓ ᐱᓕᕆᖃᑎᖃᐃᓐᓇᕐᓂᐊᕐᓂᑦᑎᓐᓂᒃ ᐱᒻᒪᕆᐊᓗᖕᒥᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑎᑎᕋᕐᕕᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓ ᕼᐃᒃᔅ. 

 

ᒥᓂᔅᑕᑉ ᐅᖃᐅᓯᖓ 30 – 7(1): ᓄᓇᓕᓐᓂ ᐃᑲᔪᖅᑕᕝᕕᓕᕆᕙᑦᑐᑦ ᐃᓱᒪᑦᑎᐊᕆᓐᓂᕐᒧᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒋᑦᑎ, ᒪᓕᒐᓕᐅᖅᑎᐅᖃᑎᒐ, ᖃᒪᓂᑦᑐᐊᕐᒥ 

ᒐᕙᒪᕗᑦ ᐊᖏᖅᓯᒪᐃᓐᓇᖅᐳᑦ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᑭᒃᑯᑐᐃᓐᓇᓂᒃ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ 

ᓇᓗᙱᑦᑎᐊᕈᒪᓂᕐᒧᓪᓗ ᓵᑕᐅᓕᕈᓐᓇᕐᓂᕐᒥᒃ, ᑕᐃᒪᐃᓕᐅᕐᓂᕐᒥᓂᓗ ᐃᑲᔪᖅᑐᐃᓗᑎᒃ 

ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᐃᓄᐃᑦ ᐅᑎᖅᐸᓪᓕᐊᑎᓪᓗᒋᑦ ᓄᓇᓕᑦᑎᓐᓄᑦ. ᐅᓪᓗᒥ, ᖁᕕᐊᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᒪᕐᕉᖕᓂᒃ ᐱᒻᒪᕆᐊᓗᖕᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ ᓄᓇᓕᖕᓂ ᑎᒍᔭᐅᓯᒪᕝᕕᓕᕆᔨᒃᑯᓐᓂ 

ᑕᑯᒃᓴᐅᑎᑦᑎᔪᓂᒃ ᑕᒪᑐᒥᖓ ᐱᓕᕆᐊᖃᓪᓚᕆᒍᒪᓂᕐᒥᒃ. 

 

ᐃᒻᒥᓂᒃ ᒪᑭᒋᐊᕐᕕᒃ ᐆᒃᑑᒪᔭᒍᑕᐅᓪᓗᓂ ᐱᓕᕆᐊᖅ − ᑮᓇᐅᔭᖃᖅᑎᑕᐅᓪᓗᓂ ᐃᓚᖓᒍᑦ ᓄᓇᓕᖕᓂ 

ᒪᓕᒐᓕᕆᔨᒃᑯᓐᓂ ᑲᔪᓯᑎᑕᐅᓪᓗᓂᓗ ᐱᓕᕆᖃᑎᒋᔭᐅᓪᓗᑎᒃ ᐅᑭᐅᖅᑕᖅᑐᒥ ᐃᓅᓯᓕᕆᔨᑦ ᐊᒻᒪ ᒪᒥᓴᕐᓂᕐᒧᑦ 

ᐱᔨᑦᑎᕋᖅᑎᑦ − ᓯᕗᓪᓕᖅᐹᑦᑎᐊᖑᓪᓗᓂ ᐱᓕᕆᐊᖅ ᑕᐃᒪᐃᑦᑐᖅ ᓄᓇᕗᒻᒥ ᑎᒍᔭᐅᓯᒪᕝᕕᓕᕆᔨᓄᑦ. 

ᑐᙵᕕᖃᖅᖢᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑖᓐᓇ ᐱᓕᕆᐊᖑᔪᖅ ᐱᑎᑦᑎᕙᒃᐳᖅ ᐃᓕᖅᑯᓯᕆᔭᐅᔪᓂᒃ 

ᑐᓴᐅᒪᑎᑕᐅᔪᓂᒃ, ᖁᐊᖅᓵᖅᓯᒪᔪᓄᑦ−ᐃᒃᐱᒋᔭᖃᑦᑎᐊᖅᑐᓂᒃ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐃᑲᔪᖅᑐᐃᓂᕐᒥᒃ 

ᑕᐃᑯᖓᑦᑎᐊᖅ ᓄᓇᓕᖕᓂ ᑎᒍᔭᐅᓯᒪᕝᕕᖕᓄᑦ ᐱᓕᕆᕝᕕᒋᔭᐅᕙᒃᑐᓄᑦ ᑕᒫᓂᓕᒫᖅ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕆᔭᐅᔪᒥ. ᓄᓇᓕᖕᓂ ᑎᒍᔭᐅᓯᒪᔪᓕᕆᔨᑦ ᐋᖅᑭᒃᓱᐃᖃᑦᑕᕆᕗᑦ ᐃᓄᖕᒧᑦ ᐊᑕᐅᓯᕐᒧᑦ ᑐᕌᖓᔪᓂᒃ 

ᐸᕐᓇᐅᑎᓂᒃ ᐋᖅᑭᒃᑕᐅᓯᒪᓪᓗᑎᒃ ᐅᔾᔨᕐᓇᖅᓯᑎᑦᑎᓇᓱᒃᖢᑎᒃ ᒪᒥᓴᕐᓂᕐᒥᒃ ᐊᒻᒪ ᖃᓄᐃᙱᑦᑎᐊᕐᓇᖅᑐᓂᒃ 

ᓂᕈᐊᕈᓐᓇᕐᓂᕐᒥᒃ, ᖃᑕᙳᑎᒌᑦ ᐊᒻᒪ ᓄᓇᖅᑲᑎᒌᑦ ᑲᑎᙵᓂᕆᔭᖏᑦ ᓴᙱᒃᑎᒋᐊᕐᓗᒋᑦ, ᐃᑲᔪᖅᓱᕐᓗᒋᓪᓗ 

ᐊᑦᑕᕐᓇᙱᑦᑐᒃᑯᑦ ᐃᓚᐅᓕᒃᑲᓐᓂᖁᓪᓗᒋᑦ. ᓄᓇᕘᓕᒫᒥ ᐱᓕᕆᕝᕕᒋᔭᐅᕙᒃᑐᑦ ᐃᓚᐅᑎᑕᐅᓂᖏᑦ ᑕᒪᑐᒧᖓ 

ᐱᓕᕆᐊᖑᔪᒧᑦ ᐱᒋᐊᓚᐅᖅᐳᖅ ᐊᒃᑑᕝᕙ 2025−ᒥ. 

 

ᓄᓇᓕᖕᓂ ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᖅᑏᑦ ᐃᓚᐅᖃᑦᑕᕆᕗᑦ ᑕᖅᑭᑕᒫᑦ ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ 

ᐊᔪᕈᓐᓃᖅᓴᕐᓂᕐᒧᑦ ᐱᓕᕆᖃᑎᒌᖕᓂᕐᓂᒃ ᑲᔪᓯᑎᑕᐅᔪᓂᒃ ᐅᑭᐅᖅᑕᖅᑐᒥ ᐃᓅᓯᓕᕆᔨᓄᑦ 

ᖃᓄᐃᙱᑦᑐᓐᓇᕐᓂᕐᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᓄᑦ. ᑖᒃᑯᐊ ᑲᑎᒪᓃᑦ ᑐᑭᓯᕚᓪᓕᕈᑕᐅᕙᒃᐳᑦ ᐃᖅᑲᓇᐃᔭᖅᑎᑦ 

ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒃᓱᕉᑕᐅᓲᓂᒃ ᑲᒪᒋᔭᐅᔪᑦ ᓵᙵᔭᖏᓐᓂᒃ ᖃᐅᔨᒪᔾᔪᑕᐅᓪᓗᑎᒡᓗ ᐃᖅᑲᓇᐃᔭᖅᑎᑦ 

ᐊᐅᓚᑦᑎᔪᓐᓇᑦᑎᐊᕐᓂᖏᓐᓂᒃ ᐱᔭᕆᑐᔪᓂᒃ ᑎᑎᖅᑲᓂᒃ ᐃᑲᔪᖅᑕᐅᔭᕆᐊᓕᖕᓄᑦ ᑐᕌᖓᔪᓂᒃ, 

ᖁᐋᖅᓵᖅᓯᒪᔪᓂᒃ−ᑐᓴᐅᒪᑎᑕᐅᔪᓂᒃ. 

 

ᐊᑕᐅᑦᑎᒃᑯᑦ, ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ ᐱᐅᓯᒋᐊᖅᑎᑦᑎᕗᑦ ᑭᒃᑯᑐᐃᓐᓇᓂᒃ 

ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ ᓄᓇᕘᓕᒫᒥ ᐃᑲᔪᖅᐸᒃᖢᑎᒃ ᐱᓕᕆᕝᕕᒋᔭᐅᕙᒃᑐᓂᒃ ᑭᐅᓯᓂᕐᒥᒃ 

ᐃᓛᒃᑰᖅᑐᓂᒃ ᐱᔭᕆᐊᖃᖅᑕᖏᓐᓂᒃ ᐃᑲᔪᖅᑐᐃᓂᕐᒥᒡᓗ ᖁᐊᖅᓵᕐᓇᙱᑦᑐᒥᒃ ᖃᓄᐃᙱᑦᑎᐊᖅᑐᒥᒡᓗ 

ᐃᓚᐅᓕᕈᓐᓇᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓄᒃ. 

 

ᒥᓂᔅᑕᑉ ᐅᖃᐅᓯᖓ 31 – 7(1): ᑎᒃᑖᓕᒃ ᕉᓴᐃ ᓄᑖᖅ ᐅᔭᕋᙳᖅᓯᒪᔪᖅ ᑕᑯᔭᒐᖅ 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ ᐊᒻᒪ ᑐᙵᓱᑦᑎᐊᕆᑦ ᑕᒪᐅᖓ 

ᐅᑎᖅᓯᒪᓕᕐᒥᒐᕕᑦ. ᐅᖃᖅᑏ, ᒫᓐᓇ ᐱᕕᖃᕐᓂᓐᓂ ᐅᖃᐅᓯᖃᕈᒪᔪᖓ 375 ᒥᓕᐊᓂᒃ ᐅᑭᐅᖃᓕᖅᑐᖅ ᑎᒃᑖᓕᒃ 

ᐅᔭᕋᙳᖅᓯᒪᔪᖅ ᓇᓂᔭᐅᓚᐅᖅᑐᖅ ᐊᐅᓱᐃᑦᑑᑉ ᕿᑭᖅᑖᓗᐊᓂ. ᓯᕗᓪᓕᖅ ᐅᔭᕋᙳᖅᓯᒪᔪᖅ ᓇᓂᔭᐅᓚᐅᖅᐳᖅ 

2004-ᒥ ᑎᒥᓕᒫᖓᓗ ᓇᓂᔭᐅᓚᐅᖅᖢᓂ 2024-ᒥ. ᑎᒃᑖᓕᒃ ᑭᒡᒐᖅᑐᐃᕗᖅ ᐊᓯᔾᔨᖅᐸᓪᓕᐊᓂᖓᓂᒃ ᓂᕐᔪᑎᐅᑉ 

ᐃᒪᕐᒥᐅᑕᐅᕙᓚᐅᖅᑐᒥᒃ, ᓄᓇᒥᐅᑕᐅᔪᓐᓇᖅᑐᒧᑦ.  

 

ᐅᖃᖅᑎᑦᑎᔩ, ᑖᓐᓇ ᐱᔭᕇᖅᑕᐅᓯᒪᔪᖅ ᖃᐅᔨᓴᒐᒃᓴᖅ ᓄᓇᕘᒥ ᑐᙵᕕᒋᔭᐅᕗᖅ ᖃᐅᔨᓴᖅᑎᒻᒪᕆᖕᓄᑦ 

ᖃᐅᔨᓴᕈᑕᐅᔪᓄᑦ ᑕᒪᑐᒧᖓ ᓂᕐᔪᑎᒧᑦ ᐱᕙᓪᓕᐊᓂᕆᔭᐅᔪᒧᓪᓗ ᓄᓇᒥᙶᖅᑐᓂᒃ ᓂᕐᔪᑎᓂᒃ, ᑕᒪᓐᓇ 

ᐱᒻᒪᕆᐅᓛᖑᖃᑕᐅᓂᖓᓄᑦ ᓂᕐᔪᑎᕕᓂᑐᖃᕐᓂᒃ ᓇᓂᔭᐅᓯᒪᔪᓂᒃ ᓄᓇᕗᒻᒥ. ᓇᓕᖅᑯᑦᑎᓯᒪᑦᑎᐊᖅᑐᒥᒃ 

ᐊᑐᖅᑕᐅᔪᓐᓇᖅᑐᒥᒃ ᒪᓂᒪᔪᖃᕐᓗᓂ ᑕᑯᒃᓴᐅᑎᑕᐅᔪᓐᓇᖅᑐᒥᒃ, ᐊᑐᖅᑐᐊᒐᒃᓴᒥᒃ ᖃᐅᔨᓴᖅᓯᓂᕐᒥᒡᓗ 

ᐱᕕᒃᓴᖃᖅᑎᑦᑎᓇᔭᖅᐳᖅ ᓄᓇᕗᒻᒥᐅᓂᒃ ᐊᒥᖅᑳᖃᑎᖃᕈᓐᓇᕐᓂᕐᒥᒃ ᐊᖏᒡᓕᒋᐊᖅᑎᑦᑎᓂᕐᒥᒡᓗ ᑕᒪᑐᒥᖓ 

ᖃᐅᔨᒪᓂᕆᔭᐅᔪᒥᒃ. ᑖᓐᓇ ᐃᓚᒋᔭᐅᓕᕐᓂᐊᖅᐳᖅ ᓄᓇᕗᑦ ᒐᕙᒪᖓᑕ ᓂᕐᔪᑎᕕᓂᑐᖃᖏᓐᓄᑦ ᐱᓯᒪᔭᖏᓐᓄᑦ 

ᑕᐃᑲᓂᓗ ᑕᑯᔭᐅᔪᓐᓇᓛᖅᖢᓂ ᑲᓇᑕᒥ ᐃᑦᑕᕐᓂᓴᖃᕐᕕᖕᒥ ᓄᓇᒥᙶᖅᑐᓂᒃ. 

 

ᐅᖃᖅᑏ, ᑖᓐᓇ ᓄᑖᖅ ᑕᑯᔭᒐᖃᕐᕕᒃ ᓄᓇᒥᙶᖅᑐᓂᒃ ᑕᑯᔭᒐᖃᕐᕕᒃ ᓄᑖᖅ ᐃᓅᓯᖅ ᓄᓇᒧᑦ ᒪᑐᐃᓚᐅᖅᑐᖅ 

ᑎᓰᕝᕙ 2025-ᒥ ᐊᒃᑑᕝᕙ 2026-ᒧᑦ ᑎᑭᓪᓗᒍ. ᑖᓐᓇ ᓯᕗᓪᓕᖅᐹᑦᑎᐊᖑᕗᖅ ᐃᓄᖕᓄᑦ ᑕᑯᒃᓴᐅᑎᑕᐅᓪᓗᓂ 

ᑲᓇᑕᒥ. 

 

ᐅᖃᖅᑏ, 2004-ᖑᑎᓪᓗᒍ, ᑎᒃᑖᓕᒃ ᐅᔭᕋᙳᖅᓯᒪᔪᖅ 375 ᒥᓕᐊᓐ ᐊᕐᕌᒍᐃᑦ ᐊᓂᒍᖅᓯᒪᓕᖅᑐᑦ ᑕᓪᓗᕈᑎᐅᑉ 

ᐊᑐᖅᑎᓪᓗᒍ ᐊᒻᒪᓗ ᑭᒡᒐᖅᑐᐃᓪᓗᓂ ᐊᓯᔾᔨᖅᐸᓪᓕᐊᓂᐅᔪᒃ ᐆᒪᔪᒥ ᐃᖃᓗᒃᑑᔮᖅᑐᒥ ᓯᕗᓪᓕᐹᖑᔪᓄᑦ ᐆᒪᔪᓄᑦ 

ᐱᓱᒍᓐᓇᖅᑐᓄᑦ ᓄᓇᒥ. ᑎᒃᑖᓕᒃ ᐊᑦᑎᖅᑕᐅᓚᐅᖅᓯᒪᔪᖅ 2006-ᒥ ᐃᓄᒃᑎᑐᓪᓗ ᐅᖃᐅᓯᕐᒥᙶᖅᖢᓂ 

ᐱᔾᔪᑎᖃᖅᖢᓂ "ᐊᖏᔪᐊᓗᖕᒥᒃ, ᐃᒪᑦᑎᐊᕙᖕᒥ ᐃᖃᓗᒃ ᑕᑯᔭᐅᕙᒃᑐᖅ ᐃᒃᑲᑦᑐᓂ." ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᓕᓐᓂ ᐱᔨᑦᓯᕋᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᒥᓂᔅᑕᑉ ᐅᖃᐅᓯᖓ 32 – 7(1): ᑕᐅᖅᓰᖃᑎᒌᓐᓂᖅ ᐊᒻᒪᓗ ᑲᓇᑕᒥ ᐊᑭᖃᙱᑦᑐᒥᒃ ᑕᐅᖅᓰᓂᕐᒧᑦ 

ᐊᖏᖃᑎᒌᒍᑎ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᖁᕕᐊᓇᑯᓂ ᐅᑎᖅᑑᓪᓘᐊᓚᐅᕋᒪ. 

ᐅᑎᒡᒐᒃᓯᓐᓇᕆᐊᖃᓚᐅᕋᒪ ᐅᑎᖅᐸᓪᓕᐊᓂᒃᐳᖓ, ᑖᐅᕙᓃᒃᑲᓐᓂᕈᐊᓚᐅᖅᑐᖓᐅᒐᓗᐊᖅ ᖁᕕᐊᓇᕐᒪᑦ. ᑭᓯᐊᓂ 

ᑕᐃᓚᙱᑕᕋ ᑭᓇ ᐅᑎᖁᓚᐅᕐᒫᖓᒪ ᐊᒻᒪ ᑭᓯᐊᓂ ᒪᓕᒃᑖᖅᑰᑐᖅ ᐅᑐᐃᓐᓇᖁᔨᓚᐅᕐᒪᖓ.  

 

ᓂᐱᒐ ᐊᓯᔾᔨᕋᓗᒃᑕᕐᒪᑦ ᓱᓕ ᖃᐅᔨᒪᓂᐊᖅᐳᓯ ᐃᕆᐊᓛᖓᐃᓐᓇᓚᐅᕋᑉᑕ ᐃᓚᐃᑎᒍᑦ ᖃᑉᓗᑦᓯᐊᕐᓗ 

ᑕᐅᑐᒃᑕᖅᑎᓪᓗᑕ ᖁᕕᐊᓇᓚᐅᖅᑐᑦ. ᖃᐅᔨᒪᓂᐊᖅᐳᓯ ᓂᐱᒐ ᐊᓯᔾᔨᖅᑕᕐᒪᑦ ᓱᓕ, ᒪᒥᓴᖅᖢᖓᓗ ᓱᓕ 

ᐃᕆᐊᓛᓗᐊᒧᑦ. 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑏᑦ ᑐᓴᖅᑎᑦᑐᒪᓪᓗᒋᑦ ᓄᓇᕗᑦ ᑲᓇᑕᓕᒫᒥ 

ᓯᕗᓕᖅᑎᒋᔭᐅᓕᕐᓂᖓᓂᒃ ᓯᕗᒻᒧᐊᒃᑎᑦᑎᕙᓪᓕᐊᔪᓂᒃ ᑕᐅᖅᓰᖃᑎᒌᖕᓂᕐᒧᑦ ᐃᖅᑲᓇᐃᔭᖅᑎᓂᒡᓗ 

ᓇᒧᙵᕈᓘᔭᕈᓐᓇᕐᓂᕐᒥᒃ ᑲᓇᑕᓕᒫᒥ. 

2026−ᒥ, ᓄᓇᕗᑦ ᑲᑎᒪᑎᑦᑎᔨᒋᔭᐅᕗᖅ ᑲᑎᒪᔨᕋᓛᓄᑦ ᐃᓗᐊᓂ ᑕᐅᖅᓰᖃᑎᒌᖕᓂᕐᒧᑦ, ᑖᒃᑯᓇᙵᑦ 

ᑕᐅᖅᓰᖃᑎᒌᖕᓂᕐᒧᑦ ᒥᓂᔅᑕᕆᔭᐅᔪᑦ ᓴᖅᑭᑎᑦᑎᕙᒃᖢᑎᒃ ᓯᕗᒻᒧᐊᒃᑎᑦᑎᔪᓂᒃ ᓯᕗᓪᓕᖅᐸᐅᔾᔭᐅᓯᒪᔪᓂᒃ 

ᐅᑯᑎᒎᓇᖅ, ᑲᓇᑕᒥᐅᓄᑦ ᐊᑭᖃᙱᑦᑐᒥᒃ ᑕᐅᖅᓰᖃᑎᒌᖕᓂᕐᒧᑦ ᐊᖏᖃᑎᒌᒍᑕᐅᓯᒪᔪᒧᑦ. ᑕᒪᓐᓇ ᐱᒻᒪᕆᐅᖕᒪᑦ 

ᐱᕕᒃᓴᐅᔪᖅ ᓄᓇᕗᒻᒧᑦ. 

 

ᐃᓗᐊᓂ ᑕᐅᖅᓰᖃᑎᒌᖕᓂᕐᒥᑦ ᐃᓱᒪᒋᔭᐅᑐᐃᓐᓇᙱᓚᖅ. ᐊᒃᑐᐃᓂᖃᕐᒪᑦ ᐊᑭᖏᓐᓂᒃ ᓂᐅᕕᐊᒃᓴᑦ ᓄᓇᑦᑎᓐᓂ. 

ᐊᒃᑐᖅᓯᕙᒃᐳᖅ ᐃᖅᑲᓇᐃᔭᕐᓂᕐᒧᑦ ᓅᒃᑕᕈᓐᓇᕐᓂᕐᒥᒃ ᐊᔪᙱᓐᓂᖃᖅᑐᓄᑦ ᐃᖅᑲᓇᐃᔭᖅᑎᓄᑦ. ᐊᒃᑐᐃᓂᖃᕐᒪᑦ 

ᓄᓇᕗᒻᒥ ᓇᖕᒥᓂᖃᖅᑎᓄᑦ ᐱᔪᓐᓇᕐᓂᖏᓐᓂᑦ ᖃᓪᓗᓈᑦ ᓄᓇᖓᓐᓂᑦ ᓂᐅᕕᐊᒃᓴᖃᕈᓐᓇᖁᓪᓗᒋᑦ. 

ᐊᒃᑐᖅᓯᕙᒃᐳᖅ ᖃᓄᖅ ᒥᑭᒡᓕᒋᐊᖅᑎᑦᑎᕙᖕᒪᖔᑦᑕ ᑐᓗᖅᑕᕈᑕᐅᕙᒃᑐᓂᒃ ᐊᑭᑦᑐᕆᐊᖅᑎᑦᑎᕙᒃᑐᓂᒃ 

ᓄᓇᕗᒻᒥᐅᓄᑦ. 

 

ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᕋᓛᓄᑦ ᑕᐅᖅᓰᖃᑎᒌᖕᓂᕐᒧᑦ, ᓄᓇᕗᑦ ᐃᑲᔪᖅᐳᖅ ᐋᖅᑭᒃᓱᐃᕙᓪᓕᐊᓂᕐᒥᒃ 

ᐅᖃᖃᑎᒌᖕᓂᕆᔭᐅᔪᓂᒃ ᒐᕙᒪᑐᖃᒃᑯᓐᓂ, ᐊᕕᒃᓯᒪᓂᐅᔪᓂᒃ, ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᒥ ᒐᕙᒪᒋᔭᐅᔪᓂ. 

ᑖᓐᓇ ᐱᓕᕆᐊᖅ ᑐᕌᕆᔭᖃᖅᐳᖅ ᒥᒃᖠᒋᐊᖅᑎᑦᑎᔪᒪᓪᓗᓂ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᑐᓗᖅᑕᕈᑕᐅᕙᒃᑐᓂᒃ, 

ᐱᐅᓯᒋᐊᖅᑎᑦᑎᔪᒪᓪᓗᓂ ᓇᓕᒧᒌᒃᑎᑦᑎᓂᕐᒥᒃ ᐊᑐᖅᑕᐅᕙᒃᑐᓂᒃ, ᓴᙱᒃᑎᒋᐊᖅᑎᑦᑎᓗᓂᓗ ᐃᖅᑲᓇᐃᔭᖅᑎᓂᒃ 

ᓇᒧᙵᕈᓘᔭᕈᓐᓇᖅᐸᖕᓂᕐᒥᒃ ᐃᓂᒋᔭᐅᔪᓕᒫᓂ. 

 

ᓄᓇᕗᒻᒧᑦ, ᑕᒪᓐᓇ ᐃᖅᑲᓇᐃᔮᖅ ᐱᒻᒪᕆᐅᓗᐊᙳᐊᖅᐳᖅ. ᐅᑭᐅᖅᑕᖅᑐᒥ ᑭᒡᒐᖅᑐᐃᕕᐅᓪᓗᑕ ᐃᖏᕐᕋᔾᔪᑎᑦ 

ᐊᑭᑐᔪᐊᓘᑎᓪᓗᒋᑦ ᐊᒻᒪ ᐃᓐᓄᒍᓐᓇᕐᓂᖏᑦ ᐊᒃᓱᕈᕐᓇᖅᑑᓪᓗᑎᒃ, ᑐᑭᓯᐅᒪᑦᑎᐊᖅᑐᒍᑦ ᖃᓄᖅ 

ᐱᔪᓐᓇᕐᓂᖃᕐᕕᐅᖃᑎᒌᙱᑦᑐᑦ ᑐᓗᖅᑕᕈᑏᑦ ᑲᑎᑎᑦᑎᔪᓐᓇᕐᒪᖔᑕ ᐊᑭᑐᓗᐊᙱᑦᑐᓂᒃ ᐊᒃᓱᕈᕐᓇᖅᑐᓂᒃ. 

ᑕᐅᑐᒃᑕᕗᑦ ᓇᓗᙱᑦᑎᐊᕈᑕᐅᕙᒃᐳᖅ ᑲᓇᑕᓕᒫᒥ ᑕᐅᖅᓰᖃᑎᒌᖕᓂᕐᒧᑦ ᐅᖃᖃᑎᒌᖕᓂᕆᔭᐅᔪᑦ 

ᐊᒃᑐᐊᓂᖃᕋᓗᐊᕐᒪᖔᑕ ᐱᓪᓚᑦᑖᓄᑦ ᐅᖓᓯᒃᑐᒦᑦᑐᓄᑦ ᐅᑭᐅᖅᑕᖅᑐᒥᓗ ᓄᓇᓕᖕᓂᑦ. 

 

ᐃᓚᐅᖏᓐᓇᕐᓂᑦᑎᓐᓄᑦ ᒫᓐᓇᓗ ᓯᕗᓕᖅᑎᐅᓂᑦᑎᓐᓄᑦ ᑲᓇᑕᒥᐅᓄᑦ ᐊᑭᖃᙱᑦᑐᒃᑯᑦ ᑕᐅᖅᓰᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᒧᑦ, ᐃᑲᔪᖅᑐᐃᖏᓐᓇᖅᐳᒍᑦ ᐱᓕᕆᐊᖑᔪᒥᒃ ᓯᕗᒻᒧᐊᒃᑎᑦᑎᔪᒪᓪᓗᑕ ᐅᖃᖃᑎᒌᖕᓂᕆᔭᐅᔪᓂᒃ 

ᑐᕌᕆᔭᖃᖅᑐᓂᒃ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ. ᑕᒪᓐᓇ ᐃᓚᖃᖅᐳᖅ 

ᐋᖅᑭᒃᓱᐃᕙᓪᓕᐊᓂᕐᒥᒃ ᐋᖅᑭᑦᑎᐊᖅᓯᒪᔪᓂᒃ ᓇᓗᓇᐃᒃᑯᑕᖅᑖᕐᓂᕐᒧᑦ ᑲᔪᓯᓂᕆᔭᐅᕙᒃᑐᓂᒃ, 

ᐱᐅᓯᒋᐊᖅᑎᑦᑎᓂᕐᒥᒃ ᓂᐅᕕᖃᑦᑕᕐᓂᕐᒧᑦ ᑕᑯᒃᓴᐅᑦᑎᐊᕐᓂᕐᒥᒃ, ᐋᖅᑭᒃᓱᐃᕙᓪᓕᐊᓂᕐᒥᒡᓗ ᖃᓄᒃᑲᓐᓂᖅ ᑕᒪᒃᑯᐊ 

ᒥᑭᑦᑐᑦ ᐊᑯᓐᓂᖅᓱᖅᑐᓪᓗ ᓇᖕᒥᓂᕆᔭᐅᔪᑦ, ᐃᓚᒋᔭᐅᓪᓗᑎᒃ ᐃᓄᐃᑦ ᓇᖕᒥᓂᖁᑎᖏᑦ, ᐱᐅᓂᖅᓴᒃᑯᑦ 

ᐃᓚᐅᔪᓐᓇᕐᓂᖏᓐᓂᒃ ᑲᓇᑕᓕᒫᒥ ᓂᐅᕐᕈᑎᖃᕐᕕᐅᕙᒃᑐᓂ. 

 

ᐅᖃᖅᑎᑦᑎᔩ, ᐋᒡᒌᓯ 2026 ᓄᙳᐊᓂ, ᓄᓇᕗᑦ ᑲᑎᒪᑎᑦᑎᓛᖅᑐᑦ ᑕᐅᖅᓰᖃᑎᒌᖕᓂᕐᒧᑦ ᑲᑎᒪᔨᕋᓛᓂᒃ ᑕᒫᓂ 

ᓄᓇᕗᒻᒥ. ᑕᒪᓐᓇ ᑲᑎᑎᑦᑎᓂᐊᖅᑐᖅ ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᒻᒪᓗ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂᑦ ᐱᓕᕆᖃᑎᒌᖑᔪᓂᑦ ᓄᓇᕗᒻᒥ ᓯᕗᓕᐅᖅᑎᐅᓂᕐᒧᑦ. 

 

ᑲᑎᒪᑎᑦᑎᓂᖅ ᑕᒪᒃᑯᓂᖓ ᑲᑎᒪᓂᖅᑎᒍᑦ ᐱᕕᒃᓴᖃᖅᑎᑦᑎᕗᖅ ᐅᕙᑦᑎᓐᓂᒃ ᐅᔾᔨᕐᓇᖅᓯᑎᑦᑎᓪᓗᑎᒃ 

ᐅᑭᐅᖅᑕᖅᑐᒥ ᐊᑐᖅᑕᐅᖃᑦᑕᖅᓯᒪᔪᓂᒃ ᑕᑯᒃᓴᐅᑎᑦᑎᓗᑎᒡᓗ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ 

ᐊᖏᖃᑎᒌᖕᓂᒃᑯᑦ−ᑐᙵᕕᓕᖕᒥᒃ ᐱᓕᕆᖃᑎᒌᖕᓂᕐᒥᒃ. 

 

ᓴᙱᒃᑎᒋᐊᖅᑎᑦᑎᒋᕗᖅ ᓄᓇᕗᑦ ᐃᓚᐅᑐᐃᓐᓇᙱᓐᓂᖓᓂᒃ ᑲᓇᑕᓕᒫᒥ ᐅᖃᖃᑎᒌᖕᓂᕆᔭᐅᔪᓂ. 

ᓯᕗᓕᖅᓱᖅᑕᕗᑦ. 

ᑖᓐᓇ ᓯᕗᓕᖅᑎᐅᓂᖅ ᒪᓕᒃᐳᖅ ᐊᖏᓂᖅᓴᒥᒃ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᓴᙱᒃᑎᒋᐊᖅᑎᑦᑎᓂᕐᒥᒃ 

ᑮᓇᐅᔭᓕᐅᕋᓱᖕᓂᕐᒧᑦ ᐊᓂᒍᐃᔪᓐᓇᕐᓂᕐᒥᒃ, ᐃᑲᔪᖅᑐᐃᓂᕐᒥᒃ ᓄᓇᓕᖕᓂ ᓇᖕᒥᓂᕆᔭᐅᔪᓂᒃ, 

ᒥᑭᒡᓕᒋᐊᖅᑎᑦᑎᓂᕐᒥᒡᓗ ᐊᑭᒋᔭᐅᔪᓂᒃ ᐃᓚᒌᓄᑦ. 

 

ᑲᓇᑕᐅᑉ ᐃᓗᐊᓂ ᑕᐅᖅᓰᖃᑎᒌᖕᓂᕐᒧᑦ ᐋᖅᑭᒋᐊᖅᓯᓂᖅ ᐋᖅᑭᒃᓯᔾᔮᙱᓚᖅ ᐊᑭᑐᓗᐊᙱᑦᑐᓕᒫᓂᒃ 

ᐊᒃᓱᕉᑕᐅᕙᒃᑐᓂᒃ ᐅᓐᓄᐊᖏᓐᓇᖅ. ᑭᓯᐊᓂ ᐱᐅᓯᕚᓪᓕᕈᑎᒃᓴᑦ ᐃᖅᑲᓇᐃᔭᖅᑎᓂᒃ ᓄᒃᑕᕈᓐᓇᕐᓂᕐᒥᒃ, 

ᓂᐅᕕᕈᓐᓇᕐᓂᕐᒥᒃ, ᐊᒻᒪ ᒪᓕᒋᐊᓕᖕᓂᒃ ᓇᓕᒧᒌᒃᑎᑦᑎᓂᕐᒥᒃ ᑐᑭᖃᑦᑎᐊᖅᑐᒥᒃ ᐊᒃᑐᐃᔾᔪᑕᐅᔪᓐᓇᖅᐳᑦ 

ᖃᖓᙳᖅᐸᓪᓕᐊᑎᓪᓗᒍ. 

 

ᐅᖃᖅᑎᑦᑎᔩ, ᐅᐱᒍᓱᒃᐳᒍᑦ ᑭᒡᒐᖅᑐᐃᔪᓐᓇᕋᑦᑕ ᓄᓇᕗᒻᒥᐅᓂᒃ ᑲᓇᑕᓕᒫᒥ ᑲᑎᒪᖃᑎᒌᖕᓂᕐᒥ. 

ᐊᔭᐅᖅᑐᐃᖏᓐᓇᕐᓂᐊᖅᐳᒍᑦ ᐊᔾᔨᒌᒃᑎᑦᑎᓂᖅᓴᓂᒃ, ᐃᖏᕐᕋᑦᑎᐊᕐᓂᖅᓴᓂᒃ ᑕᐅᖅᓰᖃᑎᒌᖕᓂᕐᒧᑦ ᐱᓕᕆᔾᔪᓯᕐᓂᒃ 

ᓴᙱᒃᑎᒋᐊᕈᑕᐅᔪᓐᓇᖅᑐᓂᒃ ᑮᓇᐅᔭᓕᐅᕈᑎᒃᓴᑦᑎᓐᓄᑦ ᐊᒻᒪ ᐃᑲᔫᑕᐅᓗᑎᒃ ᓄᓇᓕᑦᑎᓐᓄᑦ. ᒪ'ᓇ, ᐅᖃᖅᑎᑦᑎᔩ.  

 

>>ᐸᒃᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐳᕉᔅᑐ.  

 

ᒥᓂᔅᑕᑉ ᐅᖃᐅᓯᖓ 33 – 7(1): ᑲᓇᑕᒥ ᓂᕿᑦᑎᐊᕙᓕᕆᓂᕐᒧᑦ ᑕᖅᑭᖅ: ᓂᕆᑦᑎᐊᕐᓂ ᒪᑭᒪᑦᑎᐊᕐᓂᖅ 

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒫᓂ ᑲᓇᑕᒥ ᓂᕿᑦᑎᐊᕙᓕᕆᓂᐅᑉ 

ᑕᖅᑭᕆᖕᒪᒍ, ᓂᖀᑦ ᑎᒥᑦᑎᓐᓄᑦ, ᐃᓱᒪᑦᑎᓄᑦ, ᐃᓅᖃᑎᒌᑦᑎᐊᕐᓂᕐᒧᓪᓗ ᑲᑎᙵᒻᒪᑦ. ᓄᓇᕗᒻᒥ ᑖᒃᑯᐊ 

ᓴᙱᓂᖅᓴᐅᒻᒪᕆᒃᑐᐃᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᖅᑯᑎᒋᓪᓗᒋᑦ.  

 

ᓂᖀᑦ ᑖᓐᓇᑐᐊᖑᙱᒻᒪᑦ, ᓇᓗᓇᐃᒃᑯᑕᕆᒐᑦᑎᒃᑯᑦ ᑲᑐᔾᔨᖃᑎᒌᓐᓂᒃᑰᕈᑎᒋᒐᑦᑎᒃᑯᑦ ᖃᐅᔨᒪᔭᑐᖃᕆᒐᑦᑎᒃᑯᓪᓗ. 

ᐊᒻᒪᓗ ᑲᑎᖃᑦᑕᖅᐳᒍᑦ ᓂᕆᓂᐊᖅᑎᓪᓗᑕ ᐊᒻᒪ ᐃᑲᔫᑎᓪᓚᕆᐅᓪᓗᓂ ᓂᕿᑦᑎᐊᕙᐅᖕᒪᑦ ᐊᒻᒪᓗ 

ᒪᑭᒪᑦᑎᐊᕈᑎᒋᔪᓐᓇᖅᖢᑎᒃᑯᑦ, ᓴᙱᔫᓂᐊᕐᒪᓪᓗ ᑕᒪᓐᓇ ᓇᓗᓇᐃᒃᑯᑕᕗᑦ.  

 

ᓂᕿ ᐊᑐᐃᓐᓇᐅᙱᑎᓪᓗᒍ ᐃᓱᒫᓗᓐᓇᖅᑐᖅ, ᒪᑯᐊᓗ ᐱᕈᖅᑐᕕᓃᑦ ᓰᕐᓇᖅᑐᑦ ᐊᒻᒪᓗ ᐸᓚᐅᒑᑦ, 

ᑕᒪᒃᑯᐊᖑᒻᒥᒻᒪᑕ ᐃᑲᔫᑕᐅᒃᑲᓐᓂᖅᑐᑦ. ᑕᐃᒪᓐᓇᐅᑎᓪᓗᒍ ᓂᕿᓗ ᐊᑭᑐᔫᑎᓪᓗᒍ ᑕᒪᓐᓇ ᐊᒥᓱᓄᑦ ᓂᕿᑭᒃᓴᕐᓂᖅ 

ᐊᑐᖅᑕᐅᔪᖅ ᓄᓇᕗᒻᒥᐅᓄᑦ.  

 

ᐅᖃᖅᑏ, ᖃᐅᑕᒫᑦᑎᐊᖅ ᓄᓇᕗᒻᒥᐅᑦ ᐃᓱᒪᓕᐅᕈᑎᖃᖃᑦᑕᖅᐳᑦ ᑭᓱᓂᒃ ᓂᕆᓂᐊᕐᒪᖔᑦ, ᐊᒻᒪᓗ 

ᐊᑦᑐᐃᓂᖃᕆᓪᓗᓂ ᑕᒪᓐᓇ ᐆᒻᒪᕆᓐᓂᑦᑎᓐᓄᑦ, ᐆᒻᒪᕆᒍᑎᒋᒐᑦᑎᒃᑯᑦ ᐃᓱᒪᑦᑎᐊᕆᓐᓇᕐᓂᖅᓴᐅᒻᒪᑦ ᒪᑯᐊᓗ 

ᐆᒻᒪᑎᕐᓗᒃᑐᑦ, ᐊᓯᖏᓐᓄᓪᓗ ᑳᓐᓱ-ᓄᑦ, ᓴᐅᓂᕐᓗ ᓯᖁᑦᑎᖅᐸᓪᓕᐊᓂᖓᓐᓄᑦ ᐊᑦᑐᐃᓂᖃᕐᒪᑦ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᔭᐅᖅᑐᐃᕗᑦ ᓄᓇᕗᒻᒥᐅᓄᑦ ᓂᕆᑦᑎᐊᖃᑦᑕᖁᓪᓗᒋᑦ ᐃᓕᖅᑯᓯᑐᖃᖅᐳᑦ ᐱᓪᓗᒍ. 

ᐊᒻᒪᓗ ᓴᙱᔫᔾᔪᑎᒋᓗᑎᒃᑯᑦ. ᓂᕿᓯᐅᕐᓂᖅ, ᓂᕿᓕᕆᓂᖅ, ᐃᓄᐃᑦ ᓂᕿᖏᓐᓂᒡᓗ ᓂᕆᑎᖃᑦᑕᕐᓗᒋᑦ 

ᕿᑐᕐᖓᕗᑦ ᒪᒃᑯᖕᓂᖏᓐᓂᑦ. ᓂᕿᑦᑎᐊᕙᖕᓂᒃ ᓄᐅᕕᐊᒃᓴᓂᒃ ᓂᐅᕕᖃᑦᑕᕐᓗᑕ, ᒪᑯᐊᓗ ᐊᑐᐃᓐᓇᐅᓂᖏᑦ 

ᐊᒻᒪᓗ ᓂᕆᖃᑦᑕᕆᐊᖃᖅᑕᕗᑦ. ᒫᑦᓯᐅᑎᓪᓗᒍ ᓂᕿᑦᑎᐊᕙᓕᕆᓂᕐᒧᑦ ᑕᖅᑭᖅ ᐊᑐᖅᑎᓪᓗᒍ, ᐃᓕᓐᓂᐊᖅᓯᓐᓈᑦ 

ᑲᑎᒪᑎᑦᑎᖃᑦᑕᕐᓂᐊᖅᑐᒍᑦ ᐊᒻᒪᓗ ᐅᖃᖃᑎᒋᔭᐅᖃᑦᑕᕐᓕᑦ ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑭᒡᒐᖅᑐᐃᔩᑦ.  

 

ᐅᖃᖅᑏ, ᐊᑕᐅᓯᐅᙱᑦᑐᓂᒃ ᐊᑐᕐᓂᐊᖅᑐᒍᑦ ᓲᕐᓗᒃ ᓂᕿᓕᐅᕆᐅᖅᓴᖅᑎᑕᐅᓗᑎᒃ ᒫᑦᓯ 20-ᐅᓕᖅᐸᑦ, 

ᖃᐅᔨᒋᐊᖅᑎᓂᒃ ᒪᒃᑯᑦᑐᓪᓗ ᐃᓕᓐᓂᐊᖅᓯᓐᓈᑦ ᑲᑎᒪᑎᑕᐅᓂᐊᖅᖢᑎᒃ ᒪᒃᑯᑦᑐᒃᑯᕕᖕᒥ ᒫᑦᓯ 30 ᐊᒻᒪᓗ 31.  

 

ᐅᖃᖅᑏ, ᑲᓇᑕᒥ ᓂᕿᑦᑎᐊᕙᓕᕆᓂᕐᒧᑦ ᑕᖅᑭᖅ ᑕᕝᕙᐅᕗᑦ ᐅᕙᑦᑎᓐᓂᒃ ᐸᖅᑭᑦᑎᐊᕆᐊᖃᕋᑦᑕ ᐃᓚᔮᑦᑎᓂᒡᓗ. 

ᐊᑏ, ᓄᓇᕗᒻᒥᐅᑦ ᐃᑲᔪᖃᑎᒌᒡᓕᑦ, ᑕᒪᒃᑯᓂᖓ ᓂᕿᑦᑎᐊᕙᓐᓂᒃ ᐱᖃᑦᑕᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᓇᑯᕐᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐅᑲᐃᓐᓇᖅᑐᖅ ᑲᒪᒋᔭᓕᒃ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, 

ᒥᔅ Hᐄᓕ ᐊᕿᐊᕈᖅ.  

 

ᒥᓂᔅᑕᑉ ᐅᖃᐅᓯᖓ 34 – 7(1): ᐊᔾᔨᒌᙱᑦᑐᓂ ᐃᓕᓐᓂᐊᕐᓂᖅ 

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐃᓕᓴᖅᓯᔪᒪᓪᓗᖓ ᐃᓄᐃᑦ 

ᑕᐱᕇᑦ ᑲᓇᑕᒥᐅᑦ ᓇᓗᓇᐃᖅᓯᓚᐅᖅᑕᖓ ᑕᖅᑭᒥ, ᐃᓄᐃᑦ ᓄᓇᖓᑦ ᓯᓚᒃᑐᓴᕐᕕᖕᒥ ᑕᒫᓂ ᓄᓇᕗᒻᒦᓐᓂᐊᖅᑐᖅ, 

ᐊᕐᕕᐊᑦ ᖁᕕᐊᓱᖃᑎᒋᕙᒃᑲ ᐃᓄᓕᒫᓪᓗ. ᑕᒪᓐᓇ ᑐᓴᕈᒥᓇᓚᐅᕐᒪᑦ ᐊᒻᒪᓗ ᐊᓯᐊᑦ ᓇᓖᕌᕈᑎᖃᒃᑲᓐᓂᖅᑐᒍᑦ 

ᐃᓕᓐᓂᐊᒃᑲᓐᓂᕈᒪᔪᓂᒃ.  

ᓄᓇᕗᒻᒥᐅᑦ ᐃᓕᓐᓂᐊᕈᑎᒃᓴᓂᑦ ᓇᓖᕌᕈᑎᖃᕐᓗᑎᒃ ᑕᐃᒪᓐᓇ ᑐᕌᒐᖃᓚᐅᕐᒪᑦ ᓄᓇᕗᑦ ᓯᓚᑦᑐᓴᕐᕕᒃ, ᐊᕐᕌᒍᑦ 

ᑕᓪᓕᒪᑦ ᒫᓐᓇ ᐋᖅᑭᒃᓱᐃᕙᓪᓕᐊᓕᖅᑐᒍᑦ ᐃᓕᓂᐊᕈᑎᒃᓴᓂᒃ, ᑮᓇᐅᔭᖃᖅᑎᑦᑎᔪᑦ ᓄᓇᕗᑦ ᒐᕙᒪᒃᑯᑦ, ᑲᓇᑕᐅᑉ 

ᒐᕙᒪᒃᑯᖏᑦ, ᐃᓄᐃᑦ ᑎᒥᖁᑎᖏᓪᓗ, ᐅᓄᒃᑲᓐᓂᖅᑐᓂᒃ ᓴᖅᑭᔮᖁᓪᓗᑕ ᐃᓕᓐᓂᐊᖅᑕᐅᔪᓐᓇᖅᑐᒥᒃ.  

 

ᓇᑉᐸᖅᑯᓪᓗᐊᓕᕋᑦᑕ ᐅᑯᐊ ᐊᒃᓱᕉᓴᒃᓯᒪᔪᑦ ᐃᓕᓴᕆᔪᒪᓪᓗᒋᑦ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᐊᕐᕌᒍᒥ ᐊᑕᐅᓯᕐᒧᑦ 

ᑕᓪᓕᒪᑦ 15 ᓄᓇᓕᖕᓃᑦᑐᑦ. ᐅᐸᒃᓯᒪᓗᑎᒃ ᐃᓕᓐᓂᐊᕈᓐᓇᖅᑐᑦ, ᐃᑭᐊᖅᑭᕕᒃᑯᑦ, ᐊᒻᒪᓘᓐᓃᑦ ᐊᖏᕐᕋᖅᓯᒪᓗᑎᒃ, 

ᕿᑭᖅᑕᕐᔪᐊᕐᒥ, ᓇᐅᔮᕐᒥ ᓯᕗᓪᓕᖅᐹᕐᒥᒃ ᐃᓄᐃᑦ ᐃᓕᓐᓂᐊᕈᑕᐅᔪᑦ ᐊᒻᒪᓗ ᐃᓕᓐᓂᐊᕆᐅᖅᓴᓂᕐᒧᑦ 

ᐃᓕᓴᐃᔨᒃᓴᐃᑦ ᖃᒪᓂ’ᑐᐊᕐᒥ, ᐸᖕᓂᖅᑑᕐᒥᓗ. ᑭᖑᓪᓕᕐᒥᒃ ᓯᓚᑦᑐᓴᕐᕕᒃᑯᑦ ᐃᑭᐊᖅᑭᕕᒃᑯᑦ 

ᐃᓕᓐᓂᐊᖅᑎᑦᑎᔪᓐᓇᖅᑐᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᐃᖅᑲᓇᐃᔭᖅᑎᓂᒃ. ᑖᓐᓇ 

ᓇᓖᕌᕈᑕᐅᒃᑲᓐᓂᖅᐳᖅ ᐊᑐᐃᓐᓇᕈᖅᑎᑕᐅᓯᒪᔪᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ.  

 

ᐊᔾᔨᒌᙱᑦᑐᓂᒃ ᐃᓕᓐᓂᐊᕈᑎᒃᓴᖃᕆᐊᓕᒃ ᓄᓇᑦᑕ ᐃᓗᐊᓂ ᐅᕝᕙᓘᓐᓃᑦ ᓯᓚᑖᓂ. ᑕᒪᓐᓇ ᐊᒃᓱᐊᓗᒃ 

ᐱᕚᓪᓕᐅᑕᐅᔪᓐᓇᖅᑐᖅ ᐃᓄᖕᓄᑦ ᓄᓇᕗᒻᒥᐅᓄᓪᓗ. ᐅᐱᑦᑐᒍᑦ ᓇᓖᕌᕐᕕᒃᓴᖃᒃᑲᓐᓂᓕᕐᒪᑕ ᓄᓇᕗᒻᒥᐅᑦ 

ᐃᓕᓐᓂᐊᒃᑲᓐᓂᕈᒪᒍᑎᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᒃᑕᑐᖅᑐᑦ 

 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑲᑎᒪᔾᔪᑎᕗᑦ ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ, ᑐᙵᓱᒋᑦ ᐱᒋᐊᕈᑎᒋᖅᑳᕐᓗᒍ ᐊᕐᕕᐊᑦ ᓂᒡᒋᐊᓄ ᒪᓕᒐᓕᐅᖅᑎ, ᒥᔅᑕ ᖃᑉᓗᑦᓯᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ 

 

ᒪᓕᒐᓕᖅᑎᑉ ᐅᖃᐅᓯᖓ 44 – 7(1): ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᑦ ᐃᓚᐅᖃᑕᐅᔪᑦ 

 

ᖃᑉᓗᑦᓯᐊᖅ: ᒪ’ᓇ, ᐃᒃᓯᕙᐅᑖᖅ, ᐅᖃᖅᑎᑦᓯᔩ. ᑕᒻᒪᖅᐳᖓ ᐄᑯᓗᒃ, ᒪᒥᐊᓇᖅ.  

 

ᒪ’ᓈᕈᐊᖅᖢᒍ ᒥᓂᔅᑕ ᓯᒪᐃᓚᒃ, ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᕕᔾᔪᐊᖅᑑᓪᓗᐊᓚᐅᕋᒪ ᐅᑯᐊ ᐃᓕᑕᕆᒍᐊᖅᖢᒋᑦ 

ᖃᑉᓗᓈᑐᑦ ᐊᑎᖏᑦ ᑕᐃᓂᐊᕋᑉᑭᑦ ᐊᕐᕕᐊᕐᒥᐅᑕᐃᑦ ᐱᙳᐊᕆᐊᖅᑐᖃᑕᐅᓚᐅᖅᑐᑦ, ᑕᐃᑲᓂ ᐱᙳᐊᖃᑕᐅᔪᑦ 

ᒫᓐᓇᐅᔪᖅ ᕙᐃᑦᕼᐅᐊᔅᒥ.  

 

ᐋᔅᓕ ᐆᓕ, Hᐋᑭ - U-19 ᐊᕐᓇᐃᑦ , ᔫᐃ ᑯᒪᒡᔪᐊᖅ, ᐅᑭᐅᖅᑕᖅᑐᒥ ᐱᙳᐊᕈᓯᖏᑦ – ᐊᖑᑏᑦ, 

(ᑐᓵᔨᑎᒎᓕᖅᑐᖅ) ᑖᑦ ᐃᒃᑲᕿᖅ, Hᐋᑭ 18-ᖑᖅᓯᒪᙱᑦᑐᑦ ᐊᖑᑏᑦ, ᑎᐊᒃᔅᑐ ᑲᓗᐊᖅ, Hᐋᑭᖅᑎ – 18-

ᖑᖅᓯᒪᙱᑦᑐᑦ ᐊᖑᑏᑦ, ᑭᓪᐳᑦ ᐸᒥᐅᓕᒃ, Hᐋᑭ – 18-ᖑᖅᓯᒪᙱᑦᑐᑦ ᐊᖑᑏᑦ, ᔫᓐ ᓴᕕᑲᑖᖅ, Hᐋᑭ – 19-

ᖑᖅᓯᒪᙱᑦᑐᑦ ᐊᕐᓇᐃᑦ, ᓵᒻᓴᑦ ᐃᒥᖅᑕᐅᑦ, ᐹᔪᓄᑦ, ᒐᐃᔪ ᖁᒃᓱᒃ, ᐹᔪᓄᑦ ᐊᕐᓇᐃᑦ, ᑰᑎᔅ ᔮᑦ ᑕᓕᕆᒃᑐᖅ – 

ᐹᔪᓄᑦ ᐊᖑᑎᑦ, ᓴᒫᓐᑕ ᑰᒻᒪᒃ – ᐹᔪᓄᑦ ᐊᕐᓇᐃᑦ, ᐊᒻᒪ ᔭᐃᑦ ᐹᒐᑦ-ᓖ, (ᑐᓵᔨᑎᒎᕈᓐᓃᖅᑐᖅ) 

ᐃᖅᑲᓇᐃᔭᖅᑎᐅᔪᖅ ᐊᕐᕕᐊᕐᒥᐅᑕᖅ, ᑳᒻ ᖃᓗᔾᔭᖅ – Hᐋᑭ U-18 ᐊᖑᑏᑦ. ᒪ’ᓇ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᑕᖅᑐ.  

 

ᒪᓕᒐᓕᖅᑎᑉ ᐅᖃᐅᓯᖓ 45 – 7(1): ᐅᑭᐅᖅᑕᖅᑐᒥ ᕿᒧᔅᓯᕐᓂᑭᓴᐅᑎᔪᑦ 

 

ᑕᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᕈᒪᑐᐃᓐᓇᖅᑐᖓ ᑕᐃᓐᓇ ᐱᒋᐊᖅᑎᑕᐅᓚᐅᖅᓯᒪᔪᖅ ᕿᒧᒃᓯᐅᔾᔪᐊᕐᓂᖅ 

ᖁᒃᑎᑦᑐᒥ ᐊᒻᒪ, ᐃᓛ ᑕᑉᐹᓃᓛᒃ, ᐊᒃᓱᕈᖅᖢᑎᒃ ᐱᓕᕆᖃᑦᑕᕐᒪᑕ ᐊᕐᕌᒍᑕᒫᖅ, ᑖᓐᓇ ᐆᒪᑎᑕᐅᑦᑎᐊᕐᒪᑦ 

ᕿᒧᒃᓯᐅᔾᔪᐊᕐᓂᖅ, ᐸᖓᒡᒍᔾᔨᔩᑦ ᑲᑎᒪᔨᖏᑦ, ᐊᑎᖏᑦ ᐅᖃᕐᓂᐊᕋᒃᑭᑦ ᖃᐅᔨᓂᐊᕋᔅᓯᐅᒃ. ᓯᕗᓪᓕᖅᐹᖅ; ᑖᒻ 

ᓇᕿᑕᕐᕕᒃ, ᒧᕇ ᓇᕿᑕᕐᕕᒃ, ᓕᐊ ᐃᔾᔭᖏᐊᖅ-ᑲᐃᓐᔅ, ᕚᓗᕆ ᖃᐅᓐᓇᖅ, ᒪᐃᑯ ᖃᐅᓐᓇᖅ, ᕉᑕ ᓈᑕᓇᐃᑦ, ᐋᔅᓕ 

ᑕᖅᑐ, ᐋᐸᒃ ᑕᖅᑐ, ᐊᒻᒪ ᐱᓃᑕ ᐃᔾᔭᖏᐊᖅ-ᑭᒍᑦᑕᖅ.  

 

ᑖᒃᑯᐊ ᐊᑯᓂ ᐱᓕᕆᖃᑦᑕᕐᒪᑕᐃᓛᒃ, ᑕᖃᖃᑦᑕᖅᑰᔨᙱᖦᖢᑎᒃ, ᐋᒃᑲᐅᔪᒃᓴᐅᔫᒐᓗᐊᖅ. ᑕᕝᕗᖓ ᑲᑎᒪᕕᐃᒡᔪᐊᕐᒧᑦ 

ᐅᖃᕈᒪᑐᐃᓐᓇᖅᑲᐅᔭᕋ. ᖁᔭᓐᓇᒦᒃ. 

 

>> ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ, ᐃᓪᓗᓕᒑᕐᔪᒻᒧᓪᓗ, ᒥᔅᑕ 

ᓴᒻᒧᖅᑐᖅ. 

 

ᒪᓕᒐᓕᖅᑎᑉ ᐅᖃᐅᓯᖓ 46 – 7(1): ᐃᒡᓗᓕᒑᕐᔪᒻᒥ ᐱᙳᐊᖅᑏᑦ 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᓪᓗᒃᑯᑦ ᑲᖏᖅᖠᓂᕐᒥᐅᑦ ᐃᒡᓗᓕᒑᕐᔪᒻᒥᐅᓪᓗ. 

ᑕᐃᒃᑯᐊ ᐱᙳᐊᕕᔾᔪᐊᕆᐊᖅᑐᓚᐅᖅᑐᑦ ᐃᒡᓗᓕᒑᕐᔪᒻᒥᐅᑕᐃᑦ ᓇᓗᓇᐃᕈᒪᓪᓗᒋᑦ ᐅᓗᑦᑖᖃᑕᐅᓚᐅᖅᑐᑦ ᐹᔨᓂᑦ, 

ᓴᐃᐅᓪ ᓴᒻᒧᖅᑐᖅ−ᕘᓪ ᒎᓗᑖᖅᑐᖅ, ᓇᕖᐊ ᓴᒻᒧᖅᑐᖅ ᓴᕕᕋᔭᒃᑖᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᐅᐱᒋᕙᒃᑲ, 

ᖁᕕᐊᓱᖃᑎᒋᑉᓗᒋᓪᓗ ᓵᓚᒃᓴᖃᑕᐅᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>> ᐸᑦᑕᖅᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᖁᓕᒃᑖᓇ.  

 

ᒪᓕᒐᓕᖅᑎᑉ ᐅᖃᐅᓯᖓ 47 – 7(1): ᐃᓄᐃᓐᓇᖅᑐᓐ ᐅᖃᐅᓯᖓ 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᐱᖓᓱᓂᒃ, 

ᓄᓕᐊᕆᓚᐅᖅᑕᕋᓗ ᒥᓕ ᖁᓕᒃᑖᓇ, ᑖᒃᑯᐊ ᐃᓄᐃᓐᓇᖅᑐᑦ ᐊᒃᓱᕉᑎᖃᖅᖢᑎᒃ ᐅᖃᐅᓯᖓᓐᓂᒃ ᐱᓕᕆᓯᒪᒻᒪᑦ. 

ᒥᓕ ᐊᒃᓱᐊᓗᒃ ᑕᒪᑐᒥᖓ ᐊᒃᓱᕉᑎᖃᓚᐅᖅᓯᒪᒻᒪᑦ, ᐊᒻᒪ ᐅᓪᓗᒥ ᑕᐃᒪ ᐃᓕᓐᓂᐊᖅᑎᖃᑦᑕᓚᐅᖅᓯᒪᔭᖏᑦ 

ᓴᖅᑭᑉᐸᓕᐊᓕᖅᐳᑦ. ᑕᐃᒪᓐᓇ ᐱᔭᕆᐊᖃᖅᐳᒍᑦ ᑕᒪᓐᓇ ᐅᖃᐅᓯᖅᐳᑦ ᔭᒐᓐᓂᐊᙱᒻᒪᑦ, ᑖᓐᓇᓗ ᐱᔾᔪᑎᒋᓪᓗᒍ 

ᖁᕕᓲᑎᕙᒃᑲ ᑕᐃᒃᑯᐊ ᐊᒃᓱᕉᓴᓪᓗᑎᒃ ᐃᓕᓐᓇᓱᓚᐅᕐᒪᑕ.  

 

ᐊᒻᒪᓗ ᐱᕕᖃᕐᓂᓐᓂ ᐃᓄᐃᓐᓇᖅᑐᑦ ᑕᐃᒃᑯᐊ ᐅᖃᓪᓚᒃᑏᑦ ᐅᕙᓃᖃᑎᒋᔭᕗᑦ ᑖᒃᑯᐊᖑᙱᑉᐸᑦ ᐃᓄᐃᓐᓇᐃᑦ 

ᐅᖃᐅᓯᖓ ᔭᒐᓐᓇᔭᖅᑐᖅ. ᐃᓄᐃᓐᓇᑐᑦ, ᐃᓄᒃᑎᑐᓪᓗ ᑕᐃᒃᑯᐊ ᐅᖃᐅᓯᕆᖃᑦᑕᖅᑕᖏᑦ ᖁᔭᓐᓇᒦᖅᐸᒃᑲ 

ᔭᒐᔾᔮᙱᒻᒪᑦ ᐅᖃᐅᓯᖓ. ᖁᔭᓐᓇᒦᒃ, ᐅᖃᖅᑏ.  

 

>> ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᓕᓴᕆᔭᐅᑦᓯᐊᖃᑦᑕᕐᓕᑦ ᑐᓵᔩᑦ ᓄᓇᓕᓐᓂ, ᓄᓇᕗᒻᒥ. ᐊᖏᔪᒻᒪᕆᐊᓗᒻᒥᒃ 

ᐱᓕᕆᐊᒃᓴᖃᖅᑎᓪᓗᒋᑦ ᑐᑭᓯᔪᐃᓐᓇᐅᒍᓐᓇᖁᓪᓗᑕ. ᐃᓚᖏᓪᓗ ᐊᑕᐅᓯᕐᒥᑐᐊᖅ ᐅᖃᐅᓯᖃᖅᑎᓪᓗᒋᑦ, 

ᑕᐃᒃᑯᐊᑦᑕᐅᖅ ᑐᑭᓯᐅᒪᒍᓐᓇᖁᓪᓗᒋᑦ ᑲᑎᒪᔾᔪᑎᒋᔭᑦᑎᓐᓂᒃ. ᖁᔭᓐᓇᒦᑦᓯᐊᖅᑲᕗᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᑯᓄᒃ.  

 

ᒪᓕᒐᓕᐅᖅᑎᑉ ᐅᖃᐅᓯᖓ 48 – 7(1): ᐃᒡᓗᓕᒻᒥᑦ ᒥᑦᑎᒪᑕᓕᒻᒧᑦ ᕿᒧᒃᓯᐅᔾᔪᐊᕐᓂᖅ 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᐃᓚᒋᐊᒃᑲᓐᓂᕈᒪᓪᓗᒍ ᑖᓐᓇ 

ᐅᖃᐅᓯᕆᖅᑲᐅᔭᕋᓗᐊᖓ ᖁᑦᑎᒃᑐᕐᒧᑦ ᒪᓕᒐᓕᐅᖅᑎᑉ.  

2026 ᕿᒧᒃᓯᐅᔾᔪᐊᕐᓂᖅ ᐱᒋᐊᓛᕐᒪᑦ ᐃᒡᓗᓕᖕᒥ – ᒥᑦᑎᒪᑕᓕᖕᒧᑦ, ᕿᒧᒃᓯᐅᔾᔪᐊᕐᓂᖅ ᑖᓐᓇ ᐄᐳᕈᓪ 7-ᒥ 

ᐱᒋᐊᓛᖅᖢᓂ ᐃᒡᓗᓕᖕᒥ ᐄᐳᕈ 14-ᖑᕋᓱᓐᓂᖓᓂ. ᑖᓐᓇ ᒪᒃᑯᑦᑐᓄᑦ ᐃᓕᓐᓂᐊᕈᑕᐅᑦᑎᐊᖅᐸᒃᖢᓂ ᑖᒃᑯᓄᖓ 

ᕿᒧᒃᓯᕐᓂᕐᒧᑦ. ᑖᒃᑯᐊ ᓴᙱᓕᖅᑎᒃᑲᓐᓂᖅᑎᑦᑎᒻᒪᑕ ᐃᓄᐃᑦ ᐱᖅᑯᓯᖓᓐᓂᒃ. ᖁᔭᒋᑦᑎᐊᖅᐸᒃᑲ.  

 

ᖁᙱᐊᕆᐊᖅᑐᕈᒪᒍᑎᒃ ᐄᑉᐳᕈᓪ 7 ᑕᐃᑲᓃᑦᑕᕆᐊᖃᕋᔭᖅᖢᑎᒃ ᐱᒋᐊᓚᐅᙱᓐᓂᕐᓂ. ᑖᓐᓇ ᐊᕐᕌᒍᑕᒫᖅ 

ᑕᐃᒪᐃᓕᐅᖃᑦᑕᕐᒪᑦ, ᐱᓇᓱᒍᒪᔪᑦ ᒫᑦᓯ 24-ᖑᓇᓱᓐᓂᖓᓂᒃ ᐱᕕᖃᖅᐳᑦ ᑕᐃᑯᖓ 

ᕿᒧᒃᓯᐅᔾᔪᐊᖃᑕᐅᔪᒪᓐᓂᖅᐸᑕ. ᑕᐃᒃᑯᐊ ᓄᓇᕗᑦ ᕿᒧᒃᓯᐅᕐᔪᐊᖅᑏᑦ ᑲᑎᒪᔨᖏᓐᓄᑦ ᐱᓇᓱᒍᓐᓇᕋᔭᖅᖢᑎᒃ, 

ᑖᒃᑯᐊ ᐃᑲᔪᖅᑐᑦᑎᐊᖅᐸᒃᑲ ᐊᒻᒪ ᑕᐃᑲᓂ Hᐋᑭᕐᓂᖃᓛᕆᓪᓗᑎᒃ, ᖃᒧᑎᒃ ᓵᓚᒃᓴᐅᓯᐊᖑᓂᕋᖅᑕᐅᔪᖅ ᐊᒻᒪ 

ᒧᒥᕐᓂᖃᓛᖅᖢᓂ ᒥᑦᑎᒪᑕᓕᖕᒥ ᐱᔭᕇᖅᓯᒪᓕᖅᑎᓪᓗᒋᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>> ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᐊᓕᐊᓇᐃᑦᑐᒥᓈᓘᖃᑦᑕᖅᑐᖅ ᑕᖅᑲᒃᑯᐊ ᕿᒥᒃᓱᐅᔾᔪᐊᖅᑐᐃᑦ 

ᐃᓚᒋᔭᐅᖃᑕᐅᖃᑦᑕᖅᑎᓪᓗᒋᑦ ᒧᒥᖅᑐᐃᓪᓗ ᖁᕕᐊᓱᖃᑎᒌᒃᑐᑦ. ᑲᑎᒪᔾᔪᑎᕗᑦ ᓈᓴᐅᑎᖓ 3, ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐸᖕᓂᖅᑑᑉ ᒪᓕᒐᓕᐅᖅᑎᖓ ᒥᔅᑕ ᒪᐃᒃ. 

 

ᒪᓕᒐᓕᖅᑎᑉ ᐅᖃᐅᓯᖓ 49 – 7(1): ᑰᒑᓗᒃ ᑰᒻᒧᑦ ᐆᒻᒪᖅᑯᑎᓕᐅᕈᑎ 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲ ᐅᓪᓗᒃᑰᖅᐸᒃᑲ ᐸᓐᓂᑑᕐᒥᐅᑦ, ᓄᓇᕗᒻᒥᐅᓪᓗ.  

 

ᑕᐃᒪ ᐅᓪᓗᓂ ᐊᒡᒋᖅᑐᓂ ᓴᖅᑮᔪᒪᓛᕋᒪ. ᐅᓇ ᐸᓐᓂᖅᑑᕐᒥᐅᓄᑦ ᐊᔅᓱᕉᑎᒻᒪᕆᐅᓕᕐᖓᑦ ᑰᒑᕐᔪᒃ 

ᖃᐅᒥᔾᔪᑎᓕᐅᕐᓂᖅ ᑰᕌᕐᔪᒻᒥ. ᑕᐃᒪ ᐸᓐᓂᑑᕐᒥᐅᓪᓗ ᓴᖅᑭᔾᔫᓯᒪᔫᔮᕋᑦᑕ ᒫᓐᓇᐅᔪᖅ, ᐸᓐᓂᑑᕐᒥᐅᑦ ᐅᖃᓪᓚᓐᓂᖏᑦ 

ᑲᑎᒪᕐᔪᐊᖃᑦᑕᓂᒃᑯᑦ.  

 

ᑐᑭᓯᐅᒪᓪᓗᒋᑦ ᐃᔅᓯᕙᐅᑖᖅ, ᑕᐃᔅᓱᒪᓂ ᓄᓇᕗᑦᑖᓚᐅᖅᑎᓐᓇᑕ ᓴᖅᑭᑦᑐᖃᑐᐃᓐᓇᖅᐸᔪᒻᒪᑦ ᓄᓇᓖᑦ 

ᐅᓂᐅᖅᑕᐅᓪᓗᑎᒃ ᓇᑉᐸᐃᔪᒪᔪᓄᑦ ᓱᓇᑐᐃᓐᓇᕐᒥᒃ, ᓄᓇᓖᓪᓗ ᐃᓗᐊᓂ, ᓄᓇᓖᓪᓗ ᓯᓚᑖᓂ. ᒫᓐᓇ ᑕᐃᒪᐃᑦᑐᒥᒃ 

ᖃᐅᔨᓯᒪᔪᒍᑦ ᐊᕐᕌᓂᓂᑦ. ᐸᓐᓂᑑᕐᒥᐅᑦ ᐃᓱᒪᔅᓴᓯᐅᖅᑎᑕᐅᓚᐅᙱᑦᑎᐊᖅᑐᑎᒃ 2024−ᒥ ᕿᑭᖅᑕᓂᒃᑯᓐᓄᑦ 

ᑰᒑᓗᒃ ᖃᐅᒪᔾᔪᑎᓕᐅᕐᓂᕐᒧᑦ ᓇᑉᐸᐃᕕᐅᒍᒪᓕᔪᔪᖅ ᐸᓐᓂᖅᑑᕐᒥᐅᑦ ᖃᐅᔨᓚᐅᖅᑎᓐᓇᒋᑦ. ᑖᓐᓇ ᐃᓕᖅᑯᓯᑐᖃᖅ 

ᕿᒪᒐᓱᓚᐅᖅᓯᒪᔭᕗᑦ ᐊᖏᖃᑎᒌᒍᑎᖃᓕᖅᑐᑕᓗ ᐊᒻᒪ ᓄᓇᕗᖃᓕᖅᑐᑕ. ᑕᒪᓐᓇ ᕿᒪᒐᓱᑦᓯᒪᔭᕗᑦ, ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᖔᖅ ᓴᖅᑭᔮᓕᖅᑐᖅ ᐅᓪᓗᒥ. ᑖᓐᓇ ᓈᒻᒪᙱᑦᑐᖅ.  

 

ᑭᒡᒐᑐᖅᑎᐅᒐᒪ ᐸᓐᓂᑑᕐᒥᐅᓄᑦ. ᑖᓐᓇ ᑐᐊᕕᕆᔭᐅᓪᓗᓂ ᓇᑉᐸᖅᑕᐅᒍᒪᓯᒪᔪᖅ ᑐᓴᓚᐅᙱᒻᒪᕆᑦᑎᓪᓗᑕ 

ᓇᓗᓇᐃᖅᑕᐅᓚᐅᖅᓯᒪᔪᖅ. ᑖᓐᓇ ᐅᓪᓗᒥ ᓱᓕ ᐅᑎᖅᐸᓪᓕᐊᓕᕐᒥᒻᒪᑦ ᑕᒪᓐᓇ ᓄᓇᓖᑦ 

ᐃᓱᒪᔅᓴᖅᓯᐅᖅᑎᑕᐅᖃᑦᑕᙱᓐᓂᖓ ᒐᕙᒪᒃᑯᓐᓂᐅᙱᑦᑐᖅ, ᐃᓄᐃᑦ ᑲᑐᔾᔨᖃᑎᒌᖏᓐᓂᖔᖅ. ᒫᓐᓇ ᐅᓪᓗᒥ 

ᑕᐃᒪᐃᓕᕐᒥᔪᖅ. ᐃᔅᓯᕙᐅᑖᖅ, ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑐᖓ. ᒪᒥᐊᓇᖅ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᐅᖃᐅᓯᕆᔭᒥᓂᒃ ᐃᓱᓕᒍᒪᓪᓗᓂᐅᒃ. ᐋᒃᑳᖅᑐᖃᖅᐸ? ᑐᓴᙱᓐᓇᒪ, ᒥᔅᑕ 

ᒪᐃᒃ, ᑲᔪᓯᒋᐊᓚᐅᕐᒥᒋᑦ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒥᖓ ᑕᓗᕈᒃᑯᑎᙱᑦᑎᐊᖅᑐᖓ ᐅᖃᖅᑐᖓ. ᑕᐃᒫᒃ ᕿᒪᒐᓲᔭᕗᑦ 

ᐅᕙᒍᖔᖅ ᐃᓅᓪᓗᑕ ᓴᖅᑭᖃᑦᑕᓕᕐᒥᔭᕗᑦ ᐃᓅᖃᑎᑦᑎᓐᓄᑦ. ᑕᐃᒪ ᐅᖃᕋᑖᕋᒪ ᐅᓪᓗᓂ ᐊᒡᒋᖅᑐᓂ ᑕᕝᕗᖓ 

ᓴᖅᑮᓛᕋᒪ ᑕᒪᑐᒥᖓ ᐸᓐᓂᖅᑑᕐᒥᐅᑦ ᓈᒻᒪᔅᓴᙱᓐᓂᖓᓂᒃ ᐱᕕᖃᖅᑎᑕᐅᒍᒪᓪᓗᑎᓪᓗ ᐃᓱᒪᔅᓴᓯᐅᕐᓗᑎᒃ. 

−ᒌᖅᓯᒪᔫᒐᓗᐊᑦ ᑕᐃᓐᓇ ᖃᐅᔨᓴᕐᓂᖅ ᑭᒡᓕᓯᓂᐊᕐᓂᖅ ᐸᓐᓂᑑᕐᒧᑦ ᐊᐱᖅᑯᑕᐅᔭᖅᑐᕐᖓᑦ ᐊᑭᕋᖅᑐᖅᑕᐅᔪᖅ 

ᑭᓯᐊᓂ ᑲᔪᓯᔪᖃᔪᒻᒪᑦ ᖃᐅᔨᓴᕐᓂᕐᒥᒃ ᑰᒑᓗᒻᒥ. 

 

ᓱᓕ ᐸᕐᓇᐸᓪᓕᐊᓕᕐᔫᔮᑐᐃᓐᓇᖅᑐᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ. ᐸᓐᓂᖅᑑᕐᒥᐅᓂᑦᑕᐅᖅ 

ᑭᒡᒐᖅᑐᕆᐊᓕᐅᒐᓗᐊᑦ ᐃᓱᒪᒋᔭᖓᓂᒃ ᑐᓴᕆᐊᓕᐅᒐᓗᐊᑦ. ᑖᒃᑯᐊ ᑭᓯᐊᓂ ᓯᕗᓕᖅᑎᖏᑦ ᑕᐃᒪᐃᕝᕙᓗᙱᒻᒪᑕ 

ᒫᓐᓇ, ᑎᑎᕋᕐᕕᐅᕙᑦᑐᖓᓗ ᐅᖄᓚᕕᐅᖃᑦᑕᖅᑐᖓᓗ ᑕᒪᓐᓇ ᐱᔾᔪᑎᒋᓪᓗᒍ.  

ᑕᐃᒃᑯᐊᖃᐃ ᕿᑭᖅᑕᓂᒃᑯᑦ ᓯᕗᓕᖅᑎᖏᑦ ᑰᒑᓗᒻᒧᑦ ᐊᑦᑐᐊᔪᒥᒃ ᐊᐅᒃᑲᓐᓂᓕᐅᓂᕋᖅᑕᑎᓐᓂᒃ ᐊᐅᔭᖅᓯᐅᕕᐅᓲᒥᒃ 

ᑕᐃᒪᙵᓕᒫᑦ ᐊᒻᒪ ᐃᖃᓗᒐᓱᕝᕕᐅᓲᒥᒃ ᐃᖃᓗᒐᓱᖕᓂᕐᓗ ᒪᑐᐃᖓᓕᖅᑲᑦ ᑕᑉᐸᐅᖓ ᐸᓐᓂᖅᑑᕐᒧᑦ 

ᑕᑯᔭᖅᑐᓛᕈᓐᓇᖅᑲᑕ ᓈᒻᒪᓂᖅᐹᖑᒐᔭᖅᐸᓪᓚᐃᔪᖅ. ᑖᓐᓇ ᐱᔾᔪᑎᒋᓪᓗᒍ ᓂᓪᓕᐊᒍᑎᒋᓕᖅᑕᕋ ᑕᕝᕙᓂ ᐃᓪᓗᒥ 

ᐊᑕᐅᓯᐊᕐᓇᖓ. ᑕᐃᒪ ᐅᖃᖅᑎᑦᑎᔩ, ᓴᖅᑮᓛᕋᒪ ᐸᓐᓂᑑᕐᒥᐅᑦ ᐊᑭᕋᖅᑐᕈᑎᒋᓯᒪᔭᖏᓐᓂᒃ ᑖᔅᓱᒧᖓ 

ᑎᑎᖅᑲᐅᓗᒋᑦ ᐅᓪᓗᓂ ᐊᒡᒋᖅᑐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᖅᑎᑉ ᐅᖃᐅᓯᖓ 50 – 7(1): ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᑦ ᐃᓚᐅᖃᑕᐅᔪᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᖃᒪᓂ’ᑐᐊᕐᒥᐅᓪᓗ ᐅᑉᓗᖃᑦᓯᐊᕐᓂᐊᖅᐳᓯ.  

 

ᐅᖃᖅᑎᑦᓯᔩ, ᐅᖃᐅᓯᖃᕈᐊᖅᖢᖓ ᖃᒪᓂ’ᑐᐊᕐᒥᐅᑕᑦ ᕿᑎᒋᐊᖅᑐᖅᓯᒪᖕᒪᑕ ᒫᓐᓇ ᕙᐃᑦᕼᐅᐊᔅᒧᑦ 

ᕿᑎᒡᔪᐊᕆᐊᖅᑐᕐᓂᕋᖅᑕᐅᔪᒧᑦ ᑖᒃᑯᐊ ᕿᑎᒋᐊᖅᑐᖅᓯᒪᔪᑦ ᐊᒻᒪ ᐃᑲᔪᕆᐊᖅᑐᖅᓯᒪᔪᑦ ᐊᑎᖏᑦ 

ᑕᐃᕌᓪᓚᒍᐊᖅᑕᒃᑲ.  

 

ᑲᐃᔪᓪ ᐳᑐᒥᕋᖅᑐ, ᕼᐋᑭ 15 ᑐᖔᓂ ᐊᖑᑎᑦ, ᔭᐃᓐ ᕿᖓᖅᑯᖅᑐᖅ ᐹᔅᑲᑦᐹᓪ 19 ᑐᖔᓂ ᐊᕐᓇᐃᑦ, ᑲᐃᓕ 

ᒍᕋᐃᔅ ᓂᐅᖅᑐᖅ ᐹᔪᑦᓂ ᐊᕐᓇᐃᑦ, ᐋᓕᒃᔅ ᑑᖅᑲᓇᑦᓯᐊᖅ ᐸᔅᑲᓐᐹᓪ 19 ᑐᖔᓂ ᐊᖑᑎᑦ, (ᑐᓵᔨᑎᒎᓕᖅᑐᖅ) 

ᑲᓃᓇ ᑐᕙᓪ ᐹᔅᑲᑦᐹᖅᑐᓂ ᐊᕐᓇᐃᑦ, ᐃᓚᓄᐊ ᐊᐅᐸᓗᒃᑐᖅ ᐹᔅᑲᑦᐹᖅᑐᓂ ᐊᕐᓇᐅᓪᓗᓂ, ᕼᐊᐅᕆᐊᑦ ᐊᒥ’ᓈᖅ 

ᐹᔅᑲᑦᐹᖅᑎ, 19ᓂᒃ ᐅᑭᐅᖃᖅᑐᓂ ᐊᕐᓇᖅ ᐊᒻᒪ ᐃᓕᓴᐃᔨᖏᑦ ᐅᓕᕕᐊ ᑖᐸᑕᐃ, ᒪᐃᒐᓐ ᕼᐋᓯ ᐹᔅᑲᑦᐹᓪᒧᑦ 

ᐊᕐᓇᓂᑦ, ᐊᐃᐳᓪ ᓇᐃᒍᓪ ᑖᓐᓇ ᐃᖅᑲᓇᐃᔭᖅᑎᒋᔭᐅᓪᓗᓂ. ᐱᓕᕆᑦᓯᐊᖅᑐᒻᒪᕆᐅᒻᒪᑕ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓈᕈᐊᖅᐸᒃᑲ ᑕᐃᒃᑯᐊ ᐊᖓᔪᖅᑳᖑᔪᑦ, ᐊᓈᓇᑦᓯᐊᖑᔪᑦ, ᐊᑖᑕᑦᓯᐊᖑᔪᑦ, 

ᐃᓚᓐᓇᕆᔭᐅᔪᑦ, ᐃᓕᓐᓂᐊᖅᑎᑦᓯᔩᑦ, ᐃᑲᔪᖅᑏᑦ ᖃᒪᓂ’ᑐᐊᕐᒥ ᐊᒻᒪᓗ ᑮᓇᐅᔭᓕᐅᙱᖦᖢᑎᒃ ᐃᑲᔪᖅᐸᒃᑐᑦ 

ᐊᒻᒪᓗ ᕼᐋᒻᒪᓚ ᐃᑲᔪᓗᒃᑖᖅᓯᒪᒐᑉᓯ ᑖᒃᑯᐊ ᕿᑎᒋᐊᖅᑐᖅᓯᒪᔪᑦ. ᖃᒪᓂ’ᑐᐊᕐᒥ ᐃᑲᔪᖅᑐᐃᖏᓐᓇᕋᑉᓯ ᑕᐃᒪ 

ᐊᔪᙱᑕᖅᐸᓪᓕᐊᖏᓐᓇᕐᒪᑕ ᕿᑎᒋᐊᖅᑐᖅᑕᐅᔫᓪᓗᐊᓪᓕᓚᐅᖅᐳᑦ. ᑖᒃᑯᐊ ᐅᐊᐃᑦᕼᐅᐊᔅᒦᑦᑐᑦ ᒫᓐᓇ. ᒫ’ᓇ, 

ᐅᖃᖅᑎᑦᓯᔩ.  

 

>> ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᕗᑦ ᓈᓴᐅᑎᖓ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᕼᐄᓕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ 

 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ 5 – 7(1): ᓇᔭ ᐃᓴᐱᐅᓪ ᐃᓪᓗᕐᔪᐊᖅ 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔨ, 

ᓇᖏᖅᓯᕗᖓ ᐅᓪᓗᒥ ᑭᐅᔾᔪᑎᒋᔪᒫᕐᓂᐊᓚᐅᖅᑕᓐᓄᑦ ᒫᑦᓯ 9−ᖑᑎᓪᓗᒍ ᑲᖏᖅᓯᓂᐅᑉ ᐅᐊᓐᓇᖓᓄᑦ 

ᐃᖃᓗᒃᑑᑦᓯᐊᒧᑦ ᐊᐱᕆᓚᐅᕐᒪᑦ ᖃᑦᓯᑦ ᐃᓪᓖᑦ ᑐᓂᔭᐅᓚᐅᖅᐸᑦ ᐊᑭᑦᑐᕋᐅᑏᑦ ᐱᔭᐅᓚᐅᖅᐸᑦ.  

 

ᐱᖓᓱᐃᒡᒎᖅ ᐊᑭᑦᑐᕋᐅᑎᖃᕆᐊᓚᐅᖅᑐᖅ ᒪᓂᒪᑎᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓈᓴᐅᑎ 5. ᑲᑎᒪᔾᔪᑎᑦᑕ ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᓈᓴᐅᑎᖓ 6, ᐅᖃᐅᓯᒃᑯᑦ 

ᐊᐱᖅᑯᑏᑦ. ᐱᒋᐊᕈᑎᒋᖅᑳᕐᓗᒍ ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᖃᑉᓗᑦᓯᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

ᐊᐱᖅᑯᑦ 30 - 7(1): ᓯᓚᑦᑐᓴᕐᕕᒻᒥ ᐃᓕᓐᓂᐊᕐᕖᑦ ᓄᓇᕗᒻᒥ 

 

ᖃᑉᓗᑦᓯᐊᖅ: ᒪ’ᓇ ᐅᖃᖅᑎᑦᓯᔨ. ᖃᑉᓗᓈᑐᑦ ᐅᖃᓕᒫᕐᓂᐊᕋᒪ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔨ. ᐊᐱᖅᑯᑎᒃᑲ ᒥᓂᔅᑕᐅᔪᒧᑦ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ. ᐅᖃᖅᑏ, 

ᒪᓕᒐᓕᐅᖅᑎᐅᑉᓗᓂ ᐊᕐᕕᐊᑦ ᓂᒋᐊᓄᑦ ᖁᕕᐊᓱᓚᐅᖅᐳᖓ ᑐᓴᕈᑎᐅᕋᑖᓚᐅᖅᑐᒥᒃ ᐃᓄᐃᑦ ᓄᓇᖓᓐᓂ 

ᐃᓕᓴᕐᕕᔾᔪᐊᑦᓴᖓᓂ ᐊᕐᕕᐊᓃᑦᓱᒫᕐᒪᑦ. 

 

ᑕᒪᓐᓇ ᐃᓱᒪᓕᐅᕈᑕᐅᓂᖓ ᑐᙵᓱᒍᑕᐅᓕᖅᓯᒪᓪᓚᕆᑦᑐᖅ ᓄᓇᖃᖅᑎᐅᔪᓄᑦ ᐊᕐᕕᐊᓂ. ᒥᓂᔅᑕ ᐃᖅᑲᐅᒪᒻᒪᑦ 

ᒐᕙᒪᒃᑯᑦ ᐱᓕᕆᔨᖏᑕ ᐅᖃᖅᑕᖏᑦ ᐃᓱᒪᓕᐅᕈᑕᐅᔪᒧᑦ ᐅᖃᖅᖢᒋᑦ ᐃᓗᖏᖅᓱᖅᐳᑦ ᑕᒪᒃᑯᐊ 

ᐃᑲᔪᕈᑎᐅᒃᑲᓐᓂᕐᓂᐊᖅᑐᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᒻᒪ ᓄᑖᖅ ᐃᓄᐃᑦ ᓄᓇᖓᓐᓂ ᐃᓕᓐᓂᐊᕐᕕᔾᔪᐊᖅ 

ᐊᖑᒻᒪᑎᓂᐊᖅᐳᖅ ᐱᔭᕆᐊᓕᖏᓐᓂᒃ ᓄᓇᕗᒻᒥᐅᑦ. 

 

ᐅᖃᖅᑏ, ᖁᕕᐊᒋᕙᕋ ᑕᒪᓐᓇ ᐊᖏᖅᓯᒪᒍᑕᐅᓂᖓ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓚᐅᓂᖃᕐᓂᐊᕐᒪᖔᑦ ᐱᕙᓪᓕᐊᔭᐅᓕᖅᑎᓪᓗᒍ ᓄᑖᑦᓴᖅ 

ᐃᓄᓐᓄᑦ ᐃᓄᐃᑦ ᓄᓇᖓᓐᓂ ᓯᓚᑦᑐᓴᕐᕕᕐᔪᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᓯᓚᑦᑐᓴᕐᕕᒃᑯᓐᓄᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᔅ Hᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᐊᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᕆᒻᒪᑦ, ᖁᔭᓐᓇᒦᖅᑐᒍᓗ ᓄᓇᓕᖓ ᓂᕈᐊᖅᑕᐅᓚᐅᕐᒪᑦ ᓯᓚᑦᑐᓴᕐᕕᕐᔪᐊᖅᑕᖃᓛᕐᓂᖓᓂᒃ. 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᑲᔪᖅᑐᐃᑦᓯᐊᖅᐳᑦ ᐱᕕᖃᕈᑕᐅᔪᓐᓇᖅᑐᓂᒃ ᐱᓕᒻᒪᒃᓴᐅᑎᓄᑦ ᐃᓕᓴᐅᑎᓄᑦ ᓄᓇᕗᒻᒥ. 

ᐃᓕᑕᖅᓯᓪᓗᑕᓗ ᐊᑕᐅᓯᑐᐊᕐᒥᒃ ᑎᒥᐅᔪᒥᒃ ᐊᖑᒻᒪᔾᔮᙱᒻᒪᑦ ᐃᓕᓐᓂᐊᖅᑕᐅᔭᕆᐊᓕᓐᓂᒃ ᓄᓇᕗᒻᒥ. ᐃᓄᐃᑦ 

ᓄᓇᖓᑦ ᓯᓚᑦᑐᓴᕐᕕᕐᔪᐊᖅ, ᓄᓇᕗᑦ ᓯᓚᑦᑐᓴᕐᕕᒃᑯᑦ ᒫᓐᓇᐅᔪᕐᓕ ᐃᓚᐅᕝᕕᒋᙱᑕᕗᑦ ᓯᓚᑦᑐᓴᕐᕕᒻᒦᑦᑐᑎᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᐃᔨᐅᓯᒪᑉᓗᖓ ᐃᑲᔪᖅᑐᐃᓪᓚᑦᑖᕋᒪ, 

ᐅᓄᖅᓯᒋᐊᖅᑕᐅᖁᓪᓗᒋᑦ ᓄᓇᕗᒻᒥ ᐃᓄᐃᑦ ᐃᓕᓴᐃᔨᒻᒪᕆᐅᓕᕋᔭᕐᓂᖏᓐᓂᒃ.  

 

ᒐᕙᒪᒃᑯᑦ ᐱᓕᕆᔨᖏᑕ ᐅᖃᖅᑕᖓ ᐃᓄᐃᑦ ᓄᓇᖓᑦ ᓯᓚᑦᑐᓴᕐᕕᔾᔪᐊᖅ ᐱᓪᓗᒍᒃ ᐅᖃᖅᓱᒋᑦ, ᓄᓇᓕᒻᒥ 

ᐱᔪᓐᓇᖅᓯᑎᑦᑎᕙᓪᓕᐊᒍᑕᐅᓂᐊᖅᑐᖅ ᐱᔭᕆᐊᖃᓪᓚᕆᑦᑐᓂᒃ, ᓲᕐᓗᒃ ᐃᓕᓐᓂᐊᖅᑐᓕᕆᓂᕐᒧᑦ, 

ᐋᓐᓂᐊᖅᑐᓕᕆᓂᕐᒧᑦ, ᐊᐅᓚᑦᑎᓂᕐᒧᑦ, ᐊᕙᑎᓕᕆᓂᕐᒥᓪᓗ ᑲᒪᑦᓯᐊᕐᓂᕐᒥᒃ.  

 

ᒥᓂᔅᑕ ᖃᐅᔨᒪᑦᓯᐊᕐᒪᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᑯᓂᒃᑯᑦ ᐃᓕᓴᐅᑎᒋᖃᑦᑕᖅᓯᒪᔭᖏᑦ ᓄᓇᕗᑦ ᐃᓕᓴᐃᔨᓄᑦ, 

ᐃᓕᓴᐃᔨᐅᓕᒻᒪᔅᓴᕐᓂᕐᒧᑦ ᓄᓇᕗᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᒥᒃ ᑕᐃᔭᐅᕙᑦᑐᖅ ᐱᓯᒪᒻᒪᑕ. ᖃᓄᖅ ᑖᒃᑯᐊ 

ᐃᓕᓴᐃᔨᐅᓕᒻᒪᑦᓴᕐᓂᕐᒧᑦ ᐱᓕᕆᔪᑦ ᑕᐅᑐᑦᑕᐅᕙᑦ, ᑐᑭᒧᐊᑦᑕᐅᓇᔭᖅᐸᑦ ᑖᓐᓇ ᓄᑖᖅ ᐃᓕᓴᕐᕕᑦᓴᖅ ᐱᓪᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅ Hᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᐊᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐃᓚᒋᐊᕐᒪᒍᒃ ᐊᐱᖅᑯᑎᓂ. ᖁᕕᐊᒋᓪᓗᒍᒃ ᐃᑉᐱᒋᑦᓯᐊᕐᒪᒍᒃ ᓄᓇᕗᒻᒥ ᐃᓕᓴᐃᔨᐅᓕᒻᒪᔅᓴᕐᓂᕐᒧᑦ 

ᐱᓕᕆᐊᖑᔪᒥᒃ. ᐊᖏᕈᑎᒋᓯᒪᔭᕗᑦ ᐅᐃᒍᕋᑖᓚᐅᕐᒪᑦ, ᐃᓕᓴᐃᔨᐅᓕᒻᒪᑦᓴᕐᓂᖅ 2029-ᒧᑦ ᑎᑭᑦᑐᒍ 

ᑲᔪᓰᓐᓇᕐᓂᐊᕐᒪᑦ, ᑐᕌᒐᕆᔭᐅᒻᒪᑦ ᖃᐅᔨᒪᒻᒪᑦ ᐅᓄᕐᓂᖅᓴᐅᖁᓪᓗᒋᑦ ᖃᓪᓗᓈᑎᑐᑦ, ᐃᓄᒃᑎᑐᑦ 

ᐃᓕᓴᐃᒍᓐᓇᖅᑐᐃᑦ ᐃᓕᓐᓂᐊᕐᕕᖁᑎᑦᑎᓐᓂᑦ, ᓂᕆᐅᒋᑦᓯᐊᖅᑕᕗᑦ ᑖᒃᑯᐊ. ᑲᔪᓰᓐᓇᓛᕐᓗᑕ 

ᐃᓕᓴᐅᑎᖃᖅᐸᓐᓂᕐᒥᒃ 17-ᓂᒃ ᓱᓕ ᓄᓇᓕᓐᓂ. ᒫᓐᓇ ᑐᓴᕋᑦᓴᖃᙱᒃᑲᓗᐊᖅᑐᒍᑦ ᑭᓯᐊᓂ ᑐᓴᖅᐸᓪᓕᐊᒍᑦᑕ 

ᑐᓴᖅᑎᔪᒫᖅᐸᕋ ᒪᓕᒐᓕᐅᖅᑎ ᐱᕙᓪᓕᐊᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᖏᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᕗᖅ ᒐᕙᒪᒃᑯᑦ ᐱᖓᓱᑦ ᐊᓂᒍᕐᒪᑕ ᐅᓂᒃᑳᖏᑦ 

ᐃᖅᑲᓇᐃᔭᖅᐸᑦᑐᓄᑦ, ᑕᒫᓂᒎᖅ 21 ᐃᖅᑲᓇᐃᔮᑦᓴᐃᑦ ᓄᓇᕗᑦ ᓯᓚᑦᑐᓴᕐᕕᒻᒥ ᐊᓪᓚᕝᕕᖓᓃᑉᐳᑦ ᐊᕐᕕᐊᓂ.  

 

ᐃᓱᒫᓘᑎᖃᖅᐳᖓ ᐅᓂᒃᑳᑦ ᐅᖃᖅᓯᒪᒻᒪᑕ, ᑕᒫᓂ 7-ᖑᔪᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᔪᑦ ᑭᓯᐊᓂ 13 

ᐃᓐᓄᔅᓯᒪᙱᒻᒪᑕ. 60% ᐅᖓᑖᓃᓚᐅᖅᐳᑦ ᐃᓐᓄᑦᑕᐅᓯᒪᙱᑦᑐᑦ.  

 

ᐅᖃᖅᑏ, ᐱᔭᕆᐊᑐᓂᐊᖅᐳᖅ ᓯᓚᑦᑐᓴᕐᕕᒃᑯᓐᓄᑦ ᐸᕐᓇᒋᐊᒥᒃ ᐃᓄᐃᑦ ᓄᓇᖓᑦᑕ ᓯᓚᑦᑐᓴᕐᕕᕐᔪᐊᔅᓴᖓᓂᒃ 

ᑕᒪᒃᑯᐊ ᐃᓐᓄᑦᓯᒪᙱᓗᐊᖅᑐᑦ ᐅᓄᓗᐊᖅᑎᓪᓗᒋᑦ. ᒥᓂᔅᑕ ᐅᖃᕈᓐᓇᖅᐹ ᑭᓱᑦ ᐱᔾᔪᑕᐅᓯᒪᕙᑦ ᐅᓄᓗᐊᕐᓂᖏᑕ 

ᐃᓐᓄᑦᑕᐅᓯᒪᙱᑦᑐᑦ? ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᓯᓚᑦᑐᓴᕐᕕᒃᑯᑦ ᐃᓐᓄᑦᓯᔪᒫᕐᒪᖔᑕ ᑖᒃᑯᓇᙵ 

ᐃᖅᑲᓇᐃᔮᑦᓴᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑲᐃᓐᓇᖅᑐᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᔅ Hᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᐊᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 

ᐃᓚᒋᐊᕈᑎᒋᔮᓄᑦ ᐊᐱᖅᑯᒻᒧᑦ. ᐃᓐᓄᑦᓯᒪᙱᑦᑐᑦ ᐱᔭᕆᐊᑐᐃᓐᓇᖅᑐᖅ ᒐᕙᒪᒃᑯᓐᓂ, ᐃᓄᔅᓯᓇᓱᒋᐊᖅ 

ᑲᔪᓰᓐᓇᕋᓱᑦᓯᒪᔪᖅ. ᐅᑎᕐᕕᒋᔪᒫᖅᐸᕋ ᒪᓕᒐᓕᐅᖅᑎ ᑐᓴᕈᑎᖃᓪᓚᑦᑖᓕᕈᒪ ᐊᕐᕕᐊᕐᒧᑦ ᐅᐊᑦᑎᐊᕈᒃᑲᓐᓂᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ, ᒥᔅᑕ ᐲᑕᓴᓐ.  

 

ᐊᐱᖅᑯᑦ 31 - 7(1): ᐃᓪᓚᐅᑦ  ᒪᓕᒐᓕᐅᕐᕕᔪᐊᕐᒥ − ᓂᐅ ᑎᒪᑯᕌᑎᒃ ᐹᑎᑯᓐᓂᑦ (NDP) ᓅᑦᑎᖅᑐᖅ 

ᓕᕗᕈᑯᓐᓄᑦ (Liberal) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒃᑲ ᓯᕗᓕᖅᑎᒧᑦ ᑐᕌᕐᓂᐊᖅᑐᑦ, ᖃᐅᔨᒪᒐᒪ ᒥᓂᔅᑕ 

ᐃᑉᐸᔅᓴᖅ ᑐᓴᖅᑕᐅᑎᑦᑎᓚᐅᕐᖓᑦ ᐃᑳᕐᓂᕆᔭᖓᓂᒃ ᒪᓕᒐᓕᐅᖅᑎᕐᔪᐊᕆᔭᑦᑕ ᓂᐅ ᑎᒪᑯᕌᑎᒃᑯᓐᓂ 

ᓕᕗᕈᓪ−ᒃᑯᓐᓄᑦ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᐅᖃᖃᑎᖃᖅᑳᕐᓂᕐᒪᖔᖅ ᒪᓕᒐᓕᐅᖅᑎᕐᔪᐊᕗᑦ ᐃᑳᓚᐅᙱᓐᓂᖓᓂᒃ ᓕᕗᕈᓪ-

ᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪᑦᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑕᐃᒫᒃ. ᐄ’, 

ᐅᖃᕈᓐᓇᖅᑐᖓ ᐅᖃᖃᑎᒌᔪᔪᒍᒃ ᒥᔅ ᐃᓪᓚᐅᓪᓗ, ᓯᕗᓂᖓᒍᑦ ᓕᕗᕈᓪ-ᒃᑯᓐᓄᑦ ᐃᓚᐅᒋᐊᓚᐅᖅᑎᓐᓇᒍ. 

ᐅᖃᖃᑎᒋᓚᐅᖃᑦᑕᖅᓯᒪᒐᒃᑯ ᐊᕐᕌᒍᓂ ᐊᓂᒍᖅᓯᒪᔪᓂᑦ ᐊᑕᐅᓯᐅᙱᑦᑐᒥᒃ ᐅᖃᐅᓯᖃᖅᑐᓄᒃ. 

ᐋᓐᓂᐊᖅᑕᐃᓕᓕᕆᔨᒃᑯᓐᓄ ᒥᓂᔅᑕᐅᓪᓗᖓ, ᒥᔅ ᐃᓪᓚᐅᑦ ᐱᓕᕆᖃᑎᒋᔪᓐᓇᕆᔪᒐᒃᑯᒃ ᑕᐱᕆᓪᓗᒍᓗ ᐋᑐᕚᒥ.  

 

ᒫᓐᓇᓕ ᓯᕗᓕᖅᑎᕈᕋᒪ ᑕᐃᓐᓇᓗ ᐅᖃᖃᑎᒌᖏᓐᓇᖃᑦᑕᓚᐅᖅᑐᒍᒃ ᐊᒻᒪᑦᑕᐅᖅ 

ᐱᓕᕆᖃᑎᒋᑦᑎᐊᖏᓐᓇᕐᓂᐊᖅᑐᒋᔭᕋ ᐊᔾᔨᒋᙱᑕᖓᓃᓕᖅᑎᓪᓗᒎᓂᐊᓕᖅᑐᖅ ᑭᓯᐊᓂᖃᐃ, ᑕᐃᒃᑯᓄᖓ 

ᓕᕗᕈᓪ-ᒃᑯᓐᓄᑦ ᐃᓚᐅᓯᒪᓕᕐᖓᑦ. ᓴᙱᔪᐊᓗᒻᒥᒃ ᓂᓪᓕᐊᒍᔾᔨᖃᑦᑕᕐᖓᑦ ᐋᑐᕚᒥ, 

ᒪᓕᒐᓕᐅᖅᑎᑐᐊᕆᒐᑦᑎᒍᑦᑕᐅᖅ ᑕᐅᓇᓂ. ᐅᕙᒍᓪᓕ ᒐᕙᒪᕗᑦ ᐊᖏᖅᓯᒪᓂᖃᑦᑎᐊᖅᑐᖅ 

ᐅᖃᖃᑎᖃᐃᓐᓇᕐᓂᐊᕐᓗᑎᒃ ᑕᐃᔅᓱᒥᖓ ᐊᓪᓚᕝᕕᖓᓂᓗ, ᐱᓪᓗᒋᑦ ᐱᒋᐊᓕᖏᑦ ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐲᑕᓴᑦ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖃᐅᔨᒪᔪᐃᓐᓈᓘᒐᑦᑕ ᖁᕐᓗᖅᑐᐊᕐᔪᒻᒥ ᐊᑐᕆᐊᓕᐅᖅᑕᐅᒐᓱᑦᑐᖅ 

ᑐᓚᑦᑕᕐᕕᓕᐅᕋᓱᑦᑐᓪᓗ ᓱᒃᑲᓕᔪᒃᑯᑦ ᐋᖅᑭᑦᑕᐅᓯᒪᒻᒪᑦ. ᖃᐅᔨᒪᒐᑦᑕᓗ ᑖᕙᓂ ᖃᓂᔅᓴᕐᖓᑦ 

ᐅᔭᕋᓐᓂᐊᕋᔅᓴᕈᓘᔮᓗᓐᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒐᕙᒪᒃᑯᑦ ᐃᑲᔪᖅᓱᖅᓯᒪᒻᒪᖔᑕ ᖁᕐᓗᖅᑐᐊᕐᔪᒻᒥᒃ 

ᐊᑐᕆᐊᔅᓴᖓ ᑐᓚᑦᑕᕐᕕᖓᓗ ᑐᐊᕕᕐᓂᖅᓴᒃᑯᑦ ᐱᓕᕆᐊᖑᒍᓐᓇᕐᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪᑦᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑏᑦ ᐊᐱᖅᑯᑎᐅᓚᐅᖅᓯᒪᙱᒻᒪᑦ 

ᐅᕙᑦᑎᓐᓄᑦ. ᐅᕙᒍᓪᓕ ᐃᓱᒪᑖᖅᑎᐅᒐᔭᙱᑦᑐᒍᑦ ᓇᓕᐊᑐᐃᓐᓇᖅ ᐱᓕᕆᓂᐅᔪᖅ ᐊᔾᔨᐅᙱᑦᑐᒥᒃ 

ᑕᐃᔭᐅᓂᖅᑖᖅᑎᑕᐅᓂᐊᖅᑲᑦ, ᒐᕙᒪᑐᖃᒃᑯᓪᓕ ᐃᓱᒪᖅᓱᓲᖑᒻᒪᑕ ᑕᐃᒪᐃᖁᔭᒥᓂᒃ. ᐅᕙᒍᓪᓕ ᖃᓄᖅ 

ᐃᓱᒪᒋᒻᒪᖔᑦᑎᒍᑦ ᖁᕐᓗᖅᑐᐊᕐᔪᒻᒥ ᐱᓕᕆᐊᖑᔪᒪᔪᖅ ᐊᒻᒪ ᐱᖓᓱᒃᑲᓐᓃᑦ, ᐃᓄᓐᓄᑦ ᐊᔭᐅᕆᔾᔪᔾᔭᐅᔪᐃᑦ 

ᐱᓕᕆᐊᔅᓴᒻᒪᕇᑦ, ᐃᑲᔪᖅᓯᑐᐃᓐᓇᕈᓐᓇᖅᑕᕗᑦ.  

 

ᐊᒻᒪ ᒪᓕᒋᐊᖃᖅᑕᖃᕋᐃᑉᐸᑕ ᐊᕙᑎ ᖃᐅᔨᓴᖅᑕᐅᓂᖓᓂᓪᓘᓐᓃᑦ, ᓄᓇᓖᓪᓗ ᖃᐅᔨᒋᐊᕐᕕᐅᔭᕆᐊᖃᖅᑲᑕ 

ᑐᓴᕆᐊᕐᕕᐅᒋᐊᖃᖅᑲᑕ, ᑕᕝᕘᓇ ᐃᑲᔪᖅᓯᖃᑦᑕᕐᓂᐊᖅᑕᕗᑦ ᑕᐃᒫᒃ ᖁᑦᑎᑦᑐᒦᖔᕐᓗᑕ ᐃᓂᑦᑎᓐᓂᒃ.  

 

ᐅᖃᖅᑲᐅᒐᒪ ᑕᐃᒪ ᑕᐃᒪᐃᑦᑑᑉᐸᑕ ᐊᔾᔨᐅᖏᑦᑐᒥᒃ ᑕᐃᔭᐅᓂᖃᖃᑦᑕᖅᑲᑕ ᒐᕙᒪᑐᖃᒃᑯᓐᓄᑦ, ᑕᐃᒃᑯᐊᓕ 

ᓇᒻᒥᓂᖅ ᐃᓱᒪᑖᓲᖑᒻᒪᑕ ᑕᐃᒪᐃᑦᑐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᑦ ᐊᐱᖅᑯᑎᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓯᕗᓕᖅᑎ ᑭᐅᒐᕕᙵ ᑕᐃᒫᒃ. ᑕᐃᒪ 

ᐃᔨᕋᖅᑐᖅᑕᐅᓯᒪᙱᑦᑎᐊᕐᖔᑦ ᒪᓕᒐᓕᐅᖅᑎᕐᔪᐊᕗᑦ ᓂᐅ ᑎᒪᑯᕌᑎᒃ ᐹᑎ-ᒃᑯᓐᓃᑦᑐᓂ ᐅᔭᕋᓐᓂᐊᖅᑐᓂ 

ᓄᓇᕗᒻᒥ ᐊᑭᕋᖅᑐᖃᑦᑕᓚᐅᕐᖓᑦ. ᒫᓐᓇᓕ ᑕᐃᒪ ᓕᕗᕈᓪ-ᒃᑯᓐᓃᓕᖅᑎᓪᓗᒍ ᐃᓱᒪᖓ 

ᐊᓯᔾᔨᖅᓯᒪᒍᓇᓕᖅᑑᒐᓗᐊᖅ. 

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᖅᑎᕐᔪᐊᕗᑦ ᐅᖃᖃᑎᒋᓯᒪᒻᒪᖔᒍ ᐃᑲᔪᖅᓯᕈᓐᓇᕐᒪᖔᒍᓪᓘᓐᓃᑦ 

ᐊᐱᕆᓗᓂᐅᒃ, ᖁᕐᓗᖅᑐᐊᕐᔪᒻᒥ ᑕᐃᓐᓇ ᓱᒃᑲᓕᓗᓂ ᓴᓇᔭᐅᒐᓱᑦᑐᖅ ᐊᖅᑯᑎᔅᓴᖅ ᑐᓚᑦᑕᕐᕕᓪᓗ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪᐃᓛᒃ ᓯᕗᓪᓕᖅᐹᕐᒥᒃ ᑭᐅᔾᔪᑎᓐᓂ, 

ᑕᐃᓐᓇ ᒪᓕᒐᓕᐅᖅᑎᕐᔪᐊᕗᑦ ᐊᓪᓚᕝᕕᖓ ᐱᓕᕆᖃᑎᒋᖃᑦᑕᕋᑦᑎᒍᐃᓛᒃ.  

 

ᑕᒪᒃᑯᐊᓕ ᑕᐃᔭᐅᕋᑖᖅᑐᐃᑦ ᐅᖃᖃᑎᒌᒍᑎᓯᒪᒻᒪᖔᑦᑎᒍᑦ ᐅᕙᓂ, ᐅᖃᐅᓯᕆᒍᓐᓇᔾᔮᙱᓐᓇᒃᑭᑦ, ᓇᐃᓈᕐᓗᒋᑦ 

ᖃᓄᐃᓕᐅᖅᓯᒪᒻᒪᖔᓐᓄᒃ ᓇᓗᓇᐃᖅᑐᐃᒍᓐᓇᕋᓗᐊᖅᑐᖓ, ᐅᕙᖓ ᓯᕗᓕᖅᑎᐅᓗᖓ.  

 

ᑕᒪᒃᑯᓂᖓ ᒪᓕᒐᓕᐅᖅᑎᕐᔪᐊᑦᑕ ᖃᐅᔨᒪᒋᐊᖃᖅᑑᔮᖅᑕᖏᓐᓂᒃ ᐅᖃᐅᑏᓐᓇᖃᑦᑕᕐᓂᐊᖅᑕᕋ, ᑕᐃᒫᓪᓗ 

ᐅᖃᖃᑎᒌᑦᑎᐊᖏᓐᓇᕐᓗᓄᒃ. ᓄᓇᕗᑦ ᒐᕙᒪᖓᓗ ᒪᓕᒐᓕᐅᖅᑎᒻᒪᕆᑉᐳᓪᓗ ᑲᑐᔾᔨᖃᑎᒋᕙᑦᑕᕗᑦ 

ᐱᓕᕆᖃᑎᒋᑦᑎᐊᖏᓐᓇᕆᐊᖃᕋᑦᑎᒍᒃ, ᑕᐃᒪᑦᑕᐅᖅ ᐃᑦᑐᕐᓃᑦᑐᖅ ᑕᐃᒪᐃᒻᒥᔪᖅ ᐊᑑᑎᖃᖅᑐᖅ ᖃᐅᔨᖃᑦᑕᕋᑦᑕ 

ᐱᓕᕆᖃᑎᒋᒍᑦᑎᒍᑦ ᒐᕙᒪᑐᖃᒃᑰᑉᐸᑕ, ᐃᓄᐃᑦ ᑲᑐᔾᔨᖃᑎᒌᖏᑦ, Hᐋᒻᒪᓚᐃᓪᓘᓐᓃᑦ. ᑲᑐᔾᔨᖃᑎᒌᓐᓃᑦ 

ᑐᙵᕕᖃᖅᑐᐃᑦ ᐅᑉᐱᕆᖃᑎᒌᓐᓂᕐᒥᒃ ᐊᖅᑯᑎᒋᖃᑦᑕᕐᓂᐊᕋᑦᑎᒍᑦ ᐱᓕᕆᑦᑎᐊᕋᓱᓪᓗᑕ ᓄᓇᕗᒻᒥᐅᑦ 

ᐱᓕᕆᔾᔪᑎᓗᒋᑦ.  

 

ᑕᐃᒫᓪᓗ ᓂᕆᐅᑦᑎᐊᖅᑐᖓ ᐱᓕᕆᖃᑎᒋᒍᓐᓇᕐᓂᐊᕋᑦᑎᒍᑦ ᒪᓕᒐᓕᐅᖅᑎᕐᔪᐊᕆᓂᐊᓕᖅᑕᕗᑦ ᓄᑖᕐᒥᒃ 

ᐃᓂᖓᓃᓕᖅᑎᓪᓗᒍᒃ, ᒪᓕᒐᓕᐅᖅᑎᕐᔪᐊᖑᐃᓐᓇᕐᓂᐊᖅᑑᒐᓗᐊᖅ ᐃᓛᒃ, ᑭᓯᐊᓂ ᐊᑭᐊᓃᖔᕐᓂᐊᓕᕐᖓᑦ 

ᐃᓂᒋᕙᓚᐅᖅᑕᖓᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᒪ’ᓇ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᖁᓕᒃᑖᓇ. 

 

ᐊᐱᖅᑯᑦ 32 - 7(1): ᐃᓄᐃᓐᓇᖅᑐᓐ ᐅᖃᐅᓯᕐᖓᐅᑎᖓ  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐅᓪᓗᒥ ᐅᖃᐅᓯᓕᕆᓂᕐᒧᑦ 

ᒥᓂᔅᑕᐅᔪᒧᑦ. ᐱᔾᔪᑎᖃᖅᑐᖅ ᐃᓄᐃᓐᓇᖅᑐᑦ ᐅᖃᐅᓯᕐᒥᒃ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᒪᓕᒐᓕᐅᕐᕕᒻᒥ ᑭᒡᒐᖅᑐᐃᓪᓗᖓ ᖁᕐᓗᖅᑑᕐᒥ, ᓴᙱᓈᖅᑐᒍ ᐊᔭᐅᕆᕙᒃᑲᒪ 

ᓴᖅᑭᔮᕆᐊᖅᑎᑕᐅᖁᓪᓗᒋᑦ ᐃᓄᐃᓐᓇᖅᑐᑦ ᐅᖃᐅᓯᖓ.  

 

ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒍ, ᐅᖃᖅᑏ, ᒫᑦᓯ 10-ᖑᑎᓪᓗᒍ, 2023-ᒥ, ᒥᓂᔅᑕ ᓯᕗᓪᓕᐅᔪᔪᖅ ᐅᖃᔪᒻᒪᑦ, 

ᐅᖃᓕᒫᕐᓗᒋᑦ; “ᑐᔅᓯᕋᖅᑐᒍᑦ ᐊᓯᔾᔩᒋᐊᔅᓴᖅ ᐃᓄᐃᓐᓇᖅᑐᑦ ᑐᓵᔨᖏᑦ ᓯᕗᓪᓕᐅᓕᖅᑎᑕᐅᖁᓪᓗᑎᒍᑦ, ᑕᐃᒫᓪᓗ 

ᐆᒻᒪᖅᐹᓪᓕᕈᓐᓇᕐᓂᐊᕐᖓᑕ ᐊᒻᒪᓗ ᐱᔨᑦᑎᕋᐅᑎᓂᑦ ᑐᑭᓯᒍᓐᓇᕐᓗᑎᒃ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᖃᓄᐃᑦᑐᓂᒃ ᓄᑖᕐᓂᑦ ᐱᓕᕆᕕᖓ ᓴᖅᑭᖅᓯᓯᒪᒻᒪᖔᖅ, ᐆᒻᒪᕆᐊᖅᓯᒐᓱᐊᖅᑐᑎᒃ 

ᐃᓄᐃᓐᓇᖅᑐᑦ ᐅᖃᐅᓯᖓᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᐅᖃᐅᓯᓕᕆᔨᒃᑯᑦ ᒥᓂᔅᑕ, ᒥᔅᑕ ᑯᓄᒃ.  

 

ᐊᖓᔪᖅᑳᖅ ᐳᕋᐃᔭᑦ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑏ. ᑖᓐᓇ (ᑐᓵᔨᑎᒎᓕᖅᑐᖅ) 

ᐃᓄᐃᓐᓇᖅᑐᑦ ᓴᖅᑭᔮᕆᐊᖅᑎᒋᐊᕐᓗᒍᒃ ᓄᓇᕗᒻᒥ ᐱᔭᕆᐊᑐᓯᒪᔪᖅ, ᐸᕐᓇᑕᐅᖃᑦᑕᕐᖓᑕ ᐃᓕᖅᑯᓯᓕᕆᔨᒃᑯᓐᓄᑦ 

ᐃᑦᑕᕐᓂᓴᓕᕆᔨᒃᑯᓐᓄᓪᓗ.  

 

ᑮᓇᐅᔭᓂᒃ ᓴᓂᕐᕙᐃᓯᒪᔪᒍᑦ ᐃᓄᐃᓐᓇᖅᑐᓄᑦ ᑐᕌᖓᔪᓂᒃ, ᐃᓕᖅᑯᓯᓕᕆᔨᒃᑯᓐᓄᓪᓗ ᓯᕗᓪᓕᐅᖃᑕᐅᑎᑕᐅᔪᖅ 

ᓴᖅᑭᔮᕆᐊᖅᑎᑕᐅᓪᓗᓂ ᐃᓄᒃᑐᑦ ᐅᖃᐅᓯᖅ, ᐱᖃᑕᐅᓪᓗᓂ ᐃᓄᐃᓐᓇᖅᑐᑦ ᐅᖃᐅᓯᖓ. ᓯᕗᓪᓕᐅᑎᑕᐅᑦᑎᓄᑦ 

ᐃᓚᒋᔭᐅᔪᖅ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᑲᐅᓈᕐᓂᖓᓂᒃ ᑲᔪᖏᖅᓴᕈᒪᕙᒃᑲ ᓂᕈᐊᖅᑎᒋᓯᒪᔭᒃᑲ, 

ᐃᓄᐃᓐᓇᖅᑐᑦ ᓂᓪᓕᐊᖏᓐᓇᖁᓪᓗᒋᑦ ᐊᖏᕐᕋᖏᓐᓂᒃ, ᐃᓕᓴᕕᒻᒥᓪᓗ, ᓄᓇᓕᖓᓂᓪᓗ. ᐅᖃᐅᓯᖅᐳᑦ 

ᑐᙵᕕᖃᑦᑎᐊᖅᑎᑦᑎᕙᒻᒪ ᐃᓕᖅᑯᓯᑦᑎᓐᓂᒃ, ᑭᒃᑰᓂᑦᑎᓐᓂᓗ.  

 

ᐅᖃᖅᑏ, ᐱᓕᕆᕕᖓᑕ ᐊᖏᖅᑕᐅᓯᒪᔪᖁᑎᖏᑦ 2025-2026-ᒥ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑕ 

“ᑐᑭᓕᐅᕆᓂᕐᒧᒡᒎᖅ ᐊᑐᐊᒐᖓ ᐃᒪᐃᓕᖓᓂᐊᓕᕐᖓᑦ: ᓇᓗᓇᐃᖅᑕᐅᑦᑎᐊᓪᓚᕆᔅᓯᒪᓗᑎᒃ ᐃᓄᒃᑎᑐᑦ 

ᑐᓴᐅᑎᕈᓘᔭᐃᑦ ᓴᖅᑭᖅᑕᐅᒋᐊᖃᕐᓗᑎᒃ ᐊᒻᒪ ᒪᓕᒐᖅᑎᒍᑦ ᐊᑐᖅᑕᐅᒋᐊᖃᕐᓂᖏᑦ ᐆᒻᒪᐃᕚᓪᓕᓂᕐᒧᑦ.” ᒥᓂᔅᑕ 

ᓇᓗᓇᐃᖅᓯᒋᐊᕈᓐᓇᖅᑳ ᑖᓐᓇ ᐱᒻᒪᕆᐊᓗᒃ ᐱᓕᕆᐊᖑᔪᖅ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ ᒥᓂᔅᑕ, ᑐᑭᓯᑎᑕᐅᖅᑎᑑᑦ, ᒥᔅᑕ ᑯᓄ. 

ᑯᓄᒃ: ᖁᔭᓐᓇᒦᒃ, ᐅᖃᖅᑏᑦᑎᔩ, ᖁᔭᓐᓇᒦᒃ ᒪᓕᒐᓕᐅᖅᑎ. ᑖᓐᓇ ᐃᓄᐃᓐᓇᖅᑐᑦ ᑐᑭᓯᐅᒪᔭᕗᑦ ᑕᒪᓐᓇ 

ᐃᓄᑦᑎᑐᑦ ᐃᓄᐃᓐᓇᖅᑐᓄᑦ ᐅᖃᕈᓐᓇᖅᑐᑦ ᐅᓄᕈᓐᓃᖅᐸᓪᓕᐊᑐᐃᓐᓇᕐᒪᑕ ᐊᒻᒪ ᐱᕕᔾᔪᐊᖑᓪᓗᓂ ᑖᓐᓇ 

ᓴᙱᓕᖅᑎᑕᐅᒃᑲᓐᓂᕆᐊᖃᕐᓂᖓ ᐃᓄᐃᓐᓇᖅᑐᑦ ᐅᖃᐅᓯᖓ ᐱᓪᓗᒍ. 

 

ᑕᒪᓐᓇ ᑮᓇᐅᔭᖅ ᐋᖅᑭᖅᓯᖅᑐᖅᑕᐅᓯᒪᔪᖅ, ᑭᐅᓂᐊᕋᒃᑯ ᖃᓪᓗᓈᑎᑐᑦ. (ᑐᓵᔨᑎᒍᑦ) 

ᐆᒻᒪᐹᓪᓕᑎᑦᑎᒐᓱᐊᖅᑎᑦᑎᔨᒥᑦ ᐃᖅᑲᓇᐃᔭᖅᖅᑎᖃᖅᑐᒍᑦ ᖁᕐᓗᒃᑑᒥ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒌᓐᓇᓂᐊᖅᑕᕗᑦ ᑕᒪᑐᒧᖓ, ᐊᒻᒪ ᖃᐅᔨᒋᐊᕐᓂᖃᓚᐅᖅᑐᑕ ᐱᓕᕆᒋᐊᖃᑦᑕᓂᐊᖅᑐᒍᑦ 

ᖃᐅᔨᒋᐊᖅᑳᖃᑦᑕᕐᓗᑕ ᐃᓄᐃᑦ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᕐᓅᕖᓚᐅᕐᒥᒋᑦ, ᒥᔅᑕ ᖁᓕᒃᑖᓇ. 

  

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᓪᓕᓯᓂᐊᖅᑎᒃᑯᑦ ᑲᓇᑕᒥ ᓴᖅᑭᖅᓯᕋᑖᓚᐅᕐᖓᑕ ᐅᖃᐅᓯᕐᒥ 

ᓄᓇᕗᒻᒥ ᖃᐅᔨᓴᕐᓂᒥᓂᕆᔭᖏᓐᓂᑦ 2021−ᒥ ᐱᒋᐊᖅᑕᒥᓂᐅᔪᒥᑦ. ᑖᓐᓇ ᖃᐅᔨᓴᖅᑕᒥᓂᕉᖅ ᓄᓇᕘ ᒐᕙᒪᖓᑕ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᐱᖃᑕᐅᓪᓗᑎᒃ.  

 

ᐅᖃᖅᑏ, ᑖᓐᓇ ᖃᐅᔨᓴᕐᓂᖅ ᓴᖅᑭᔮᕆᐊᖅᑎᑦᑎᓚᐅᕐᖓᑦ ᖃᓄᖅ ᐊᑐᖅᑕᐅᑎᒋᕙᒻᒪᖔᑕ ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᓄᓇᕗᒻᒥ, ᐅᖃᓕᒫᕐᓗᒋᑦ ᐃᒪᐃᓕᖓᓚᐅᖅᑐᑦ “ᐊᕝᕙᓪᓗᐊᖏᑦ ᐃᓄᐃᓐᓇᖅᑐᑦ ᐅᖃᓲᑦ 55−ᓂᑦ 

ᐅᑭᐅᓖᑦ ᐊᑖᓂ ᐅᖓᑖᓅᖓᕗᑦ”.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᓄᐃᓕᐅᓪᓚᑖᕐᓂᐊᕐᒪᖔᖅ ᐱᓕᕆᐊᖃᕋᓱᓪᓗᑎᒃ ᑖᔅᓱᒥᖓ ᐱᒻᒪᕆᐊᓘᔪᒥᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ ᑲᒥᓯᓇᐅᙱᑦᑐᖅ ᒥᓂᔅᑕ,  

 

>>ᐃᓪᓚᖅᑐᑦ 

 

ᒥᔅᑕ ᑯᓄᒃ. 

 

ᑯᓄᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᑲᒥᓯᓅᔪᒪᒐᓗᐊᕆᒡᓗᖓ. ᖁᔭᓐᓇᒦᖅᑕᒃᑲ ᐊᒻᒪ ᑖᓐᓇ ᒪᓕᒐᓕᐅᖅᑎ, 

ᖁᔭᓐᓇᒦᒃ. ᑕᒪᓐᓇ, ᐄ’, ᑖᓐᓇ ᑕᐃᒃᑯᐊ ᐅᖃᐅᓯᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᒡᓗ ᐱᓕᕆᓯᒪᒻᒪᕆᑉᐳᑦ ᑖᒃᑯᓂᖓ 

ᐃᓄᐃᓐᓇᖅᑐᑦ ᓴᙱᓕᑦᑎᒋᐊᖅᑎᑯᒡᓗᒍ. ᑕᐃᒃᑯᓂᖓ ᖃᕋᓴᐅᔭᒃᑯᑦ ᐊᑐᖅᑕᐅᓲᖅ ᒪᐃᑯᕈᓵᑉ, ᑕᐃᑰᓇ 

ᐃᓄᐃᓐᓇᖅᑑᕈᑎᖏᑦ ᓴᙱᓕᖅᑎᒋᐊᕈᑎᓂᑦ ᐋᖅᑭᑦᓱᐃᒥᒪᓕᕆᒡᓗᑎᒃ ᑕᐃᑰᓇ ᖃᕋᓴᐅᔭᒃᑯᑦ 

ᐊᑐᖅᑕᐅᔪᓐᓇᖅᑐᓂᑦ ᐃᓄᐃᓐᓇᖅᑐᑦ ᐅᖃᐅᓯᖏᓐᓂ. ᐊᒻᒪᓗ ᑖᓐᓇ ᖃᓪᓗᓈᑎᑑᕌᕐᔪᕐᓗᒍ (ᑐᓵᔨᑎᒍᑦ) 

ᖃᐅᔨᒪᔨᑕᐅᒻᒪᑕ ᑕᐃᒃᑯᐊ ᐃᑲᔪᖅᓯᖅᑕᐅᒋᐊᖃᖅᑐᒍᑦ ᑕᐃᒃᑯᓄᖓ, ᑮᓇᐅᔭᓂᓪᓗ. ᑐᙵᓱᑦᑎᑉᐸᕗᑦ 

ᐊᑐᕈᓐᓇᕐᓂᕋᕐᓗᒋᑦ.  

 

ᐊᒻᒪ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓛᖅᓱᑕ 2018−ᒥ 2025−ᒧᑦ ᖃᐅᔨᓴᕈᑎᒥᓂᐅᔪᓂᑦ ᐆᒻᒪᐃᕚᓪᓕᐊᓂᕐᒧᑦ. 

ᐃᑲᔪᖅᓯᓪᓚᕆᒃᑲᑦᑎᒍᑦᑕᐅᖅ, ᐃᑲᔪᖃᑦᑕᕐᖓᑕ ᐆᒻᒪᐸᐹᓪᓕᖅᑎᑕᐅᒐᓱᑦᑎᓪᓗᒍ ᐃᓄᐃᓐᓇᖅᑐᑦ ᕿᑎᕐᒥᐅᓂ. 

ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ. 

 

ᐊᐱᖅᑯᑦ 33 - 7(1): ᐃᒥᕐᒧᑦ ᐅᐊᑦᑕᑯᒧᓪᓗ ᐃᑲᔫᑏᑦ ᐱᓕᕆᐊᖅ 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ ᐅᑎᕋᕕᑦ, ᒥᓂᔅᑕ ᓯᒪᐃᓚᒃ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᙳᓱᒻᒪᑕ, ᒥᓂᔅᑕᐅᔪᒧᑦ ᓄᓇᓕᓐᓂ ᐱᔨᑦᑎᕋᖅᑎᑯᓐᓄᑦ. ᒥᓂᔅᑕ, ᑕᐃᒪ ᖃᐅᔨᒪᒻᒫᑦ 

ᕼᐊᒻᓚᒃᑯᖏᑦ ᓴᓪᓕᕐᒥ ᐋᖅᑭᒋᐊᕆᔾᔪᑎᓂᑦ ᑲᔪᓯᑎᑦᑎᔪᒻᒪᑕ ᐃᒥᕐᒧᑦ, ᐅᐊᑦᑕᑯᓄᓪᓗ ᒪᓕᒐᕋᓛᖓᓂᑦ 

ᔮᓐᓄᐊᓕᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ. ᐃᓕᓴᕆᕙᒃᑲ ᒪᐃᔭᖓ, ᑲᑎᒪᔨᖏᓪᓗ ᐊᒃᓱᕈᖅᑐᑎᑦ ᐱᓕᕆᕙᒻᒪᑕ.  

ᐅᖃᖅᑏ, ᑐᑭᓯᓯᒪᒐᒪ ᑕᐃᓐᓇ ᒪᓕᒐᕋᓛᖅ ᐅᑕᖅᑭᒻᒪᑦ ᒥᓂᔅᑕᐅᑉ ᐊᖏᕐᓂᖓᓂᑦ, ᑕᐃᒪᐃᒋᐊᖃᕐᖓᑦ ᕼᐊᒻᓚᐃᑦ 

ᐱᖁᔭᕐᔪᐊᖓᒍᑦ. ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᖃᖓ ᑕᐃᓐᓇ ᐋᖅᑭᒋᐊᖅᑕᐅᓯᒪᔪᖅ ᒪᓕᒐᕋᓛᖅ 

ᐊᖏᖅᑕᐅᓛᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ, ᐊᒻᒪ ᑐᙵᓱᑦᑎᒻᒫᖓ 

ᐅᑎᕋᒪ. ᒫᓐᓈ ᐱᕙᓪᓕᐊᔾᔪᓯᖏᓐᓂᑦ ᒪᓕᑐᐃᓐᓇᖅᑐᐃᑦ. ᖃᐅᔨᒋᐊᖅᑕᐅᖄᓚᐅᕐᓗᑏᑦ 

ᐱᔭᕇᑦᓯᐊᖅᓯᒪᓪᓚᕆᑦᑐᑯᓘᒐᓗᐊᕐᒪᖔᑕ. ᐅᓪᓗᖓ ᖃᐅᔨᒪᓕᕈᒃᑯ ᒪᓕᒐᓕᐅᖅᑎ ᐅᖃᐅᑎᒍᓐᓇᓛᖅᑕᕋ ᖃᖓ 

ᐱᓛᕐᒪᖓᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑎᐊᖃᑦᑕᓂᐊᖅᑲᑎᒡᒎᖅ ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖃᐅᔨᒃᑲᖅᑕᐅᓯᒪᒐᒪ ᕼᐊᒻᓚᒃᑯᑦ ᐊᑭᑦᑐᕆᐊᕆᒋᐊᖃᖅᓯᒪᒻᒪᑕ 

ᐃᒥᕐᒧᑦ, ᑭᓈᓗᒻᒧᓪᓗ ᐊᑭᒋᑎᑉᐸᑦᑕᖏᓐᓃᑦ, ᐱᔾᔪᑎᖃᖅᑐᑎᒃ ᕼᐊᒻᓚᒃᑯᑦ ᐊᒃᓱᕈᕐᓂᔭᖏᓐᓂ. 

 

ᒥᓂᔅᑕ, ᖃᐅᔨᒪᔪᖅ ᐱᓕᕆᕕᖓ ᑲᒪᔨᐅᒻᒪᑦ ᐃᒥᕐᒥ, ᑭᓈᓗᓐᓄᓪᓗ ᑮᓇᐅᔭᓂᒃ ᐃᑲᔫᑎᓂᑦ. ᑖᓐᓇᓗ ᐱᓕᕆᓂᐅᔪᖅ 

ᐱᔾᔪᑎᖃᖅᑐᓂ, ᐅᖃᓕᒫᕐᓗᒋᑦ “ᑮᓇᐅᔭᖅᑎᒍᑦ ᐃᑲᔪᖃᑦᑕᕐᓗᑎᒃ ᕼᐊᒻᓚᒃᑯᑦ ᑯᐊᐳᕇᓴᖏᓐᓄᑦ ᐃᑲᔪᕐᓂᐊᕐᖓᑕ, 

ᐱᑕᖃᖅᑎᑦᑎᓂᕆᕙᑦᑕᖏᓐᓄᑦ ᐃᒥᕐᒥᑦ ᐊᒻᒪ ᑭᓈᓗᕆᓂᕐᒥᑦ ᐱᔨᑦᑎᕋᐅᑎᓂᑦ. ᐊᒻᒪᑦᑕᐅᖅ 

ᐊᑭᑭᓪᓕᒋᐊᕆᔾᔪᑕᐅᓗᑎᒃ ᐊᑭᓕᖅᑕᐅᒋᐊᖃᖅᐸᑦᑐᓄᑦ ᑕᒪᒃᑯᓄᖓ ᐱᔨᑦᑎᕋᐅᑎᓄᑦ.” 

 

ᐅᖃᖅᑏ, ᑖᓐᓇ ᐱᓕᕆᔾᔪᑎᐅᔪᖅ ᐃᓱᖃᑉᐸᒻᒪᑦ $2.0 ᒥᓕᐊᓂᒃ ᑮᓇᐅᔭᓂᑦ ᐊᕐᕌᒍᑕᒫᑦ ᕼᐊᒻᒪᓚᓄᑦ ᓄᓇᓖᑦ 

ᒐᕙᒪᕋᒫᖏᓐᓄᑦ. ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᐱᓕᕆᕝᕕᖓ ᐃᓱᒪᔅᓴᔅᓯᐅᕈᑎᖃᕐᒪᖔᖅ ᐊᖏᓪᓕᕆᐊᕆᓂᕐᒥᑦ 

ᑖᔅᓱᒥᖓ ᑮᓇᐅᔭᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑖᓐᓇ 

ᑲᑎᒪᔨᐅᖃᑕᐅᔪᖅ. ᐱᓕᕆᕕᕗᑦ ᑲᔪᓰᓐᓇᖅᑐᒍᑦ, ᕿᒥᕐᕈᓇᖃᑦᑕᖅᑐᒍᑦ ᐊᑭᖏᓐᓂᑦ ᑖᒃᑯᓂᖓ ᐊᑐᓂᑦ, ᑖᒃᑯᐊ 

ᓄᓇᓖᑦ ᐊᖑᒻᒪᑎᒐᓗᐊᕐᒪᖔᑕ ᑭᖒᒪᔭᖏᓐᓄᑦ ᑕᐃᒪᐃᓕᐅᖏᓐᓇᕐᓂᐊᕆᒡᓗᑕᓗ. ᐊᑭᑦᑐᕆᐊᖃᖅᐸᑕ 

ᕿᒥᕐᕈᓇᖃᑦᑕᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᕐᓄᑦ, ᒥᔅ ᓯᒪᐃᓚᒃ  

 

>> ᐃᓪᓚᖅᑐᑦ 

 

ᒪᒥᐊᓇᖅ. ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒻᒪᑦ ᒥᓂᔅᑕ ᐱᓕᕆᕕᖓᑦᑕ ᓄᓇᓕᓐᓂ 

ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖁᑎᖓ ᐊᑐᐊᒐᐃᓪᓗ ᑖᒃᑯᐊ ᓄᑖᕈᕆᐊᖅᑕᐅᓚᐅᕐᒪᑕ 2024ᒥ ᓄᕖᕝᕙᒥ. ᒥᓂᔅᑕ, 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᖃᓄᐃᓕᐅᕐᓗᑎᒃ ᐸᕐᓇᖅᓯᒪᒻᒪᖔᖅ ᐊᓯᔾᔩᓂᐊᕐᒪᖔᑕ ᐃᒥᕐᒧᑦ ᑭᓈᓗᓐᓄᓪᓗ 

ᐃᑲᔪᕈᑎᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓄᓇᓕᓐᓂ ᐱᔨᑦᓯᕋᖅᑎᒃᑯᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᒻᒪᑦ. 

ᐊᑭᑦᑐᕆᐊᕆᐊᖃᖅᐸᑕ ᕿᒥᕐᕈᓇᖃᑦᑕᓂᐊᖅᑕᕗᑦ ᓄᓇᓖᑦ ᑭᖒᒪᔭᖏᑦ ᒪᓕᒡᓗᒋᑦ, ᓇᓕᐊᒡᓗ ᓄᓇᓕᐅᔪᖅ. 

ᐊᔾᔨᒌᖏᑦᑐᓂᑦ ᑮᓇᐅᔭᖅᑖᕈᑎᒃᓴᓂᑦ ᑲᒪᒋᔭᐅᔾᔪᓯᖃᒪᑕ. ᐊᑭᓕᕆᐊᖃᖅᑕᖓᓗ ᑖᒃᑯᐊ ᕿᒥᕐᕈᓇᒋᐊᖃᕋᑦᑎᒍᑦ 

ᐊᑭᑦᑐᕆᐊᖃᖅᐸᑕ ᑖᒃᑯᐊ ᕿᒥᕐᕈᓇᒍᓐᓇᖅᑕᕗᑦ ᐊᑐᕈᒫᖅᑐᑦ ᒪᓕᒡᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐳᐊᑐ. 

 

ᐊᐱᖅᑯᑦ 34 - 7(1): ᐅᔭᕋᓐᓂᐊᕐᓂᖅ ᓄᓇᕗᒻᒥ 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᐅᒡᓗᒥ ᒥᓂᔅᑕᒧᑦ ᑲᒪᔪᔪᑦ 

ᐅᔭᕋᖕᓂᐊᕐᕕᓕᕆᓂᕐᒧᑦ.  

 

ᑕᖅᑭᕆᔪᔭᑦᑎᓐᓂ ᐱᒋᐊᓕᖅᑎᓪᓗᒍ ᒥᓂᔅᑕᑦ ᐃᓚᐅᓚᐅᕐᒪᑕ ᑲᑎᒪᖃᑎᒋᔭᐅᓐᓂᕐᒪᑕ ᐅᑭᐅᖅᑕᖅᑐᓕᒫᑦ 

ᒥᓂᔅᑕᖏᑦ ᑲᑎᒪᔾᔪᑎᖃᖅᑎᒡᓗᒋᑦ, ᒥᓂᔅᑕᐃᑦ ᑲᑎᒪᖃᑕᐅᓚᕐᒪᑕ ᐅᑭᐅᖅᑕᖅᑐᓕᒫᖅ ᒥᓂᔅᑕᖏᓐᓂ 

ᐅᔭᕋᖕᓂᐊᓂᕐᒧᑦ ᑲᒪᔪᑦ, ᐅᖃᐅᓯᖃᕐᓗᑎᒃ ᐅᔭᕋᖕᓂᐊᓂᕐᒧᑦ, ᐊᓯᖏᓐᓂᒡᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓪᓗᐊᑕᐅᓂᖏᓐᓂᑦ ᓄᓇᕗᒻᒥ ᓯᕗᓪᓕᐅᔾᔭᐅᔪᑦ ᑭᓲᒻᒪᖔᑕ. ᖁᔭᓐᓇᒥᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᔭᕋᕐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᑖᒃᑯᐊ 

ᐅᑭᐅᖅᑕᖅᑐᓕᒫᒥ ᒥᓂᔅᑕᐃᑦ ᑲᑎᒪᑎᓪᓗᒋᑦ ᐱᔾᔪᑎᒋᒡᓗᒍ ᐅᔭᕋᖕᓂᐊᓂᕐᒧᑦ ᑖᒃᑯᓂᖓ ᐱᒻᒪᕆᐅᔪᓄᑦ 

ᐅᔭᕋᖕᓂᐊᖅᑕᐅᔪᓐᓇᖅᑐᓄᑦ. ᑭᖒᒪᔭᑦᑎᓐᓄᑦ ᐊᒻᒪ ᐊᒥᒐᖅᓯᓂᑦᑎᓐᓂ ᐊᐅᓚᔪᓐᓇᐅᑎᖃᕆᐊᒃᓴᖅ ᐱᓕᕆᔾᔪᑎᓂᑦ, 

ᑕᒪᒃᑯᐊ ᐱᒻᒪᕆᐅᔪᓂᑦ ᐅᔭᕋᖕᓂᐊᖅᑕᐅᔪᓐᓇᖅᑐᓂᑦ ᐅᖃᐅᓯᖃᓚᐅᖅᑐᑦ ᑕᐃᑲᓂ ᑲᑎᒪᓂᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐊᑎᓕᐅᖃᑎᖃᓚᐅᕐᒪᑕ 

ᑐᑭᓯᒪᖃᑎᒌᖕᓂᕐᒧᑦ ᐊᖏᕈᑎᓂᑦ ᐊᕐᕌᓂ ᕿᑎᕐᒥᐅᑦ ᑲᑐᔾᔨᖃᑎᒌᖏᓐᓂᑦ, ᐊᒻᒪᓗᑦᑕᐅᖅ ᐱᓯᐅᑰᒃᑯᑦ. 

ᐊᖏᖃᑎᒌᒍᑎ ᐃᒪᓐᓇᐃᓂᕋᖅᑕᐅᓚᐅᖅᑐᖅ, ᓴᙱᑦᑎᒋᐊᕐᓗᒍ ᐃᖅᑲᓇᐃᔭᖃᑎᖏᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ, ᐃᓕᓴᐃᓂᕐᒧᑦ, ᐱᓕᒻᒪᒃᓴᐃᓂᕐᒧᑦ ᓄᓇᓕᖕᓂ ᖃᓄᐃᖏᖁᒡᒋᑦ ᕿᑎᕐᒥᐅᑦ. ᒥᓂᔅᑕ, 

ᑐᓴᖅᑎᑦᑎᔪᓐᓇᖅᐹ ᐊᑎᓕᐅᖅᑎᑕᐅᕙᓪᓕᐊᓂᐊᕐᓂᕆᔭᖓ ᑖᔅᓱᒪ ᐊᖏᕈᑎᐅᑉ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᔭᕋᕐᓂᐊᕐᓂᕐᒧᑦ ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᑖᒃᑯᐊ ᑲᔪᓯᔪᒃᑯᑦ 

ᐅᖃᖃᑎᒌᖕᓂᐅᔪᖅ, ᐱᓕᕆᖃᑎᒌᖕᓂᐅᔪᖅ ᑕᐃᒃᑯᓄᖓ ᐊᔾᔨᒌᖏᑦᑐᓂᑦ, ᐊᒻᒪᓗᑦᑕᐅᖅ ᑖᒃᑯᓂᖓ 

ᐅᖃᐅᓯᕆᔭᐅᓛᕐᒥᖕᒪᑕ ᑲᑎᒪᔾᔪᑎᒃᓴᖏᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᒥᒃ ᐊᐱᖅᑯᑎᒋᔭᐃᑦ, ᒥᔅᑕ ᐳᐊᑐ. 

  

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕐᓗᒃᑐᐊᕐᔪᖕᒥ ᑖᒃᑯᐊ ᐊᖅᑯᓯᐅᕐᓂᖅ ᑐᓚᑦᑕᕐᕕᓕᐅᕐᓂᕐᓗ 

ᐊᒃᑐᐃᓂᖃᕐᓂᐊᕐᒪᑦ ᕿᑎᒥᐅᓄᑦ ᐅᔭᕋᖕᓂᐊᓂᕐᒧᑦ. ᒥᓂᔅᑕ, ᖃᐅᔨᒪᒍᓂ ᑖᓐᓇ ᑐᒃᓯᕋᖅᑐᖅ ᐱᓕᕆᐊᒃᓴᓄᑦ 

ᑐᓂᓯᓚᐅᕐᒪᖔᑕ ᐊᒃᑐᐃᓂᕐᒧᑦ ᑎᑎᖅᑲᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ.  

 

ᒥᓂᔅᑕ, ᐅᓂᒃᑳᕈᓐᓇᖅᐹ ᖃᓄᖅ ᐅᔭᕋᖕᓂᐊᒐᒃᓴᐃᑦ ᑕᒪᒃᑯᐊ ᐊᒃᑐᖅᑕᐅᓂᐊᕐᒪᖔᑕ ᓇᓕᐊᒃ ᑕᐃᑲᓂ 

ᖁᕐᓗᒃᑐᐊᕐᔪᖕᒥ ᐊᖅᑯᓯᐅᕐᓂᕐᒧᑦ ᐊᒻᒪ ᐅᒥᐊᕐᔪᐊᓄᑦ ᑐᓚᑦᑕᕐᕕᓕᐅᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᐅᔭᕋᕐᓂᐊᕐᓂᕐᒧᑦ ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᕋᑦᑕᐅᖅ ᑖᓐᓇ ᐊᐱᖅᓱᕐᒪᑦ. ᑖᒃᑯᐊ 

ᑮᓇᐅᔭᓕᐅᕋᓱᖕᓂᕐᒧᑦ ᑖᓐᓇ ᐃᑲᔪᕐᓂᐊᖅᑐᖅ ᐃᖅᑲᓇᐃᔭᖅᑎᑦᑎᓂᕐᒧᒡᓗ, ᐊᒻᒪᓗᑦᑕᐅᖅ ᐊᐃᓵᑉ ᑰᖓᓄᑦ ᑕᐃᑲᓂ 

ᓴᕕᕋᔭᒃᓴᓂᒃ ᓴᕕᕋᔭᒃᓴᖅᓯᐅᕈᓐᓇᕐᓂᐊᕐᒥᔪᖅ ᑕᐃᓐᓇ ᖁᕐᓗᒃᑐᐊᕐᔪᖕᒥ ᐊᖅᑯᓯᐅᖅᑎᓪᓗᒍ, 

ᑐᓚᑦᑕᕐᕕᓕᐅᖅᑎᒡᓗᒍᓗ ᑮᓇᐅᔭᓕᐅᕋᓱᖕᓂᕐᒧᑦ ᓄᖑᑦᑎᕙᓪᓕᐊᙱᓪᓗᑎᒃ, ᓄᓇᒥᓪᓗ ᓱᕋᖅᑎᕆᙱᓪᓗᑎᒃ 

ᕿᑎᕐᒥᐅᓂ ᐃᑲᔪᕐᓂᖃᕐᓂᐊᖅᑐᖅ, ᓄᓇᕗᒻᒥᐅᓂᒡᓗ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᖅᑐ. 

 

ᐊᐱᖅᑯᑦ 35 - 7(1): ᐃᒥᕐᒧᑦ ᐱᖁᑎᕐᔪᐊᑦ 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᓄᓇᓕᖕᓂ 

ᐱᔨᔅᓯᕈᑎᓕᕆᔨᒃᑯᓐᓄᑦ. ᒥᓂᔅᑕ ᖃᐅᔨᒪᖕᒪᑦ, ᒐᕙᒪᒃᑯᑦ ᓴᖅᑭᑦᑎᓚᐅᕐᒪᑕ ᑐᒃᓯᕋᐅᑎᓄᑦ ᑳᓐᑐᕌᒃᑦ−ᕋᒃᓴᓄᑦ 

ᐱᔪᒪᒡᓗᑎᑦ ᔫᓂ 2021−ᒥ ᓇᓗᓇᐃᖅᓯᔾᔪᑎᓂᑦ ᐱᓇᓱᒍᑎᓂᑦ ᑎᑎᕋᖁᒡᓗᒋᑦ ᐃᒥᕐᒧᑦ ᓴᓗᒻᒪᒃᓴᐃᕕᒃᓴᓂᑦ 

ᐃᒃᐱᐊᕐᔪᒥ, ᐊᐅᓱᐃᑦᑐᕐᒥ.  

 

ᒪᓕᒐᓕᐅᖅᑎᐅᓚᐅᖅᑐᖅ ᓯᕗᓕᕐᒥᒃ ᐊᖏᖅᓯᓚᐅᖅᓯᒪᖕᒪᑕ ᐊᑭᑦᑐᕈᑎᒃᓴᓄᑦ ᓴᓇᖁᒡᓗᒋᑦ ᐃᒃᐱᐊᕐᔪᖕᒥ ᐃᒥᕐᒧᑦ 

ᓴᓗᒻᒪᒃᓴᐃᔾᔪᑎᒃᓴᓄᑦ ᓄᑖᕈᕆᐊᕈᑖᓄᑦ. ᒥᓂᔅᑕ, ᐅᓂᒃᑳᕈᓐᓇᖅᐹ ᖃᓄᐃᓕᖓᓕᕐᒪᖔᖅ ᑕᒪᑐᒧᖓ 

ᐱᓕᕆᔾᔪᑎᐅᔪᖅ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᒃᐱᐊᕐᔪᖕᒥᐅᑦ ᐊᐱᖅᑯᑎᒋᒻᒪᒍᑦ 

ᐃᒥᕐᒧᑦ ᓴᓗᒻᒪᖅᓴᐃᔾᔪᑎᖓᓄᑦ. ᑖᒃᑯᐊ ᐸᕐᓇᐅᒃᑐᖏᑦ ᐱᔭᕇᖅᑕᐅᓚᐅᖅᑐᖅ ᑎᑎᕋᐅᔭᖅᓯᒪᓂᖓᓄᑦ. ᑐᓴᒐᒃᓴᖅ 

ᑖᒃᑯᐊ ᓴᓇᔭᐅᕙᓪᓕᐊᔭᐅᓕᓚᐅᖅᑐᖅ 2025 ᐊᐅᔭᖓᓂ ᓴᓇᔭᐅᒋᐊᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓂᑦᑎᓐᓂ ᒪᓕᒐᓕᐅᖅᑎᐅᓚᐅᖅᑐᑦ ᐊᑭᑐᔪᓂᑦ ᑮᓇᐅᔭᖅᑐᕈᑎᓄᑦ 

ᐊᖏᖅᓯᓚᐅᕐᒪᑕ ᓴᓇᔾᔪᑕᐅᓂᐊᖅᑐᖅ ᖃᐅᓱᐃᖅᑐᕐᒥ ᓴᓗᒻᒪᖅᓴᐃᔾᔪᑎᒃᓴᖅ ᐃᒥᖓᓐᓄᑦ. ᒥᓂᔅᑕ, ᐅᓂᒃᑳᕈᓐᓇᖅᐹ 

ᖃᓄᐃᓕᖓᓕᕐᒪᖔᖅ ᑖᔅᓱᒧᖓ ᐱᓕᕆᐊᒧᑦ? ᖁᔭᓐᓇᒦᒃ, ᐅᖃᖅᑏ.   

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᔅᓯᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐅᓱᐃᑦᑐᖅ ᒥᔅᓵᓄᑦ ᐅᒃᐱᕈᓱᒃᑐᖓ ᑖᒃᑯᐊ 

ᑮᓇᐅᔭᖅᑐᕈᑎᒃᓴᖏᑦ ᑐᓂᔭᐅᓚᐅᕐᓗᓂ ᓴᓇᔭᐅᔭᕆᐊᓛᖅᑐᖅ ᐊᕐᕌᒍᒋᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᒥᓂᔅᑕ ᖃᐅᔨᒪᖕᒪᑦ ᐊᐅᓱᑦᑐᕐᒥ ᓯᕐᒥᒦᖔᖅᑐᒥᒃ ᐃᒥᖃᖃᑦᑕᕐᒪᑕ ᐊᐅᑉᐸᓪᓕᐊᔪᓂᒃ. ᑕᒪᒃᑯᐊ 

ᓯᕐᒦᑦ ᒥᒃᖠᕙᓪᓕᐊᑎᓪᓗᒋᑦ ᓄᓇᕐᔪᐊᕐᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐃᓱᒫᓗᓐᓇᕐᒪᑦ ᓯᕕᑐᔪᒧᑦ 

ᓯᕗᓂᒃᓴᕆᓂᐊᖅᑕᖓᓂ ᐃᒪᖓᓐᓄᑦ. 

 

ᐅᖃᖅᑏ, ᓱᖅᑯᐃᖅᓯᓯᒪᔪᖓ ᒐᕙᒪᐅᓚᐅᖅᑐᑦ ᓯᕗᓪᓖᑦ ᖃᐅᔨᓴᐃᓚᐅᕐᒪᑕ ᓯᕕᑐᔪᒧᑦ ᖃᓄᖅ 

ᐃᒥᖃᖅᑎᒋᔪᓐᓇᕐᒪᖔᑖ ᐊᐅᓱᐃᑦᑐᕐᒥᐅᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᐅᔨᔭᐅᔪᕕᓂᕐᓂᒃ ᐊᑐᓕᖁᔭᓕᐊᓂᒡᓗ ᑕᕝᕙᓂ ᖃᐅᔨᓴᕈᑎᕕᓂᕐᓂ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᔅᓯᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᖕᒪᑦ. ᑖᒃᑯᓄᖓ 

ᐃᒪᖃᑦᑎᐊᕆᐊᖃᕐᓂᖓ ᐊᒻᒪᓗᑦᑕᐅᖅ ᐱᒻᒪᕆᐊᖕᒪᑦ ᐊᑦᑕᕐᓇᖅᑎᐊᖁᓪᓗᒋᑦ ᓄᓇᓕᐅᔪᑦ, ᓄᓇᕗᓕᒫᕐᒥ 

ᐱᖕᒪᕆᐅᖕᒪᑦ. ᐱᔾᔪᑎᒋᓪᓗᒋᑦ ᑕᒪᒃᑯᐊ ᓯᕐᒥᕐᓂ ᐃᒪᖃᖃᑦᑕᕐᓂᖅ ᐊᐅᓱᐃᑦᑐᒥ, ᑕᐃᒪᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᙱᓐᓇᒪ ᐊᖏᖅᓯᒪᔪᖓ ᐅᑎᕐᕕᒋᓛᕋᑭᑦ ᑖᒃᑯᐊ ᑐᓴᒐᒃᓴᐃᑦ ᐃᓕᓐᓄᑦ ᑐᓂᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ−ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒪᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 36 - 7(1): ᐱᖁᔨᕗᖔᕈᑏᑦ ᐊᖏᖅᑕᐅᓯᒪᔪᑦ ᑭᕙᓪᓕᕐᒥ ᒪᐃᔭᓄᑦ 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᓯᕗᓕᖅᑎᒨᙵᐅᔪᑦ. ᒥᓂᔅᑕ ᐊᐅᓚᑦᑎᓂᕐᒧᑦ 

ᓄᓇᓕᓕᕆᔨᒃᑯᓄᓪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒐᕙᒪᓕᕆᔨᒃᑯᓐᓄᑦ. ᓯᕗᓕᖅᑎ ᐃᖅᑲᐅᒪᖕᒪᑦ 

ᑲᑎᒪᕐᔪᐊᖅᑎᓪᓗᑕ ᓴᖅᑭᑦᑎᔪᓐᓇᖅᓯᓚᐅᕋᒪ ᐱᖁᔨᕗᖔᕈᑎᕕᓂᕐᓂ, ᐊᓂᒍᖅᑎᑕᐅᓚᐅᖅᑐᓂ ᑭᕙᓪᓕᖅ 

ᒪᐃᔭᖏᓐᓄᑦ.  

 

ᐊᑐᓕᖁᔭᓕᐊᕆᔭᐅᔪᑦ ᐃᓚᖓᑦ ᑖᒃᑯᓂᖓ ᑐᒃᓯᕋᐅᑎ ᑭᕙᓪᓕᕐᒥ ᐃᒪᒃᑯᑦ ᐊᓕᒎᔭᓂᒃ ᐊᐅᔭᓕᕆᓂᕐᒧᑦ. ᓯᕗᓕᖅᑎ 

ᐃᖅᑲᐅᒪᔪᒃᓴᐅᖕᒪᑦ ᐅᐊᓂᐱᒡᒥ ᑲᑎᒪᖃᑎᖃᓚᐅᕐᒪᑦ ᓯᕗᓕᖅᑎᖓᓐᓂ ᒫᓂᑑᕙ, ᐊᖏᔪᖅᑳᖏᓐᓂᓪᓗ ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐅᖃᐅᓯᕆᔭᐅᖁᓪᓗᒍ ᑕᒪᑐᒧᖓ ᐱᓕᕆᐊᒃᓴᖅ ᐊᓯᖏᓪᓗ.  

 

ᓯᕗᓕᖅᑎ ᐅᓂᒃᑳᕈᓐᓇᖅᐹ ᖃᓄᖅ ᖃᓄᐃᓕᖓᓕᕐᒪᖔᖅ ᑭᕙᓪᓕᕐᒥ ᐊᐅᔭᓕᕆᓂᕐᒧᑦ ᐱᓕᕆᔾᔪᑎᒃᓴᐅᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒐᕙᒪᓕᕆᔨᒃᑯᓐᓄᑦ ᐊᖏᔪᖅᑳᖃᕐᕕᒻᒧᓪᓗ ᒥᓂᔅᑕ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑖᔅᓱᒥᖓ ᐊᐱᖅᓱᕐᒪᓐ. 

ᑭᕙᓪᓕᕐᒥᑦ ᑖᒃᑯᐊ ᐅᐊᔭᓕᐅᕋᓱᓐᓂᕐᒧᑦ ᑖᒃᑯᓄᖓ ᐅᕙᒍᑦ ᑳᓐᑐᕌᒃᑕᐅᓯᒪᖏᓐᓇᑦᑕ ᓄᓇᕗᑦ ᒐᕙᒪᒃᑰᓪᓗᑕ. 

ᖃᐅᔨᒪᖕᒪᑦ ᑲᑎᒪᔨ ᑕᒪᓐᓇ ᑖᒃᑯᐊ ᐱᓕᕆᔨᐅᔪᑦ ᓄᑭᒃ ᑯᐊᐳᕇᓴᒃᑯᓐᓄᑦ ᐊᐅᓚᑕᐅᖕᒪᑦ, ᑮᓇᐅᔭᓕᐅᕋᓱᐊᖅᑎᖓ. 

ᓴᒃᑯᑦ ᐊᑖᓂ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓇᖕᒥᓂᕆᔭᐅᓪᓗᓂ. 

 

ᓱᖅᑯᐃᖅᓯᒪᔭᒃᑯᑦ ᑖᒃᑯᐊ ᐱᓕᕆᔭᐅᔪᖅ ᑖᒃᑯᐊ ᓯᕗᒧᐊᒃᐸᓪᓕᐊᔪᑦ, ᑎᑎᕋᐅᔭᖅᓯᒪᓂᖓᒍᑦ. ᒫᓐᓇᕋᑖᖑᓚᐅᖅᑐᖅ 

ᒪᓕᒐᕐᓄᑦ ᕿᒥᕐᕈᓇᒃᑕᐅᓕᖅᑐᑦ, ᓯᕗᓕᖅᑎ ᑲᓅ ᑕᐃᓐᓇ ᑲᑎᒪᖃᑎᒌᖦᖢᑕ ᐊᔾᔨᒌᙱᑦᑐᓂᒃ ᐅᖃᐅᓯᖃᓚᐅᖅᑐᒍᑦ. 

ᑭᕙᓪᓕᕐᒥ ᐅᐊᔭᓕᐅᕐᓂᕐᒧᑦ, ᑖᓐᓇ ᐅᖃᐅᓯᕆᔭᐅᓚᐅᕐᒥᔪᖅ ᐊᒻᒪ ᐊᓯᖏᑦ.  

 

ᐊᑑᑎᖃᖅᑐᑦ ᐱᓕᕆᖃᑎᒌᒍᑕᐅᔪᓐᓇᕐᓂᐊᖅᑐᖅ ᒫᓂᑑᕙᒥᐅᑦ ᒐᕙᒪᖏᓐᓄᑦ, ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᕙᓪᓕᐊᑎᑦᑎᓂᒃᑯᑦ ᐋᓐᓂᐊᖃᖅᑐᓕᕆᓂᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᓂᒃᑯᑦ ᐊᖅᑯᓯᐅᕐᓂᖅ. ᑕᐃᒪ ᑲᑎᒪᓂᖅ 

ᐊᑑᑎᖃᓪᓚᕆᓚᐅᖅᑐᖅ ᐅᕙᑦᑎᓐᓄᑦ. ᐊᒻᒪ ᓯᕗᓂᒃᓴᑦᑎᓐᓂ ᑲᑎᒪᖃᑎᒋᒍᒪᓛᕐᓂᖅ ᑕᐃᓐᓇ ᓯᕗᓕᖅᑎᐅᔪᖅ 

ᑕᐃᑲᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᕆᒋᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎ ᐊᓂᒍᖅᑎᑕᐅᓚᕐᒪᑦ ᑭᕙᓪᓕᕐᒥ 

ᒪᐃᔭᖏᓐᓂᑦ. ᐅᑎᖅᑎᑕᐅᖁᓪᓗᒍ ᑕᓯᐅᔭᕐᒧᐊᕐᒥ ᕼᐊᑦᓴᓐ ᐸᐃᒥ ᑲᑎᒪᓂᕆᔭᐅᕙᒃᑐᖅ. ᐅᒃᐱᕈᓱᒃᑐᖓ 

ᑭᖑᓪᓕᖅᐹᒥᒃ ᑲᑎᒪᓚᐅᕐᒪᑕ ᑕᐃᔅᓱᒪᓂ 2018-ᖑᑎᓪᓗᒍ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᐅᖃᐅᖃᑦᑕᖅᓯᒪᒻᒪᖔᖅ ᒫᓐᓇᕋᑖᖑᓚᐅᖅᑐᖅ ᑲᑎᒪᖃᑎᖃᖅᑎᓪᓗᒍ ᒫᓂᑑᐸᒥᐅᑦ ᓯᕗᓕᖅᑎᖓᓐᓂ? ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᓯᐅᔭᕐᔪᐊᕐᒥ ᑖᒃᑯᐊ ᑲᑎᒪᓂᐅᖃᑦᑕᖅᑐᑦ 

ᐅᖃᐅᓯᕆᓚᐅᙱᑕᕗᑦ ᑕᐃᑲᓂ. ᑭᓯᐊᓂᓕ, ᐅᖃᐅᓯᖃᓚᐅᖅᑐᒍᑦ ᖃᓄᖅ ᓴᙱᑦᑎᒋᐊᕈᓐᓇᕐᒪᖔᖅ 

ᐃᖅᑲᓇᐃᔭᖃᑎᒌᓐᓂᕗᑦ ᒫᓂᑑᕙᒥᐅᑦ ᓄᓇᕗᓪᓗ ᒐᕙᒪᖏᑦᑕ. ᐱᓗᐊᖅᑐᒥ ᑖᒃᑯᐊ ᕿᒥᕐᕈᓇᓚᐅᖅᑐᑦ 

ᓄᑖᕈᕆᐊᖅᓯᒪᓃᑦ ᑐᑭᓯᒪᖃᑎᒌᓐᓂᕐᒧᑦ ᐊᖏᕈᑎᓂᑦ ᒐᕙᒪᐅᔫᓐᓂᒃ ᒪᕐᕉᓐᓂᒃ. ᐊᒻᒪᓗᑦᑕᐅᖅ, ᓂᕆᐅᑦᑎᐊᖅᐳᖓ 

ᑐᙵᓱᑦᑎᑦᑎᔪᒪᓪᓗᖓ ᓯᕗᓕᖅᑎ ᑲᓅᒥᒃ, ᐱᓗᐊᖅᑐᒥᒃ ᒥᓂᔅᑕᐃᑦ ᑲᑎᒪᔨᖏᑦ ᓄᓇᕗᒧᐊᖁᓪᓗᒍ, ᑖᓐᓇ 

ᑐᙵᓱᒃᑎᑕᕗᑦ ᐊᑯᓂᑲᓪᓚᕈᓗᒃ ᖃᐃᖁᓯᒪᓕᖅᑕᕗᑦ. ᐳᓛᕆᐊᕈᓐᓇᓛᕐᓗᑎᒃ ᐊᐅᓚᑦᑎᔩᑦ ᑲᑎᒪᔨᖏᑦ 

ᐱᖃᑎᒋᓗᒋᑦ ᒫᓂᑑᐸᒥ ᐅᑭᐅᖅᑕᖅᑐᒧᐊᖁᓪᓗᒋᑦ ᑭᕙᓪᓕᕐᒥᐅᓄᑦ. 

 

ᑕᐃᒪᓐᓇ ᓂᕆᐅᑦᑎᐊᖅᐳᒍᑦ ᐋᖅᑭᒃᓱᐃᔭᕆᐊᒃᓴᖅ ᐸᕐᓇᐅᔭᕆᐊᒃᓴᖅ ᑕᐃᒃᑯᐊ ᑲᑎᒪᔭᖅᑐᓛᖁᓪᓗᒋᑦ, ᐊᒃᓱᐊᓗᒃ 

ᐊᑑᑎᖃᕐᒪᑕ ᐱᓕᕆᖃᑎᒋᓪᓗᒋ ᑕᐱᕆᓗᒋᑦ ᐊᑦᑐᖅᑕᐅᓯᒪᔪᑦ. ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᓄᑦ ᒐᕙᒪᖏᓪᓗ 

ᒫᓂᑑᐸᒥᐅᑦ. ᐊᒃᓱᑲᓪᓚᒃ ᐊᖏᔫᑎᓂᑦ ᐱᓕᕆᔪᓐᓇᕋᑦᑕ ᐃᖅᑲᓇᐃᔭᖃᑎᒌᑦᑎᓪᓗᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓯᐊᓂᒃᑕᐅᖅ ᐱᖁᔨᕗᖔᓕᐅᓚᐅᖅᓯᒪᖕᒪᑕ ᑭᕙᓪᓕᕐᒥᐅᑦ 

ᒪᐃᔭᖏᑦ ᓇᖕᒥᓂᖅᓱᕐᓂᖅ ᐱᔾᔪᑎᒋᓪᓗᒍ. ᐊᒻᒪᓗ ᐃᖅᑲᓇᐃᔮᒃᓴᓂᒃ ᓄᐃᕝᕕᐅᓗᑎᒃ ᓄᓇᕗᒻᒥᐅᑦ ᐃᓄᐃᑦ. ᑖᓐᓇ 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᑦᓯᑦ ᓄᑖᑦ ᐃᖅᑲᓇᐃᔮᑦ ᓅᑕᐅᓂᐊᕐᒪᖔᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᓇᒻᒥᓂᖅᓱᕐᓂᐅᑉ ᐱᕙᓪᓕᐊᓂᖓ ᒪᓕᒡᓗᒍ? ᐊᒻᒪᓗ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᑭᕙᓪᓕᕐᒦᓐᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧ ᓯᕗᓕᖅᑎ. ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᖅᑲᓇᐃᔮᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᓄᓇᕗᒻᒧᐊᕐᓂᐊᖅᑐᑦ 104-ᖑᔪᑦ ᐊᒻᒪᓗ ᓇᓃᓐᓂᐊᕐᒪᖔᑦ ᑖᒃᑯᐊ ᐃᖅᑲᓇᐃᔮᑦ. 

ᐃᖃᓗᓐᓃᖦᖤᖅᐳᑦ, ᑲᖏᖅᖠᓂᕐᒥ, ᐃᖃᓗᒃᑑᑦᓯᐊᕐᒥ ᐊᒻᒪᓗ ᖁᓪᓗᖅᑑᕐᒥ. ᐊᒻᒪ ᐅᓄᕐᓂᖅᐹᑦ ᑕᒫᓂ 

ᐃᖃᓗᓐᓃᓐᓂᐊᖅᑐᑦ. ᓇᒻᒥᓂᖅᓱᕐᓂᖅ ᐱᓪᓗᒍ ᐊᒻᒪᓗ ᐊᕕᒃᑐᖅᓯᒪᔪᓂᑦ ᐊᒡᒍᖅᑐᖅᓯᒪᓂᖏᑦ ᐱᔾᔪᑎᖃᐅᖅᖢᑎᒃ 

ᑕᐃᒪᓐᓇ ᐊᒃᑐᐃᓂᖃᕐᓂᐊᖅᑐᑦ ᐅᓄᕐᓂᖏᓐᓂᑦ. ᐊᒻᒪᓗ ᑖᓐᓇ ᒪᐃᔭᒋᔭᐅᔪᑦ ᐱᖁᔨᕗᖔᓕᐊᕆᓚᐅᖅᑕᖓᑦ 

ᓴᙱᓂᕐᒥᑦ ᑎᒍᓯᕙᓪᓕᐊᓂᖅ.  

 

ᓈᓴᐅᑎᖏᑦ ᐃᒪᓐᓇᐅᑎᒋᔪᖅ ᓇᓗᓇᖅᓯᔪᓐᓇᖏᒃᖢᖓ ᒫᓐᓇᐅᔪᖅ ᑭᓯᐊᓂ, ᓇᓕᖅᑯᑕᖅᓯᒪᔪᓂᒃ 

ᐱᔪᓐᓇᕐᓂᐊᖅᑐᒍᑦ ᑭᕙᓪᓕᕐᒧᑦ ᐱᓗᐊᕐᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᒧᑦ ᒪᓕᒐᓕᐅᖅᑎ, ᒥᔅᑕ ᑲᐅᑐᒃ. 

 

ᐊᐱᖅᑯᑦ 37 - 7(1): ᐊᐱᔾᔭᐃᒃᑯᑎ ᑲᖏᖅᑐᒑᐱᒻᒧᑦ 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᐊᐱᒃᑳᓘᖕᒪᑦ ᑲᖏᖅᖢᒑᐱᒃ, ᒫᓐᓇ ᐃᑲᔪᖅᑕᐅᔪᒪᔪᒍᑦ ᐊᐳᑕᐃᔭᐃᓂᕐᒧᑦ ᐊᑐᕋᔭᖅᑐᓂᒃ 

ᐊᒻᒪᓗ ᓴᐃᒍᐊᓕᖅᑕᐅᓗᑎᒃ ᐊᐱᓗᐊᖃᑦᑕᕐᓂᐊᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖓᒋᔭᐅᓕᖅᑰᓂᕐᒪᑦ ᒥᓂᔅᑕ ᓯᒪᐃᓚᒃ, ᓄᓇᓕᓐᓂ ᐱᔨᑦᑎᖅᑎᒃᑯᑦ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ’, ᐅᖓᔭᐅᔪᑦᑕᕐᓂᕋᒪ ᐊᐅᓪᓚᖅᓯᒪᓚᐅᕋᓗᐊᕋᒪ 

ᐅᑎᖅᕼᐅᓪᓚᕼᐃᒪᖃᑦᑖᖏᓚᐅᕋᓗᐊᕋᒪ ᐅᒡᒍᐊᕆᔭᐅᓚᐅᕐᓂᖓᒪ, ᖁᕕᐊᓇᑯᓂ.  

>>ᐃᒡᓚᖅᑐᑦ 

 

ᖁᔭᓐᓇᒦᒃᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᓴᐃᒍᐊᓕᖅᓯᕐᓂᕐᒥᒃ ᓄᓇᓕᓐᓂ ᐱᑕᖃᖅᑐᐃᓐᓇᐸᓘᖅᑰᕐᒪᑦ ᕼᐋᒻᒪᓚᒃᑯᑦ, 

ᑕᒪᒃᑯᓂ ᕿᒥᕐᕈᓇᒍᓐᓇᖅᑐᒍᑦ. ᐃᒻᒪᖄᓗᒃ ᐃᓗᒃᑲᓂ ᑮᓇᐅᔭᓂᒃ ᓇᓗᓇᐃᖅᓯᔪᓐᓇᖅᑐᒍᑦ ᑕᐃᒪᐃᑦᑐᓄᑦ 

ᐊᑐᕋᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᒃ. 

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᓄᓇᓕᓕᒫᑦ ᐱᑖᕆᐊᓖᑦ ᖃᐅᔨᒪᓪᓗᖓ, ᑭᓯᐊᓂ ᒪᑯᐊ 

ᐅᖅᓱᐊᓗᓐᓂᒃ ᑭᓂᖅᑐᓂᒃ ᐊᑐᙱᓐᓂᖅᓴᐅᔪᓐᓇᖅᑐᒍᑦ ᓴᐃᒍᐊᓕᖅᑕᐅᑉᐸᑦ ᐊᐱᓗᐊᖃᑦᑕᔾᔮᖏᓐᓇᑦᑕ. ᓄᓇᕗᑦ 

ᑖᓐᓇᖃᐃ ᖃᖓ ᐃᑲᔪᖅᑕᐅᓛᕋᓗᐊᖅᐸᖅᑲᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᕿᒥᕐᕈᒍᓐᓇᑦᑎᐊᖅᑕᕗᑦ ᐱᓕᕆᕕᑉᐳᑦ 

ᑭᓱᑐᐃᓐᓇᕐᓂᒃ ᕼᐋᒻᒪᓚᒃᑯᑦ ᑭᙴᒪᔭᖏᓐᓂᑦ ᐱᓕᕆᓇᓱᖃᑦᑕᕐᒪᑕ ᐃᓅᓯᖅ ᐊᑲᕐᕆᔮᕐᓂᖅᓴᐅᖁᓪᓗᒍ. 

ᐊᐱᓗᐊᖃᑦᑕᖏᓐᓂᕐᓗ ᑕᒪᓐᓇ ᐱᓪᓗᒍ, ᐱᓗᐊᕐᓗᒋᑦ ᑕᐃᒃᑯᐊ ᐃᒥᖅᑕᖅᑏᑦ ᑮᓇᓗᖃᑦᑕᖅᑏᓪᓗ. ᐄ’, 

ᖁᕕᐊᒋᑐᐃᓐᓇᕋᔭᖅᑕᕋ ᐃᖅᑲᓇᐃᔭᖃᑎᒋᒍᒃᑯ ᑕᐃᒃᑯᐊ ᕼᐋᒻᒪᓚᒃᑯᑦ. ᓯᕗᓪᓕᐅᔾᔭᐅᓯᒪᒃᐸᑦ ᐃᒻᒪᖄ 

ᓱᑲᓐᓂᖅᓴᒃᑯᑦ ᓴᐃᒍᐊᓕᖅᓱᐃᒍᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅᑕ ᐊᑕᒍᒃᑖᓗᒃ. 

 

ᐊᐱᖅᑯᑦ 38 - 7(1): ᖃᖓᑕᓲᕐᓄᑦ ᐅᑕᖅᑭᕕᒃ ᐱᖁᑎᕐᔪᐊᖏᑦ 

ᐊᑕᒍᒃᑖᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᕆᔭᐅᔪᖅ 

ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ. ᐅᖃᖅᑏ, ᖁᕕᐊᓱᓚᐅᖅᑐᖓ ᐱᓕᕆᕕᔅᓯ 2026-

2027 ᐊᑭᑐᔪᖅᑐᕈᑎᖏᑦ ᐃᓚᖃᖅᑐᒃ ᑮᓇᐅᔭᓕᖅᓯᓂᐊᕐᓂᕐᒥᒃ ᐃᒡᓗᓕᐅᑉ ᒥᒡᕕᖓᓂᒃ ᐅᑕᖅᑭᕕᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓄᑖᒥᒃ ᐅᑕᖅᑭᕕᖕᒥ ᓴᓇᓂᐊᕐᒪᖔᑦ, ᑕᐃᓐᓇ ᒫᓐᓇ ᐊᑐᖅᑕᕗᑦ ᐲᖅᑕᐅᖔᕐᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᙵᓕᒫᖅ ᐱᖁᑎᕐᔪᐊᓂᒃ ᕿᒥᕐᕈᓇᓕᕌᖓᑦᑕ, 

ᖃᓄᑭᐊᖅ ᐅᖃᑦᑎᐊᕋᔭᖅᐳᖓ. ᐊᓯᔾᔨᖅᓯᓂᐊᕐᒪᖔᑦ ᓄᑖᒥᒡᓘᓐᓃᑦ ᓴᓇᓂᐊᕐᒪᖔᑦ ᑕᒪᒃᑯᓂᖓ 

ᕿᒥᕐᕈᓇᕈᓘᔭᕋᑦᑕ ᑭᓯᐊᓂ ᑕᑯᒋᐊᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐊᑕᒍᒃᑖᓗᒃ. 

 

ᐊᑕᒍᒃᑖᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᓚᐅᕐᒥᔪᖓ 2026-2027 

ᐊᑭᑐᔪᖅᑐᕈᑎᒃᓴᖏᑦ ᐃᓗᓕᖃᖃᓯᐅᔾᔨᓚᐅᖅᑐᑦ ᑮᓇᐅᔭᓂᑦ ᑎᑎᕋᐅᔭᖅᑕᐅᕙᓪᓕᐊᔪᓐᓇᖁᓪᓗᒍ ᑕᐃᓐᓇ 

ᐃᒡᓗᓕᖕᒥ ᒥᒡᕕᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ ᒥᒡᕕᒃ ᕿᑯᓕᖅᑕᐅᓂᐊᕐᒪᖔᑦ ᓄᓇᕗᑦ ᒥᒡᕕᖏᑦ 

ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᙵᓕᒫᖅ ᓴᓇᓕᕌᖓᑦᑕ ᓯᕗᓪᓕᐅᔾᔭᐅᔪᒃᓴᑦ 

ᑕᒪᒃᑯᐊ ᕿᒥᕐᕈᓇᒃᑕᐅᖃᑦᑕᕐᒪᑕ, ᐃᒡᓗᓕᒡᓗ ᓱᑯᑦᑎᐊᓃᒻᒪᖔᖅ ᒫᓐᓇᑲᐅᑎᒋᑦ ᑐᑭᓯᖏᒃᖢᖓ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᐊᑕᒍᒃᑖᓗᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒪᓂ ᐊᕐᕌᒍᒥ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᖓᑦ ᓇᓗᓇᐃᖅᓯᓚᐅᖅᓯᒪᖕᒪᑦ ᑐᒃᓯᕋᐅᑎᓂᒃ ᑕᖅᑲᐅᖓᐃᓪᓗᓂ. ᓄᑖᖅ $1.0-

ᒥᓕᐊᓐ ᑮᓇᐅᔭᑦ ᐅᑭᐅᖅᑕᖅᑐᒥᒃ ᐱᖁᑎᕐᔪᐊᓂᑦ  ᑮᓇᐅᔭᖁᑎᖏᓐᓂᑦ ᐋᖅᑭᒃᓯᓂᐊᕐᒪᑦ ᐊᒻᒪᓗ 

ᐃᒪᐃᓕᓚᐅᖅᖢᓂ, ᓄᓇᓖᖅ ᐱᑐᒃᓯᒪᓂᖅᓴᐅᖁᓪᓗᒋᑦ ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᓱᓇᒃᑯᑖᓄᑦ ᐱᔨᑦᑎᕈᑎᓄᑦ 

ᑐᐊᕕᕐᓇᖅᑐᓕᕆᓂᕐᒧᓪᓗ, ᓄᓇᕗᑦ ᒐᕙᒪᒃᑯᑦ ᖃᓄᐃᑦᑐᓂᒃ ᑐᒃᓯᕋᐅᑎᓂᒃ ᑐᓐᓂᖅᑯᑎᖃᕐᓂᐊᖅᐸᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑖᓐᓇ ᓄᑖᖅ ᑮᓇᐅᔭᖅᑖᕐᕕᒃ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ ᑖᓐᓇ ᐅᖃᐅᓯᕆᒻᒪᒍᒃ, ᑲᓇᑕᐅᑉ 

ᒐᕙᒪᒃᑯᖏᑦ ᐊᒻᒪᓗ ᖃᓄᖅ ᑖᒃᑯᐊ ᑮᓇᐅᔭᑦ ᓴᖅᑭᑕᐅᓂᐊᕐᒪᖔᑦ, ᓱᓕ ᐊᐱᖅᑯᒃᓴᖃᐅᕈᓘᔭᕋᑦᑕ ᖃᖓ ᐅᓪᓗᐃᑦ 

ᖃᑦᓰᓐᓇᑯᓗᐃᓂᒃᑯᐊ ᐅᖃᓪᓚᖃᑎᒋᓚᐅᖅᓯᒪᒐᑦᑎᒃᑯᑦ ᖃᓄᖅ ᑐᒃᓯᕋᐅᑏᑦ ᐋᖅᑭᑦᑕᐅᓯᒪᓂᐊᕐᒪᖔᖏᑦ, ᐊᒻᒪᓗ 

ᓴᖅᑭᔮᕈᓘᔭᖅᑐᐃᑦ ᑕᒪᒃᑯᐊᖑᓪᓗᑎᒃ. 

 

ᑭᓯᐊᓂ, ᐃᑲᔪᖅᓱᖅᑕᐅᓪᓚᕆᑦᑐᖅ ᐅᑭᐅᖅᑕᖅᑐᒥᐅᑦ ᐃᓚᖏᓪᓗ ᐃᒃᑯᐊ ᖃᓪᓗᓈᑦ ᓄᓇᖏᓐᓂᑦ 

ᐅᑭᐅᖅᑕᖅᑐᖓᓐᓃᑦᑐᑦ ᑖᒃᑯᓇᙵᓪᓘᓐᓃᑦ ᑮᓇᐅᔭᓂᑦ ᐱᔪᓐᓇᙱᒻᒪᑦ, ᑐᓴᒐᒃᓴᐃᑦ ᓱᓕ ᑕᒪᒃᑯᐊᖑᓂᐊᖅᑐᑦ 

ᖃᓄᖅ ᑖᒃᑯᐊ ᑮᓇᐅᔭᑦ ᐱᔭᐅᖃᑦᑕᕈᓐᓇᕐᓂᐊᕐᒪᖔᑦ ᐊᒻᒪᓗ ᓯᕗᓪᓕᐅᔾᔭᕗᑦ ᐋᖅᑭᒃᓯᒪᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᔪᓯᒋᐊᕐᓗᑕ ᑲᑎᒪᔾᔪᑎᕗᑦ ᓈᓴᐅᑎᖓ 7, ᑎᑎᖅᑲᑎᒍᑦ 

ᐊᐱᖅᑯᑏᑦ. 8, ᐅᑎᕐᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᓈᓴᐅᑎᖓ 9, ᑭᐅᔾᔪᑏᑦ ᐱᒋᐊᕈᑎᓄᑦ 

ᒪᑐᐃᖅᓯᔾᔪᑎᓄᑦ ᐅᖃᐅᓯᒃᓴᓂᑦ. ᓈᓴᐅᑎᖓ 10, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11, ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ ᑭᐅᔾᔪᑎᓂᑦ. 12,  ᐅᓂᒃᑳ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᑲᒪᒋᒋᐊᖃᖅᑎᓪᓗᒋᑦ 

ᐱᖁᔭᒃᓴᓂᑦ ᐊᓯᖏᓐᓂᓪᓗ. 13, ᑎᑎᖅᑲᐃᑦ ᓴᖅᑭᑕᐅᓂᖏᑦ. 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᕐᓂᒧᑦ. 

15, ᖃᐅᔨᒃᑲᐃᔾᔪᑎᑦ ᐱᖁᔨᕗᖔᓕᐅᕐᓂᐊᕐᓂᕐᒧᑦ ᓯᕗᓪᓕᖅᐹᒥᓪᓗ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 16, 

ᐱᖁᔨᕗᖔᕈᑎᑦ. 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᑦᓴᐃᑦ. 18, ᑐᓪᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᑦᓴᑦ. 19, ᑲᑎᒪᑐᐃᓐᓇᕐᓂᕐᒧᑦ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᑦᓴᓂᑦ ᐊᓯᖏᓐᓂᓪᓗ. ᐱᖁᔭᒃᓴᖅ 1, 2, 

3, ᐊᒻᒪᓗ 4, ᒥᔅᑕ ᐲᑕᓴᓐ ᐃᒃᓯᕙᐅᑕᖓᓃᑦᑐᓪᓗᒍ ᑭᓯᐊᓂ ᐱᒋᐊᓚᐅᖅᑎᓐᓇᑕ ᓄᖅᑲᖓᑲᐃᓐᓇᕐᓂᐊᕋᑦᑕ 20 

ᒥᓂᑦᓯᓂᑦ. ᐃᖅᓱᑦᑏ. 

 

>>ᓄᖅᑲᑲᐃᓐᓇᖅᑐᑦ 14:59 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᓂ 15:26 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᖅᓯᒪᓕᕐᒥᒐᑦᑕ ᐱᒋᐊᒃᑲᓐᓂᓕᖅᐳᒍᑦ ᑲᑎᒪᔨᑐᐃᓐᓇᖅᑎᒍᑦ ᐅᑯᐊ 

ᑲᒪᒋᓂᐊᖅᑕᕗᑦ ᐱᖁᔭᑦᓴᖅ 1, 2, 3, ᐊᒻᒪ 4. ᖃᓄᐃᑦᓱᒪᕙᑦ ᑲᑎᒪᔨᐊᓛᑦ? ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᔪᓯᒍᒪᑐᐃᓐᓇᖅᐳᒍᑦ ᐱᖁᔭᑦᓴᖅ 2 ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ 

ᐱᓕᕆᐊᕆᓗᒋᑦ ᐱᕕᖃᖅᐸᑦ ᑮᓇᐅᔭᓕᕆᔨᒃᑯᓪᓗ ᑲᒪᒋᓂᐊᕐᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐊᖏᖃᑎᒌᑉᐸᑕ ᑖᓐᓇ ᐱᖁᔭᒃᓴᖅ 2 

ᓯᕗᓪᓕᐅᑎᓂᐊᕐᓗᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ ᐱᓕᕆᔨᖁᑎᓐᓂᑦ ᑕᒫᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᐱᖁᔨᒍᑦᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩ ᐱᓕᕆᔨᖁᑎᖏᑦ ᒥᓂᔅᑕᐅᑉ ᑕᒫᓃᑦᑐᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 2 - ᐊᑐᕈᒪᕐᓂᐊᖅᑐᑦ (ᐊᑭᑐᔪᖅᑐᕈᑏᑦ) ᐱᖁᔭᖅ, 2026-2027 - ᑲᑎᒪᔨᕋᓛᑦ 

ᐃᓱᒪᖅᓴᖅᓯᐅᕐᓂᖏᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ ᑕᒪᐅᙵᖁᒃᑭᑦ. ᖃᐅᔨᒪᓂᐊᕋᑦᑕ ᑭᒃᑰᓂᖏᓐᓂᒃ ᐱᓕᕆᔨᑎᑦ 

ᒪᑐᐃᕈᑎᓐᓅᓂᐊᖅᐳᑎ. ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑏᑦ, ᑲᑎᒪᔩᓃᑉᐳᖓ ᑖᒃᑯᐊ 

ᐃᖅᑲᖅᑐᐃᔪᓕᕆᔨᒃᑯᑦ 2026-2027 ᐊᑭᑐᔫᑎᔅᓴᓅᖓᔪᑦ ᐊᖏᖅᑕᐅᒐᓱᑉᐳᒍᑦ $14,955,000.00-ᓂᑦ 

ᐃᖅᑲᖅᑐᐃᕕᓕᕆᔨᒃᑯᑦ ᐊᑭᑐᔫᑎᑦᓴᓄᑦ 2026-2027-ᒧᑦ.  

 

ᑕᒫᓃᖃᑎᒃᑲ ᑯᕆᔅᑏᑦ ᐃᐅᔅᐅᐊᑦ ᑐᖏᓕᐅᔪᖅ, ᐊᒻᒪ ᒥᔅᑕ ᒪᒃᒨᑦ ᑮᓇᐅᔭᓕᕆᔨᕗᑦ. ᐃᑦᓯᕙᐅᑖᖅ ᑕᓪᓕᒪᐅᔪᑦ 

ᐱᓕᕆᐊᕗᑦ ᖁᓪᓕᖅᑐᒥ, ᐃᓚᕗᑦ ᓴᓇᒋᐊᖅᑕᐅᓂᑦᓴᖓ, ᑐᒡᓕᐊ ᐃᖅᑲᖅᑐᐃᕕᒃ ᐃᖃᓗᓐᓂ 

ᓄᑖᙳᕆᐊᖅᑕᐅᓂᖓ. ᐃᖅᑲᖅᑐᐃᔪᓕᕆᔾᔪᓯᓄᑦ ᐃᓂᓪᓚᖓᐅᔾᔪᑏᑦ ᐊᒻᒪ ᐋᖅᑭᒋᐊᕈᑎᑦᓴᐅᑦᓴᐃᓐᓇᕐᓂᐊᖅᑐᓄᑦ 

ᒥᑭᔫᑎᓄᓪᓗ ᑮᓇᐅᔭᖅᑐᕈᑎᑦᓴᓄᑦ $6.6-ᒥᓕᐊᓐ ᑮᓇᐅᔭᑦ ᐃᓚᕗᑦ ᓄᑖᙳᕆᐊᖅᑕᐅᓂᑦᓴᖓᓄᑦ. ᑖᓐᓇ ᓯᓚᑖ 

ᓱᑯᖅᐸᓪᓕᐊᓂᖓᓄᑦ ᐊᓪᓚᕝᕕᑦᓴᑖᒃᑲᓐᓂᕐᓗᓂᓗ ᓄᓇᓕᒻᒥ ᐊᓄᓪᓚᑦᓰᓂᕐᒥᑦ ᐱᓕᕆᔪᓂᑦ ᐊᒻᒪ ᓂᕆᕕᖓ 

ᓴᓇᒋᐊᖅᑕᐅᓗᓂ. 

 

ᑎᓰᕝᕙ 2025-ᒥ ᐃᓚᖓ ᐱᐊᓂᑦᑕᐅᔪᒻᒪᑦ ᒪᑐᐃᖅᑕᐅᒃᑲᓐᓂᖅᓯᒪᒻᒪᑦ ᐅᐸᑦᑕᐅᖃᑦᑕᒃᑲᓐᓂᓕᕆᕗᑦ. 

 

$1-ᒥᓕᐊᓐ ᑮᓇᐅᔭᑦ ᐊᑦᑕᓇᖅᑕᐃᓕᓂᕐᒧᑦ ᓴᐳᔾᔨᒍᑎᑦᓴᓄᑦ ᓄᓇᕗᑦ ᐃᖅᑲᖅᑐᐃᕕᖓᑕ ᐃᖃᓗᓐᓂ, 

ᓄᑖᙳᕆᐊᖅᑕᐅᓂᖓ ᓴᓇᔭᐅᓗᓂ ᐊᓐᓄᓪᓚᒃᓰᕕᒃᑲᓐᓂᕐᒥᒃ ᐊᒻᒪ ᐊᐱᖅᓱᑲᓐᓂᕐᕕᑦᓴᒥᒃ ᐃᓪᓗᕈᓯᕐᒥᒃ 

ᐃᖅᑲᖅᑐᒐᒃᓴᐅᔪᑦ ᐊᐱᖅᓱᖅᑕᐅᒑᖓᑕ ᐊᒻᒪᓗ ᐃᖅᑲᖅᑐᐃᔩᑦ ᐊᒻᒪᓗ ᑎᒍᔭᐅᓯᒪᔪᑦ ᑲᑎᒪᕝᕕᐅᓂᐊᖅᑐᒥᒃ. 

 

$12-ᒥᓕᐊᓐ ᑮᓇᐅᔭᑲᓂᓪᓗ ᖃᕆᑕᐅᔭᒧᑦ ᐊᓄᓪᓚᑦᓰᕕᓄᓪᓗ ᓇᐅᑦᑎᖅᓱᕈᑎᑦᓴᐅᓇᔭᖅᑐᐃᑦ ᓇᕝᕚᖅᐸᓐᓂᖏᑦ 

ᖃᐅᔨᒪᒋᐊᓕᓐᓂᑦ ᐊᐅᓚᑦᓯᓂᕐᒧᓪᓗ ᐊᒻᒪ ᑲᒪᒋᔭᐅᓂᖓᑕ ᐃᖅᑲᖅᑐᐃᔪᓕᕆᓂᖅ. 

 

ᑖᓐᓇ ᐊᐅᓚᑦᓯᔾᔪᑏᑦ ᓴᙱᓕᖅᐹᓪᓕᕈᑎᐅᓂᐊᖅᑐᑦ ᐊᓄᓪᓚᑦᓰᕕᓕᕆᓂᐅᔪᒥᑦ, ᐱᕙᓪᓕᐊᑦᓴᐃᓐᓇᖅᑐᑦ 

ᐃᖅᑲᓇᐃᔭᖅᑏᑦ ᐃᖅᑲᖅᑐᐃᕕᓪᓗ ᐱᓕᕆᖃᑎᖃᖅᓱᑎᑦ ᐆᑦᑐᖅᑕᐅᓯᒪᔪᖅ ᓴᔅᑳᑦᓱᐊᓐᒥ ᒐᕙᒪᒃᑯᖏᓐᓄᑦ ᑕᒪᒃᑯᐊ 

ᓇᓗᓇᐃᖅᓯᒋᐊᕈᑎᐅᒋᐊᖃᓲᑦ. 

 

$2-ᒥᓕᐊ ᑮᓇᐅᔭᒃᑲᓐᓂᕐᓂᓪᓗ ᐊᑐᖅᑕᐃᓐᓇᕐᓂᐊᖅᑐᓄᑦ ᐱᑐᖃᙳᖅᐸᓪᓕᐊᔪᑦ ᑕᒪᕐᒥᒃ 8-ᖑᔪᓂᑦ ᐱᖁᑎᖏᑕ 

ᒐᕙᒪᒃᑯᑦ ᐃᖅᑲᖅᑐᐃᔪᓕᕆᔨᒃᑯᑦ ᐸᐸᑦᑕᖏᓐᓂᒃ. ᐊᒻᒪᓗ ᐱᓕᕆᐊᒃᓴᓄᑦ ᐱᕚᓪᓕᕈᑎᒃᓴᓄᑦ ᐱᔨᑦᓯᕋᐅᑏᑦ, ᐊᒻᒪ 

ᐱᕚᓪᓕᕈᑎᑦᓴᓄᑦ ᐃᖅᑲᓇᐃᔭᖅᑎᙳᖅᐸᓪᓕᐊᖏᓐᓇᕐᓂᐊᖅᑐᓂᑦ. 

 

ᑭᖑᓪᓕᖅᐹᒥᒃ, ᒪᓕᒐᓕᕆᔨᒃᑯᑦ ᕿᓂᕐᒥᔪᑦ $1.1 ᒥᓕᐊᓐᓂᒃ ᒥᑭᑦᑑᑎᓄᑦ ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᓂᑦ, 

ᐅᑯᓂᖓ ᐃᓚᖃᖅᖢᑎᒃ:  

• $370,000 ᓂᐅᕕᕈᑕᐅᓂᐊᖅᑐᑦ 8 ᓄᓇᓯᐅᑎᑦ ᐱᑐᖃᐅᓗᐊᓕᖅᑐᑦ ᐊᓯᔾᔨᖅᑕᐅᓗᑎᒃ ᐊᑭᑐᓗᐊᓕᖅᑐᓂᒃ  

ᓴᓇᔭᐅᔭᕆᐊᒃᓴᒃ ᐋᖅᑭᐅᒪᑎᓇᓱᑦᑐᒋᑦ, ᐊᒻᒪᓗ $100,000-ᑲᓐᓂᕐᓂᒃ ᐋᖅᑭᐅᒪᐃᓐᓇᕈᑎᓄᑦ 

ᓴᓇᔭᐅᔾᔪᑎᖏᓐᓄᓪᓗ ᒪᓕᒐᓕᕆᔨᒃᑯᑦ ᓄᓇᓯᐅᑎᓕᒫᖏᓐᓄᑦ.  

• $300,000 ᐱᐅᓯᒋᐊᖅᑕᐅᖁᓪᓗᒋᑦ ᖃᕆᓴᐅᔭᓕᕆᔾᔪᑎᓄᑦ ᐊᐅᓚᔪᓐᓇᐅᑎᓄᓪᓗ ᐊᒥᓱᓂᒃ 

ᓂᐅᕕᕈᒪᓪᓗᑎᒃ 100−ᐸᓗᖕᓂ ᖃᕆᓴᐅᔭᕐᓂᑦ ᓄᑕᐅᔪᓐᓃᖅᐸᓪᓕᐊᔪᑦ ᐊᓯᔾᔨᕐᓗᒋᑦ ᐃᖅᑲᓇᐃᔭᖅᑎᑦ 

ᖃᕆᓴᐅᔭᖏᑦ, ᐊᑭᓕᕈᓐᓇᕈᒪᓪᓗᒋᓪᓗ ᐊᓕᒎᔭᑦ ᐊᑦᑕᑕᕐᕕᖏᑦ ᐊᑐᖅᑐᐊᖅᑕᐅᔪᓄᑦ ᐃᒡᓗᕐᔪᐊᓄᑦ. 

 

• ᐊᒻᒪᓗ, ᐋᖅᑭᒋᐊᕐᕕᖕᒥ ᐃᑲᔪᖅᑕᐅᕕᖓ:  

 

o $155,000 ᐋᖅᑭᔅᓱᐃᔾᔪᑕᐅᓂᐊᖅᑐᑦ ᐃᒐᓛᖏᓐᓄᑦ ᓱᕋᑦᑎᖅᑕᐅᖁᓇᒋᑦ ᐊᒻᒪᓗ 

ᐃᓯᖅᑕᐅᔭᕆᐊᖃᓐᖏᑦᑐᑦ ᐃᓯᖅᑕᐅᖁᓇᒋᑦ. ᐃᒡᓗᕐᔪᐊᖅ ᖃᐅᔨᓴᖅᓯᒫᓂᓕᖅᐳᖅ 

ᐃᓕᐅᖅᑲᐃᓯᒪᓪᓗᓂᓗ ᖃᐅᔨᓴᒐᒃᓴᒥᒃ ᖃᐅᔨᓴᕈᑕᐅᔪᓪᓗ ᐱᐅᓪᓗᑎᒃ. 

 

o $100,000 ᓄᑖᓄᑦ ᖃᕋᓴᐅᔭᒃᑰᖅᑐᓄᑦ ᐃᓕᐅᖅᑲᐃᓂᕐᒧᑦ ᓇᓗᓇᐃᖅᓯᓂᕐᒧᓪᓗ 

ᐃᓯᕈᓐᓇᐅᑎᓄᑦ ᐱᐅᓯᒋᐊᖅᑕᐅᖁᓪᓗᒋᑦ ᐊᑦᑕᕐᓇᖅᑐᒦᑎᑦᑕᐃᓕᓂᖅ ᐊᒻᒪ 

ᐊᑦᑕᕐᓇᔾᔭᐃᖅᓯᒪᓂᖅ ᑲᒪᒋᔭᐅᔪᓄᑦ, ᐃᖅᑲᓇᐃᔭᖅᑎᓄᑦ, ᐊᒻᒪ ᐳᓛᕆᐊᖅᐸᒃᑐᓄᑦ. 

 

o ᐊᒻᒪᓗ, $75,000 ᐃᓕᐅᖅᑲᐃᓗᑎᒃ ᐱᖓᓱᓂᒃ ᑲᓱᖅᓯᒪᖃᑎᒌᒍᑎᓂᒃ ᑮᓄᑦ ᐊᐅᓚᑦᑎᔾᔪᑎᓄᑦ 

ᑐᖅᑯᖅᓯᒪᕝᕕᖕᓂ, ᐊᓯᔾᔨᖅᑕᐅᓗᑎᒃ ᑮᒨᖅᑐᑦ−ᖃᐅᔨᓴᕈᑎᑦ ᐊᑐᕈᓐᓇᑦᑎᐊᕐᓂᖅᓴᓂᒃ, 

ᐃᓚᓕᐅᑎᓯᒪᔪᒥᒃ ᑮᒧᑦ ᐊᐅᓚᑦᑎᔾᔪᑎᒥᒃ. 

 

ᑲᑎᒪᑎᑦᑎᔩ, ᐅᖃᐅᓯᒃᓴᒃᑲ ᐃᓱᓕᑉᐳᑦ. ᖁᕕᐊᓱᖕᓂᐊᖅᐳᖓ ᑲᑎᒪᔨᕋᓛᖑᖃᑕᐅᔪᑦ ᐊᐱᖅᑯᑎᒃᓴᖏᓐᓂᒃ 

ᑭᐅᔭᕆᐊᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃ. ᑖᒃᑯᐊ ᑲᑎᒪᔨᓂᑦ ᐅᖃᐅᓯᑦᓴᖃᖅᐸᑦ? ᒥᔅᑕ ᐳᐊᑐ, ᑲᔪᓯᒋᑦ. 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕆᐊᒃᓴᖅ ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᐱᔾᔪᑎᖃᖅᑐᑦ ᕿᒥᕐᕈᓇᓚᐅᖅᑎᓪᓗᒋᑦ 

ᑐᒃᓯᕋᐅᑎᐅᔪᓂᒃ 2026-2027−ᒥ ᐊᑭᑐᔪᓄᑦ ᐊᑐᕈᒫᖅᑕᖏᓐᓂᒃ ᐱᓕᕆᕕᖓᑦᑕ ᒪᓕᒐᓕᕆᔨᒃᑯᑦ.  ᐱᓕᕆᕕᐅᑉ 

ᐊᑭᑐᔪᖅᑐᕈᑎᒃᓴᓄᑦ ᑐᒃᓯᕋᐅᑎᖏᑦ ᐊᑐᕈᒫᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 2026-2027 ᐅᓄᕐᓂᖃᖅᑐᑦ 

$14.955 ᒥᓕᐊᓐᓂᒃ. ᑖᒃᑯᐊ ᑭᒡᒐᖅᑐᐃᔪᑦ ᐅᓄᕐᓂᖅᓴᐅᔪᓂᒃ 115.4%−ᒥᒃ ᐊᕐᕌᒍᐊᓂᑦ 2025-2026 ᐊᑭᑐᔪᓄᑦ 

ᐊᑐᒐᒃᓴᕆᓚᐅᖅᑕᖏᓐᓂᑦ. ᐱᔾᔪᑎᒋᓪᓗᐊᖅᑕᖓ ᐅᓄᖅᓯᒋᐊᕈᑎᖓᑦᑕ ᐱᓕᕆᕕᐅᑉ ᑐᒡᓕᕆᓕᖅᑕᖓᓂ 

ᐱᓕᕆᐊᖃᕐᒪᑕ ᓄᑖᕈᕆᐊᖅᑕᐅᑎᓪᓗᒍ ᖁᕐᓗᖅᑐᕐᒥ ᐃᓚᕗᑦ ᐃᒡᓗᖁᑎᖓᑦ. 

 

ᑲᑎᒪᔨᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ ᑐᒃᓯᕋᐅᑎᖓᑦ ᐊᕐᕌᒍᐊᓄᑦ 2026-2027 ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔭᖏᑦ 

ᐱᖃᓯᐅᔾᔨᓯᒪᓂᖏᓐᓂᒃ $6.623 ᒥᓕᐊᓐᓂᒃ ᐊᑭᑐᔪᓄᑦ ᑮᓇᐅᔭᖅᑐᕈᑎᒋᔭᐅᓂᐊᖅᑐᖅ ᑐᒡᓕᐊᓂ ᐱᓕᕆᔭᐅᓂᖓᑕ 

ᖁᕐᓗᖅᑐᕐᒥ ᐃᓚᕗᑦ ᐃᒡᓗᖁᑎᖓᓐᓄᑦ. ᑕᐃᑦᓱᒪᓂ ᒥᓂᔅᑕ ᑲᑎᒪᔨᑦ ᓵᖓᓃᑎᓪᓗᒍ, ᑲᑎᒪᔨᑦ 

ᐊᐱᖅᓱᖃᑦᑕᓚᐅᖅᑐᑦ ᐅᓪᓗᒥᓂᓴᕐᓂᒃ ᑐᓴᕈᒪᓪᓗᑎᒃ ᖃᓄᐃᓕᖓᓕᕐᒪᖔᑦ ᑕᒪᑐᒧᖓ ᐃᖅᑲᓇᐃᔭᖅᑕᐅᔪᖅ. 

ᑲᑎᒪᔨᑦ ᐅᔾᔨᕈᓱᓚᐅᕐᒥᔪᑦ ᐱᓕᕆᕕᐅᑉ ᑐᒃᓯᖃᖅᑕᖏᑦ ᐊᕐᕌᒍᐊᓄᑦ 2026-2027 ᐊᑭᑐᔪᓄᑦ ᒥᒃᓴᐅᓴᒃᓯᒪᔭᖏᑦ 

ᐱᖃᓯᐅᔾᔨᓯᒪᖕᒪᑕ $4.232 ᒥᓕᐊᓐᓂᒃ ᐊᑭᑐᔪᓄᑦ ᑮᓇᐅᔭᖅᑐᕈᑕᐅᓂᐊᖅᑐᖅ ᐃᖅᑲᖅᑐᐃᕕᖕᒥ ᐊᒻᒪ 

ᐊᓪᓗᔾᓚᒃᓰᕖᑦ ᖃᕆᑕᐅᔭᖁᑎᖏᓐᓄᑦ. ᑲᑎᒪᔨᑦ ᐅᔾᔨᕈᓱᓚᐅᖅᑐᑦ ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ 

ᐱᓕᕆᐊᖃᕐᓂᐊᕐᓂᖏᓐᓂᒃ ᐅᓪᓗᒥᓯᐅᑎᕈᖅᑕᐅᓗᑎᒃ ᐱᓕᕆᔾᔪᑎᓄᑦ ᐊᐅᓚᑦᑎᔾᔪᑏᑦ ᐊᒻᒪ ᖃᕆᑕᐅᔭᐃᑦ 

ᐃᑲᔪᖅᑐᐃᓂᐊᕐᒪᑕ ᐊᐅᓚᑕᐅᓂᖓᓂᒃ ᐊᓪᓚᕕᒃᑯᑦ ᐃᖅᑲᑐᐃᕕᓕᕆᓂᕐᒧᑦ ᐊᒻᒪ ᐊᓄᓪᓚᒃᓰᕕᓕᕆᓂᕐᒧᑦ 

ᐱᓕᕆᕕᖏᓐᓂ. ᑲᑎᒪᔨᑦ ᓂᕆᐅᑦᑎᐊᖅᐳᑦ ᑐᓴᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᑲᔪᓯᔪᒃᑯᑦ ᑕᒪᑐᒧᖓ ᐱᒻᒪᕆᐅᔪᒧᑦ 

ᐱᓕᕆᐊᖑᔪᒧᑦ. 

ᑲᑎᒪᔨᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ ᑐᒃᓯᕋᐅᑎᖓᑦ ᐊᕐᕌᒍᐊᓄᑦ 2026-2027 ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔭᖏᑦ 

ᐱᖃᓯᐅᔾᔨᓯᒪᖕᒪᑕ $2.0 ᒥᓕᐊᓐᓂᒃ ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᑦ ᐊᑐᖅᑕᐅᓂᐊᖅᑐᑦ ᓱᕋᔾᔭᐃᖅᓯᒪᑎᑦᓯᓂᕐᒧᑦ 

ᐱᓕᕆᔾᔪᑎᒃᓴᓄᑦ ᑮᓇᐅᔭᓂᒃ. ᑲᑎᒪᔨᑦ ᐅᔾᔨᕈᓱᒃᐳᑦ ᑕᒪᓐᓇ ᓱᕋᔾᔭᐃᖅᓯᓯᒪᓂᕐᒧᑦ ᑮᓇᐅᔭᖅᑐᕈᑎᒃᓴᑦ 

ᐊᑐᖅᑕᐅᓂᐊᕐᒪᑕ ᓱᕋᒃᓯᒪᔪᓄᑦ ᓴᓇᔾᔪᑕᐅᓗᑎᒃ ᐱᓕᕆᕕᐅᑉ 7−ᖑᔪᓄᑦ ᐊᓄᓪᓚᒃᓰᕕᓕᕆᔨᒃᑯᓐᓄᑦ ᐊᒻᒪ ᓄᓇᕗᒥ 

ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. ᑲᑎᒪᔨᑦ ᓂᕆᐅᒃᐳᑦ ᑐᓴᐅᒪᑎᑕᐅᓂᐊᕐᓂᖏᓐᓂᒃ ᑖᒃᑯᐊ ᓴᓇᔭᐅᕙᓪᓕᐊᓂᖏᑕ 

ᖃᓄᐃᑉᐸᓪᓕᐊᓂᖏᓐᓂᒃ. 

 

ᑲᑎᒪᔨᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ ᑐᒃᓯᕋᐅᑎᖓᑦ ᐊᕐᕌᒍᐊᓄᑦ 2026-2027 ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔭᖏᑦ 

ᐱᖃᓯᐅᔾᔨᓯᖕᒪᑕ $1.1 ᒥᓕᐊᓐᓂᒃ ᑮᓇᐅᔭᖅᑐᕈᑎᒃᓴᑦ ᐅᓄᑲᓪᓚᒃᑐᓄᑦ ᒥᑭᑦᑑᑎᓄᑦ ᐊᑭᑐᔪᓄᑦ ᐱᓕᕆᔾᔪᑎᒃᓴᓄᑦ 

ᐊᑐᖅᑕᐅᓂᐊᖅᑐᓂᒃ. ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᔾᔪᑎᖃᖅᑐᑦ ᑐᒃᓯᕋᐅᑕᐅᔪᒧᑦ ᐊᕐᕌᒍᐊᓄᑦ 2026-2027 

ᐊᑐᖅᑕᐅᔪᒪᔪᑦ ᐊᑭᑐᔪᖅᑐᕈᑎᒃᓴᖏᑦ ᐱᓕᕆᕕᖓᑦᑕ ᒪᓕᒐᓕᕆᔨᒃᑯᑦ.  ᖁᔭᓐᓇᒦᒃ, ᐃᔅᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᐊᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖃᒐᓚᑉᐸᑦ ᐃᓗᓕᖏᓐᓂᑦ 

ᐊᐱᖅᓲᑎᖃᓚᐅᙱᓂᑦᑎᓐᓂᑦ? ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖃᖅᖢᖓ ᐃᖅᑲᖅᑐᐃᔨᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᐱᓕᕆᕝᕕᓯ 2026-2027 ᐊᑭᑐᔫᑎᓄᑦ ᐱᖃᓯᐅᑎᒻᒪᑦ $155,000.00 ᑮᓇᐅᔭᓂᑦ ᒥᑭᔫᑎᓄᑦ ᐱᖁᑎᓄᑦ ᐃᒐᓛᑦ 

ᐊᓯᔾᔨᖅᑕᐅᓂᑦᓴᖏᓐᓄᑦ ᐋᖅᑭᒋᐊᕐᕕᒃ ᒪᒥᓴᕐᕕᐊᓂ. 

 

ᑖᒃᑯᐊ ᓇᓕᖅᑲᖁᑎᔅᓯ ᐅᖃᖅᓯᒪᒻᒪᑦ ᑖᒃᑯᐊ ᐃᒐᓛᖑᔪᑦ ᐅᖃᖅᓱᑎᑦ ᓱᕋᑦᑕᐅᕈᓘᔭᖅᐸᑦᑐᑦ, ᓱᕋᑦᑎᒍᒪᔪᓄᑦ ᐊᒻᒪ 

ᐃᓯᕐᕕᐅᕙᑦᑐᑎᒃ ᓱᕐᕋᓇᖅᑐᓂᒃ. ᑖᒃᑯᐊ ᓴᕕᕋᔭᖃᓕᕐᓗᑎᑦ ᐃᒐᓛ ᓇᓕᖏᑦ, ᖃᑦᑎᐅᑦᑕᕆᐊᖃᕋᔭᕐᒪᖔᑕ 

ᐊᐱᖅᑯᑎᖃᖅᐳᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᖅᓵᓕᓗᐊᖅᑰᕋᕕᑦ, ᒪᑉᐱᒐᐃᑦ ᐊᑐᓃᑦᑕᕐᓂᐊᕋᑦᑎᒍᑦ. ᑖᒃᑯᐊ 

ᓴᖅᑭᑕᖏᑕ ᒪᓕᒐᓐᓂᐊᖅᑐᓕᕆᔩᑦ ᐊᑭᑐᔪᑏᓄᑦ. 

 

E−3 ᓯᕗᓪᓕᐅᑎᓂᐊᖅᑐᒍᑦ, ᐊᒻᒪ E5-ᒧᑦ ᐊᒻᒪ E7 ᐊᓄᓪᓚᑦᓰᕕᓕᓂᕐᒧᑦ ᑕᐃᑲᓂ ᓇᓛᓃᓕᕈᑦᑕ 

ᐱᓕᕆᐊᕆᔭᑦᑎᓐᓄᑦ ᐊᐱᖅᓱᕈᓐᓇᕐᓂᐊᖅᑐᑎᑦ. ᒫᓐᓇ ᑲᔪᓯᒋᐊᕐᓗᑕ, ᒪᑉᐱᒐᖏᑦ ᐊᑐᓃᑦᑕᕐᓗᒋᑦ E−3 

ᓯᕗᓪᓕᐅᑎᓚᕗᑦ, ᐃᖅᑲᖅᑐᐃᔪᓕᕆᔨᒃᑯᑦ ᑖᒃᑯᐊ ᐊᓪᓚᕝᕕᒃ ᐊᖓᔪᖅᑲᐅᕕᖓᓐᓂᒃ $3.1-ᒥᓕᐊᓐ ᑮᓇᐅᔭᑦ 

ᑐᑦᓯᕋᐅᑕᐅᕗᖅ. 

 

ᑖᒃᑯᐊ ᐊᖓᔪᖅᑲᐅᑎᖏᓐᓂᑦ ᐊᑐᐊᒐᓕᕆᔨᖏᓐᓂᑦ ᐸᕐᓇᓂᒧᓪᓗ ᐱᔪᓄᑦ ᐊᑦᑐᐊᔪᓂᑦ ᐊᐱᖅᑯᑎᖃᕐᓂᐊᖅᐳᓯ, 

ᒪᓕᒐᓕᐅᖅᑏᑦ ᐊᐱᖅᑯᑎᑦᓴᖃᖅᐸᑦ? 

 

ᐊᐱᖅᑯᑎᑦᓴᖃᖅᑐᒥᑦ ᑕᑯᙱᑕᐃᓐᓇᕋᒪ, ᒪᓕᒐᓕᖅᑏᑦ ᐊᖏᖅᐸᑦ ᐊᑭᑐᔫᑎᓄᑦ ᐊᑐᖅᑕᐅᒍᒪᔪᑦ $3.1-ᒥᓕᐊᓐ 

ᑮᓇᐅᔭᑦ ᐊᖏᔪᖅᑳᖃᕐᕕᒻᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E5-ᒨᓕᕐᒥᓗᑕ, ᐃᖅᑲᖅᑐᐃᔪᓕᕆᔨᒃᑯᓐᓂ ᐊᑎᓕᐅᕐᕖᑦ 

ᐃᖅᑲᖅᑐᐃᔪᓕᕆᔩᓪᓗ ᑲᑎᑦᑐᒋᑦ ᐊᑭᑐᔫᑎᓄᑦ $5.232-ᒥᓕᐊᓐ ᑮᓇᐅᔭᑦ. ᒪᓕᒐᓕᐅᖅᑏᑦ ᐊᐱᖅᑯᑎᑦᓴᖃᖅᐸᑦ? 

ᒥᔅᑕ ᑕᖅᑐ. 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᑦᓯᐊᖅᑲᐅᒐᕕᑦ ᑕᒪᓐᓇ ᑕᐃᒪᓐᓇᓴᐃᓐᓇᖅ ᐊᐱᖅᓱᕐᓂᐊᕋᒪ, ᓈᒻᒪᑦᑑᖅ 

ᐊᐱᕆᓕᖅᑭᓪᓗᖓ?  

 

ᑎᑎᕋᖅᓯᒪᔭᓯ 2026-2027 ᐊᑭᑐᔫᑎᓄᑦ ᐱᖃᓯᐅᑎᕗᑦ $155,000.00-ᓂᒃ .ᒥᑭᔫᑎᓄᑦ ᐱᖁᑎᓄᑦ ᐃᒐᓛᑦ 

ᐊᓯᔾᔨᖅᑕᐅᓂᔅᓴᖓᑕ ᐋᖅᑭᒋᐊᕐᕕᐅᑉ ᒪᒥᓴᕐᕕᖓᑕ. ᓇᓕᖅᑲᖁᑎᓯ ᐅᖃᖅᓯᒪᕗᑦ ᓱᕋᑦᑎᖅᑕᐅᖃᑦᑕᖅᓯᒪᒻᒪᑕ 

ᓱᕋᐃᔪᓄᑦ ᐊᒻᒪ ᐃᓯᕐᕕᐅᕙᑦᑐᑎᑦ ᓱᕐᕋᓇᖅᑐᓂᒃ. 

 

ᐃᓱᒪᒋᔭᐅᓯᒪᕗᖅ ᓴᕕᕋᔭᖅᑖᕈᓂ ᒪᙱᒍᓐᓇᖏᑦᑐᒥᒃ ᓵᖏᑕ ᐃᒐᓛᖑᔪᐃᑦ, ᖃᑦᑎᑦ ᑕᐃᒪ ᐃᒐᓛᑦ 

ᐊᓯᔾᔨᖅᑕᐅᓂᐊᖅᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᕼᐃᒃᔅ ᑭᖑᓪᓕᖅᐹᒥᖅᑲᐃ ᐊᐱᖅᑯᑕᐅᖅᑲᐅᔪᖅ ᒫᓐᓇ 

ᑭᐅᒐᓱᒍᓐᓇᖅᐸᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓕᐊᓇᐃᑦ ᐊᐱᖅᑯᑎᐅᒻᒪᑦ, ᑕᒫᓂ 70, 80, 

ᐃᒐᓛᑦ ᐋᖅᑭᑦᓯᕕᐅᒍᒫᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᐊᓯᖏᑦ ᓱᓕ ᐊᐱᖅᑯᑎᑦᓴᐃᑦ ᑖᒃᑯᐊ ᐊᑎᓕᐅᕐᕕᒃ ᐊᒻᒪ 

ᐃᖅᑲᖅᑐᐃᕕᓕᕆᓂᖅ ᐱᓪᓗᒍ ᐊᑭᑐᔫᑎᓄᑦ. ᑕᑯᙱᑕᐃᓐᓇᕋᒪ. ᒪᓕᒐᓕᐅᖅᑎᑦ ᐊᖏᖅᐸᑦ ᐃᖅᑲᖅᑐᐃᔪᓕᕆᔨᒃᑯᑦ 

ᐊᑎᓕᐅᕐᕕᖓᓄᑦ ᐃᖅᑲᖅᑐᐃᔪᓕᕆᓂᕐᒧᑦ ᑲᑎᑦᑐᒋᑦ ᐊᑭᑐᔫᑏᑦ $5,232,000.00-ᒥᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E7-ᒨᓕᕐᒥᓗᑕ, ᐃᖅᑲᖅᑐᐃᕕᓕᕆᔨᒃᑯᑦ ᐊᓄᓪᓚᑦᓰᕕᓕᕆᔩᑦ ᑲᑎᑦᑐᒋᑦ 

ᐊᑭᑐᔫᑏᑦ $6,623,000.00 ᑮᓇᐅᔭᑦ. ᒪᓕᒐᓕᐅᖅᑏᑦ ᐊᐱᖅᑯᑎᑦᓴᖃᖅᐸᑦ ᑖᓐᓇ ᐱᓪᓗᒍᒃ? ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑉᑯᐊ ᖁᕐᓗᖅᑑᕐᒥ ᐃᓚᕗᑦ ᓄᑖᙳᕆᐊᖅᑕᐅᓂᖓᑕ 

ᐅᐸᑦᑕᕐᕕᐅᑉ, ᐅᖃᕈᒪᑐᐃᓐᓇᖅᓱᖓ ᑭᖑᓪᓕᖅᐹᕐᒥᒃ ᓄᑖᙳᕆᐊᖅᑕᐅᓚᐅᖅᓯᒪᔪᖅ ᐅᕙᖓ ᐅᐊᔭᓕᕆᓂᕐᒥᒃ 

ᐅᐊᔭᓕᕆᔨᐅᖃᑕᐅᓚᐅᖅᓯᒪᔪᖓ ᓴᓇᖃᑕᐅᔪᓂᒃ. ᐊᖏᕈᑎᖃᓚᐅᕋᔅᓯᑦ 2026-2027 ᐅᖃᖅᓯᒪᕗᑦ “ᐃᓚᕗᑦ 

ᓄᑖᙳᕆᐊᖅᑕᐅᓂᖓ ᓯᕗᓪᓕᖅᐹᖓᓂᒃ ᑕᒫᓂ ᐱᐊᓂᑦᑕᐅᔪᒫᕐᓂᐊᓚᐅᖅᓯᒪᔪᑦ ᑎᓰᕝᕙ 5, 2025-ᒥ.” 

ᖃᓄᐃᓕᖓᖅᐸ ᑖᓐᓇ ᓴᓇᔭᐅᒋᐊᕐᓂᖓᑕ ᓯᕗᓪᓕᖅᐹᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᓯᕗᓪᓕᖅᐹᖅ ᑎᓰᕝᕙ 2025-ᒥ 

ᐱᐊᓂᑦᑕᐅᓚᐅᖅᐳᖅ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪ ᑭᐅᒐᕕᑦ ᒥᓂᔅᑕ. ᑎᑎᕋᖅᓯᒪᔪᑦ 2026-2027 ᓇᓕᖅᑲᓂᒃ, 

ᖁᕐᓗᖅᑑᖅ ᐃᓚᕗᒻᒧᑦ, ᐅᖃᖅᓯᒪᒻᒪᑕ ᒫᓐᓇᐅᔪᖅ ᐃᓗᓕᖏᑦ ᓇᓚᐅᑦᓯᖅᑕᐅᓯᒪᖓ ᑐᓪᓕᐊᓂᒃ ᓴᓇᔭᐅᓕᖅᐸᑦ 

ᓴᖅᑮᒍᓐᓇᓚᐅᙱᒻᒪᒎᖅ. ᑖᒃᑯᐊ ᑎᑎᕋᐅᔭᖅᑕᐅᓂᑦᓴᖓᓄᑦ ᐊᑭᑦᑐᕋᐅᑎᑦᓴᐅᑕᐅᒋᐊᖃᖅᓯᒪᓂᖏᑦ ᑲᔪᓯᓯᒪᙱᒻᒪᑦ.  

 

ᐅᖃᖅᓯᒪᒻᒥᔪᑦ ᓇᓕᖅᑲᖁᑎᓯ ᐅᖃᐅᔾᔨᒋᐊᖅᑎ ᐃᑲᔪᖅᑎ ᓴᓇᕙᓪᓕᐊᒃᑲᓐᓂᕐᓂᐊᕐᒪᑦ ᑎᑎᕋᐅᔭᖅᓯᒪᓂᑦᓴᖓᑕ 

ᖃᓄᖅ ᐊᖏᑎᒋᓂᖓᑕᓗ ᐃᖅᑲᓇᐃᔮᖑᔫᑉ. ᑕᒪᓐᓇᓕ ᐸᕐᓇᓐᓂᕆᔭᐅᔪᖅ ᖃᖓ ᐱᐊᓂᒃᑕᐅᔪᒫᕐᓂᐊᖅᐸ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ Hᐃᒃᔅ.  

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓚᒋᐊᑐᐃᓐᓇᕐᓗᒍᖃᐃ ᑭᐅᔾᔪᑎᒋᖅᑳᖅᑲᐅᔭᕋ 

ᑖᒃᑯᐊ ᑭᖑᕙᖅᓯᒪᔪᑦ ᐱᔭᕇᕆᐊᓖᑦ ᐃᖅᑲᓇᐃᔭᖅᑐᓕᕆᓂᑦ, ᑖᒃᑯᐊᓗ ᒪᔪᕋᐅᑏᑦ ᑲᒪᒋᒋᐊᖃᓛᖅᑐᑦ. 

ᐊᐱᖅᑯᑎᐊᓄᓪᓕ ᑖᑦᓱᒧᖓ ᐃᖅᑲᓇᐃᔮᖑᓂᖓ ᑏᓰᕝᕙ 2027-ᒥ ᐱᒍᒫᕐᓂᐊᖅᓯᒪᔪᖅ ᐊᒻᒪ ᓴᓇᔭᐅᓂᑦᓴᖓ 

ᐊᓪᓚᕝᕕᔅᓴᑲᓐᓂᕐᒧᓪᓗ ᐃᖅᑲᓇᐃᔭᖅᑎᓄᑦ ᐊᒻᒪ ᓂᖅᑎᐅᕐᕕᐅᑉ ᓄᑖᙳᕆᐊᖅᑕᐅᓂᔅᓴᖓᑕ ᐊᒻᒪ ᓯᓚᑖ ᐃᒡᓘᑉ 

ᓄᑖᙳᕆᐊᖅᑕᐅᓂᔅᓴᖓᑕ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᒥᔅᑕ ᖁᓕᒃᑖᓇ, ᐱᔭᕇᖅᑮᑦ? 

ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑳ? ᑕᑯᙱᓐᓇᒪ. ᑲᑎᒪᔩᑦ ᐊᖏᖅᑳᑦ ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᒪᔾᔪᑎᖏᓐᓂᒃ 

$6,623,000 ᑮᓇᐅᔭᓂᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ E-2-ᒧᑦ ᐅᑎᕆᐊᖅᑕ. ᒪᓕᒐᓕᕆᔨᒃᑯᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᔅᓴᐃᑦ $14,955,000.00. ᐊᖏᖅᑭᓯᐅᒃ ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᑎᒋᔪᒪᓂᐊᖅᑕᖏᑦ 

$14,955,000.00? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳ? ᐱᔭᕇᕋᑦᑎᒍᑦ ᒪᓕᒐᓕᕆᔨᒃᑯᑦ ᐱᓕᕆᕕᖓ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᑦ. ᖁᔭᓐᓇᒦᒃ. ᒫᓐᓇ ᖁᔭᓐᓇᒦᕈᒪᔭᕋ ᒥᓂᔅᑕ ᐱᓕᕆᔨᖏᓪᓗ, 

ᒥᓂᔅᑕ Hᐃᒃᔅ, ᒪᑐᓯᒍᑎᔅᓴᖃᖅᑭᑦ ᓇᐃᓈᕐᓗᒋᑦ?  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᒥᔅᑕ ᖁᓕᒃᑖᓇ ᐊᐱᖅᓱᕐᓂᐊᖅᑐᒋᕋᑖᖅᑕᕋ ᑭᓯᐊᓂ ᖃᐅᔨᒪᓐᓂᖏᓐᓇᒪ 

ᓴᓇᖃᑕᐅᓐᓂᕐᖓᑦ ᑕᐃᔅᓱᒥᖓ ᐅᖃᐅᓯᐅᕋᑖᖅᑐᒥᒃ.  

 

ᖁᔭᓐᓇᒦᕈᒪᔭᒃᑲ ᐱᓕᕆᔨᕈᓘᔮᓗᒃᑲ ᑕᑯᔅᓴᐅᓇᑎᑦ ᑲᑎᑎᕆᖃᑦᑕᖅᑐᐃᑦ ᐊᑭᑐᔪᖅᑐᕈᑎᔅᓴᓂᑦ. ᐊᔅᓱᕕᔾᔪᐊᕌᓗᒃ 

ᐱᓕᕆᐊᖑᖃᑦᑕᕐᖓᑕ ᐸᕐᓇᒋᐊᖃᖅᐸᑦᑐᑎᓪᓗ, ᐃᓛᓐᓂᒃᑯᓪᓗ ᑎᓴᒪᐃᕋᖅᑐᒋᑦ, ᑕᓪᓕᒪᐃᕋᖅᑐᒋᑦ 

ᐊᓯᔾᔨᖅᑕᐅᕙᑦᑐᑎᒃ ᐱᓕᕆᐊᖑᔭᕆᐊᓖᑦ. ᑕᐃᒪᒃᑲ ᐊᖏᖅᓯᒪᓂᖃᑦᑎᐊᖅᑐᑎᒃ ᐃᖅᑲᓇᐃᔮᖑᔭᕆᐊᖃᖅᐸᒻᒪᑕ, 

ᑖᒃᑯᐊ ᐊᔅᓱᕈᖅᐸᒻᒪᑕᐃᓛᒃ ᖃᐅᑕᒫᓪᓚᕆᑯᓗᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ Hᐃᒃᔅ. ᐃᖅᓱᑦᑏ. ᑖᒃᑯᐊ ᐱᓕᕆᔨᖏᑦ ᐊᓂᑎᒍᓐᓇᖅᓯᒻᒥᔭᑎᑦ. 

ᒫᓐᓇ 10-ᒥᓂᑦᔅ ᓄᖅᑲᖓᑲᐃᓐᓇᒐᓛᓐᓂᐊᕋᑦᑕ, ᑮᓇᐅᔭᓕᕆᔨᒃᑯᑦ ᐅᑕᖅᑭᓗᒋᑦ.  

 

>>ᓄᖅᑲᑲᐃᓐᓇᖅᑐᑦ 15:46 ᐊᒻᒪᓗ ᐱᒋᐊᒃᑲᓂᖅᑐᑎᑦ 15:57 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᒃᑲᓐᓂᕈᓐᓇᕐᒥᒐᔅᓯ. ᓈᒻᒪᒃᓯᒐᑦᑕ ᑲᑎᒪᒋᐊᒃᑲᓐᓂᕈᓐᓇᖅᓯᔪᒍᑦ. 

ᐊᐱᕆᔪᒪᔭᕋ ᒥᓂᔅᑕ ᒪᐃᓐ, ᐱᓕᕆᔨᖃᖁᑎᖃᕐᒪᖔᖅ ᓴᓂᓕᕆᒍᒪᔭᖏᓐᓂᑦ ᑲᑎᒪᔨᕋᓛᑦ ᓵᖓᓂ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᐄ’. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᒥᓂᔅᑕᐅᑉ 

ᓴᓂᐊᓃᒍᓐᓇᖁᓪᓗᒋᑦ ᓵᔅᓯᖕᓂ? 

 

ᐃᓚᖏᑦ ᑲᑎᒪᔩᑦ:ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ ᐱᓕᕆᔨᖏᑦ ᐃᖏᑦᑎᒋᐊᖅᑐᓚᐅᕐᒥᒃᑭᑦ. ᐊᒻᒪᓗ 

ᑎᑎᕋᖅᑕᐅᒍᓐᓇᓂᐊᕐᖓᑕ ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᒡᒍᑎᓅᕈᓐᓇᖅᓯᔪᑎᑦ.  

 

ᓯᕗᓕᖅᑎ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐅᕙᖓ ᑕᓕᖅᐱᐊᓂ ᑖᓐ ᔭᖕ, ᒥᓂᔅᑕᐅ ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ, 

ᐊᒻᒪ ᓴᐅᒥᓐᓂ ᐊᐃᕝᕙᓚᕼᐊ ᓱᓕᒫᓐ, ᑖᓐᓇ ᑮᓇᐅᔭᓕᕗᑦ ᐃᓗᐊᓂ ᑮᓇᐅᔭᓕᕆᔨᒻᒪᕆᕗᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦ ᑕᒫᓂᑦᑐᖓ ᑮᓇᐅᔭᓕᕆᔨᒃᑯᑦ ᐊᑭᑐᔪᖅᑐᕈᑎᓄᑦ 

ᑐᒃᓯᕌᕆᓯᒪᔭᖓᑕ ᒥᒃᓵᓄᑦ 2026-27−ᒧᑦ (ᑐᓵᔨᑎᒎᓕᖅᑐᖅ) ᑕᕝᕘᓇ ᐊᑭᑐᔪᖅᑐᕈᑎᔅᓴᑎᒍᑦ ᑮᓇᐅᔭᓕᕆᔨᒃᑯᑦ 

ᑐᔅᓯᕋᖅᑐᑦ $20 ᒥᓕᐊᓐᓂᒃ ᑮᓇᐅᔭᓂᒃ ᐱᔭᕇᕈᓐᓇᓂᐊᕐᖓᑕ ᓄᑖᕈᕆᐊᖅᓯᒐᓱᑦᑐᑎᒃ ᓄᓇᕗᑦ ᒐᕙᒪᖓᑕ 

ᑮᓇᐅᔭᓕᕆᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᑮᓇᐅᔾᔭᔅᓵᓄᑦ ᑲᒪᔾᔪᑎᖏᓐᓂᑦ. ᑐᔅᓯᕌᖅ ᒪᕐᕉᓐᓄᒃ ᐊᕐᕌᒎᓐᓄᒃ 

ᐊᕕᔅᓯᒪᕗᖅ. $10.3 ᒥᓕᐊᓐ ᑮᓇᐅᔭᑦ 2026-2027−ᒥ ᐊᒻᒪ $9.7 ᒥᓕᐊᓂᒃ ᑮᓇᐅᔭᓂᑦ 2027-28ᒥ. 

 

ᑮᓇᐅᔭᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ, 

ᑲᑐᔾᔨᒻᒪᑕ ᑖᔅᓱᒥᖓ ᐱᒋᐊᖅᑎᑕᐅᓯᒪᔪᒥᑦ ᐱᒻᒪᕆᐊᓗᒻᒥᑦ. ᐊᓂᒍᖅᓯᒪᔪᖅᑎᒍᑦ ᐊᑭᑐᔪᖅᑐᕈᑎᖏᑎᒍᑦ 

ᒪᓕᒐᓕᐅᕐᕕᒃ ᐊᖏᖅᓯᒪᒻᒪᑦ $41.55 ᒥᓕᐊᓂᑦ ᐊᑐᓕᖅᓯᒍᑕᐅᓂᐊᖅᑐᓂᑦ ᐊᑎᖃᖅᑐᓂᑦ ᐅᕋᑯ ᕕᐅᓴᓐ ᑲᓚᐅᑦ 

ᑐᖅᑯᐃᕕᓕᕿᔨᒃᑯᑦ, ᖃᕆᓴᐅᔭᒃᑯᑦ ᐃᑭᐊᖅᑭᕕᒻᒦᑦᑐᖅ ᐊᒻᒪᑦᑕᐅᖅ ᖄᖓᒍᒃᑲᓐᓂᖅ ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ 

ᑐᔅᓯᕌᕆᓂᐊᖅᑐᐃᑦ ᐃᓱᖃᕐᓂᐊᖅᑐᐃᑦ $61.55 ᒥᓕᐊᓐ ᑮᓇᐅᔭᓂᑦ. 

 

ᑖᓐᓇ ᖃᕋᓴᐅᔭᓕᕆᔾᔪᑎ ᒪᕐᕈᐊᑎᖅᑐᓂ ᓴᖅᑭᖅᑕᐅᔪᒻᒪᑦ ᓯᕗᓪᓕᖅᐹᖓᓂᒃ, ᑮᓇᐅᔭᓕᕆᔨᒃᑯᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔾᔪᑎᖏᓐᓂᒃ ᐊᒻᒪᓗ ᐊᐃᑉᐹᓂ ᓴᖅᑭᖅᑕᐅᓂᖓ ᑮᓇᐅᔾᔭᔅᓵᓄᑦ ᐃᑲᔫᓯᐊᓄᑦ 

ᑲᒪᔾᔪᑎᐅᓂᐊᖅᑐᖅ. 

 

ᓯᕗᓪᓕᖅᐹᑉ ᐱᔭᕇᖅᑕᐅᓯᒪᓕᖅᑐᖅ, ᑭᓯᐊᓂᓕ ᐊᑐᓕᖅᑎᕝᕕᒋᓂᐊᓚᐅᖅᓯᒪᔭᕗᑦ 

ᐊᑐᓕᖅᑎᑕᐅᒋᐊᖃᖅᓯᒪᓕᕋᓗᐊᕐᖓᑦ ᐊᐃᑉᐹᓂ ᓴᖅᑭᔅᓯᓂᕗᑦ, ᑭᓯᐊᓂ ᐱᔭᕆᐊᑐᔪᖅᓯᐅᖅᓯᒪᒻᒪᑕ 

ᓂᐅᕕᕐᕕᒋᖃᑦᑕᖅᑕᖏᑕ ᐱᔾᔪᑕᐅᓪᓗᑎᒃ. ᐊᒻᒪ ᒪᕐᕉᒃ ᐱᓕᕆᕖᒃ ᐊᓯᔾᔨᖅᑕᐅᔪᒻᒥᒻᒪᑎᒃ ᑕᕝᕙᖓ 

ᖃᕋᓴᐅᔭᓕᕆᔾᔪᑎᓂᑦ ᐃᓚᙵᖅᓯᒋᐊᖃᔪᒻᒪᑕ ᑮᓇᐅᔭᓂᒃ, ᑕᒪᓐᓇ ᐱᔾᔪᑎᒋᓪᓗᒍ 

ᓱᓕ ᐱᔭᔅᓴᖃᓪᓗᐊᑲᓪᓚᒻᒪᑕ, ᐱᓕᕆᐊᔅᓴᖏᓪᓗ ᐊᓯᔾᔨᖅᐸᑦᑐᑎᒃ ᑖᒃᑯᐊ ᐊᑐᕈᓐᓇᖅᓯᒍᒪᒐᓗᐊᕐᖓᑕ 

ᑮᓇᐅᔭᖅᑖᓕᕆᔾᔪᑎᐅᓂᐊᕐᓗᑎᒃ. 

 

ᐅᕝᕙ ᐅᑯᐊ ᐊᑭᑐᑎᑦᑎᔪᑦ, ᐅᐊᕋᑯ ᓇᒻᒥᓂᖅ ᐊᑐᓕᖅᑎᑦᑎᔨᖏᑦ ᐊᐅᓚᔾᔭᐃᒋᐊᕆᐊᖃᔪᒐᓗᐊᕐᖓᑕ ᓄᓇᕗᑦ 

ᒐᕙᒪᖓᑕ ᐊᐅᓚᑕᖏᓐᓂᒃ ᐊᒻᒪ ᐱᕕᑖᒃᑲᓐᓂᕈᒪᑐᐃᓐᓇᖃᑦᑕᑐᐃᓐᓇᕐᖓᑕ ᑮᓇᐅᔭᓂᓪᓗ ᐱᒃᑲᓐᓂᕈᒪᕙᑦᑐᑎᑦ; 

ᐊᒻᒪᑦᑕᐅᖅ, ᒐᕙᒪᒃᑯᑦ ᐱᓕᕆᕖᓐᓂᒃ ᐊᓯᔾᔨᕐᓂᕆᔪᔭᖓ ᑭᖑᕙᕈᑕᐅᓯᒪᒻᒥᖕᒪᑦ. ᐊᒻᒪᑦᑕᐅᖅ, ᑕᕝᕙᓂ 

ᐊᔾᔨᒌᙱᑦᑐᓂᒃ ᐊᖏᖃᑎᒌᒍᑎᓂᑦ ᑲᒪᒋᐊᖃᕐᖓᑕ ᐊᑯᓂᐅᓂᔅᓴᕐᓗ ᐋᖅᑭᑦᑎᑕᐅᒋᐊᖃᕐᓂᐊᓕᕐᖓᑦ 

ᐃᓱᒪᒋᔭᐅᔪᔪᒥ.  

 

ᓯᕗᓪᓕᖅᐹᒥᒃ ᓴᖅᑭᖅᓯᒐᑦᑕ ᐃᓕᕝᕕᐊᓗᒋᔪᔭᕋᓗᐊᕗᑦ. ᐃᖅᑲᓇᐃᔭᖅᑎᕗᑦ ᐃᓕᒋᐊᖃᙵᑕᑦᑕᐅᖅ ᖃᓄᖅ 

ᐊᑐᕈᓐᓇᓂᐊᕐᒪᖔᑕ ᐃᖅᑲᓇᐃᔮᒥᓂᒃ ᑖᒃᑯᓂᖓ. ᑕᐃᒫᒃ ᐱᔾᔪᑎᒋᓪᓗᒍ ᒪᕐᕈᕈᖅᑎᓚᐅᖅᓯᒪᕙᕗᑦ 

ᓴᖅᑭᖅᑕᐅᕙᓪᓕᐊᔾᔪᑎᒋᓂᐊᖅᑕᖏᓐᓂ. 

 

ᓄᑕᓂᒃ ᐱᕙᓪᓕᐊᕐᔪᓯᕐᓂ ᐃᓗᓪᓕᖅᓱᐃᒋᐊᖃᕋᑦᑕ, ᐃᖅᑲᓇᐃᔭᖅᑏᓪᓗ ᑮᓇᐅᔭᔅᓵᖏᑦ ᓄᖅᑲᑲᓪᓚᖁᓇᒋᑦ. ᑕᐃᒫᒃ 

ᐊᖏᔪᐊᓗᒻᒥᑦ ᕿᒥᕐᕈᓂᖃᕆᐊᖃᓚᐅᖅᑐᒍᑦ ᓯᕗᓪᓕᖅᐹ ᓴᖅᑭᑕᐅᑎᓪᓗᒍ, ᐊᒻᒪ 

ᐊᐅᓚᑦᑎᐊᓂᖅᐹᖑᑎᒐᓱᐊᒐᓗᐊᖅᑐᒍᐃᓛᒃ. 

 

ᐊᓯᐊᑦᑕᐅᖅ ᐱᔭᕆᐊᑦᑐᐃᓯᒪᒻᒥᒪᑦ, ᐅᐊᕋᑯ ᖃᕋᓴᐅᔭᐅᑉ ᐃᓗᓕᖏᑦ ᕆᐊᑦ ᕗᑦ ᓄᑖᕈᕆᐊᖅᑕᐅᓕᕐᒥᒻᒪᑕ. 

 

ᒐᕙᒪᒃᑯᑦ ᑐᓴᐅᒪᔪᔫᒐᓗᐊᑦ ᓄᑖᕈᕆᐊᖅᑕᐅᓂᐊᕐᓂᖓᓂᒃ ᐊᑐᓕᖅᑎᑦᑎᒌᖅᓯᒪᓕᖅᑎᓪᓗ 

−ᑕᐅᓂᐊᖅᑐᒋᔪᒐᓗᐊᕋᑦᑎᒍᑦ, ᑭᓯᐊᓂ ᐊᑐᓕᖅᑎᑕᐅᓇᓵᖅᑐᑯᓗᐊᐲᑦ ᐊᖑᔭᐅᒻᒪᑕ ᑕᐃᒃᑯᓄᖓ 

ᐊᓯᔾᔩᔪᓄᑐᑦᑕᐅᖅ. ᑕᐃᒫᓪᓕ ᑕᕝᕙ ᐊᑯᓂᐅᓂᖅᓴᖅ ᑮᓇᐅᔭᖅᑐᓂᖅᓴᐅᓗᓂᓗ ᐱᓕᕆᐊᖑᒋᐊᖃᕐᓂᐊᓕᖅᑯᖅ.  

ᓄᓇᕗ ᒐᕙᒪᖓ ᐸᕐᓇᐅᑎᓕᐅᖅᓯᒪᔫᒐᓗᐊᖅ ᐅᐊᕋᑯᒥ ᐊᑐᖃᑦᑕᓕᕈᒪᓪᓗᑎᒃ, ᑕᐃᒫᓗ ᒫᓐᓇ ᒪᓕᑦᑕᕗᑦ 

ᐊᑭᑭᓛᖑᓂᐊᖅᑑᔮᖅᑐᒥᒃ ᐊᑐᙳᓱᒃᑲᑦᑕ. ᑕᐃᒃᑯᐊᓗᑦᑕᐅᖅ ᓯᕗᓪᓕᖅᐹᒥᒃ ᑳᓐᑐᕌᒃᑦ−ᑯᑦ ᐱᓕᕆᐊᖑᔪᔪᐃᑦ 

ᐱᓕᕆᐊᖑᒃᑲᓐᓂᕆᐊᖃᕐᖓᑕ ᐃᓚᖓᒍᑦ. ᑕᐃᒫᓪᓗ ᐃᑲᔪᖅᓰᒐᓱᑦᑐᑕ ᒐᕙᒪᒃᑯᓐᓂ 

ᐊᑐᓕᖅᑎᑦᑎᖁᒐᓗᐊᖅᑐᑕᐃᓛᒃ. 

 

ᑭᖑᓪᓕᕐᒥᒃ ᐊᓪᓗᕆᐊᕐᓂᐅᒐᔭᑦᑐᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᔨᖏᑦ ᐆᑦᑐᕋᕈᓐᓇᖅᓯᓯᒪᔪᐃᑦ 

ᐃᖅᑲᓇᐃᔭᖅᑐᓕᕆᔾᔪᑎᒃᓴᖏᓐᓂᑦ, ᐃᖅᑲᓇᐃᔭᖅᑏᑦ ᐃᑲᕐᕋᖏᓐᓂᑦ ᐊᒻᒪ ᐅᐸᖏᓐᓂᕆᖃᑦᑕᖅᑕᖏᓐᓂᑦ 

ᑲᒪᔾᔪᑎᐅᒐᔭᖅᑐᓂᒃ. 

 

ᐸᕐᓇᑕᐅᔪᒻᒪᑕ ᓯᑏᕝᕙ 2026−ᒥ ᓴᖅᑭᓛᕐᓂᐊᕐᓗᑎᑦ, ᑭᓯᐊᓂᓕ ᑖᒃᑯᐊ ᑮᓇᐅᔭᓕᕆᔾᔪᑎᖏᑦ ᑭᓯᐊᓂ ᓯᑏᕝᕙ 

2027−ᒥ ᐊᐅᓚᔾᔭᒋᐊᕈᓐᓇᓛᕐᖓᑕ ᑕᒪᓐᓇ ᐱᔾᔪᑎᒋᓪᓗᒍ $20 ᒥᓕᐊᓐ ᑮᓇᐅᔭᒃᑲᓐᓂᕐᓂᑦ ᑐᔅᓯᕋᖅᑯᑦ ᓄᓇᕗᑦ 

ᒐᕙᒪᖓ ᐱᓕᕆᐊᖃᐃᓐᓇᕈᓐᓇᓂᐊᕐᖓᑦ ᓴᖅᑭᔅᓯᒐᓱᓪᓗᓂ ᖃᕋᓴᐅᔭᓕᕆᔾᔪᑎᓂᑦ. 

 

ᑮᓇᐅᔭᑦ ᐊᖏᖅᑕᐅᙱᑉᐸᑕ, ᐃᖅᑲᓇᐃᔭᖅᑐᓕᕆᔾᔪᑎᖏᑦ, ᑮᓇᐅᔅᔭᔅᓵᓕᕆᔾᔪᑎᖏᑦ ᐅᐊᕋᑯ 

ᓯᓚᑖᓃᖏᓐᓇᓂᐊᕐᖓᑕ, ᐊᒻᒪ ᓄᓇᕗᑦ ᒐᕙᒪᒃᑯᖏᑕ ᐸᐃᑉᐹᑎᒍᑦ ᑭᓯᐊᓂ ᐱᓕᕆᕋᑦᑕᕈᓐᓇᓂᐊᕐᖓᑕ. 

 

ᐃᔅᓯᕙᐅᑖᖅ, ᓄᓇᕗᑦ ᒐᕙᒪᖓ ᓱᓕ ᐱᔭᔅᓴᓕᖅᐹᓘᕗᖅ. ᖁᔭᓕᕗᒍᑦ ᐃᑲᔪᖅᓯᖅᑕᐅᖏᓐᓇᖃᑦᑕᕈᑦᑕ ᑖᓐᓇ 

ᐱᒻᒪᕆᐊᓗᒃ ᐱᓕᕆᐊᔅᓴᖅ ᑲᔪᓯᑎᒐᓱᐊᖅᑎᓪᓗᑎᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. ᐱᓕᕆᔩᓪᓗ ᐊᑐᐃᓐᓇᐅᓯᐊᖅᐳᒍᑦ ᒫᓐᓇ 

ᐊᐱᖅᑯᓯᒃᓴᕇᓐᓂᐊᓕᖅᑕᑎᓐᓄᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒪᐃᓐ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕚᑦ? 

ᑲᔪᓯᒋᐊᕈᓐᓇᓕᖅᑐᑎᑦ ᒥᔅᑕ ᐊᑕᒍᒃᑖᓗᒃ. 

 

ᐊᑕᒍᒃᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᖅᓯᒍᑎᓂᑦ ᐅᖃᐅᓯᖃᕆᐊᔅᓴᖅ 

ᐱᔾᔪᑎᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᕿᒥᕐᕈᓂᖃᖅᑎᓪᓗᒋᑦ ᑐᔅᓯᕌᖑᔪᓂᑦ 2026-2027−ᒧᑦ, 

ᐊᑭᑐᔪᖅᑐᕈᑎᔅᓴᖏᓐᓂᑦ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. 

 

ᐊᑯᓐᓂᖓᓂ 2022-2023 ᐊᒻᒪ 2025-2026 ᐊᕐᕌᒍᐃᑦ, ᒪᓕᒐᓕᐅᕐᕕᒃ ᐊᖏᖅᓯᒪᒻᒪᑦ $41.55 ᒥᓕᐊᓐ 

ᑮᓇᐅᔭᓂᑦ ᐊᑭᑐᔪᖅᑐᕈᑎᔅᓴᓂᑦ ᑐᕌᖓᔪᓂᑦ ᒐᕙᒪᒃᑯᑦ ᓄᑖᖁᑎᖓᓄᑦ ᕕᐅᓴᓐ ᑲᓚᐅᑦ 

ᖃᕋᓴᐅᔭᓕᕆᔾᔪᑎᔅᓴᖏᓐᓄᑦ ᐸᕐᓇᒍᑎᐅᔪᒥ. 

 

ᐱᓕᕆᕝᕕᐅᑉ ᑐᔅᓯᕌᖏᑦ 2026-2027−ᒧᑦ ᐊᑭᑐᔪᖅᑐᕈᑎᔅᓴᑦ ᐃᓗᓕᖃᕐᖓᑕ $10.3 ᒥᓕᐊᓂᓐ ᑮᓇᐅᔭᒃᑲᓂᕐᓂᑦ 

ᑖᔅᓱᒧᖓ ᑐᕌᖓᔪᓂᒃ ᐱᓕᕆᓂᐅᔪᒧᑦ. 

 

ᑐᑭᓯᒃᑲᓂᕈᑎᔅᓴᐃᑦ ᓴᖅᑭᖅᑕᐅᓯᒪᔪᑦ ᑮᓇᐅᔭᓕᕆᔨᒃᑯᑦ ᐅᖃᖅᓯᒪᒻᒪᑕ “ᑖᔅᓱᒪ ᐱᓕᕆᐊᖑᔫᑉ ᐊᑭᓕᒫᖓ 

ᑕᒫᓂᓐᓂᐊᖅᑐᒋᔭᐅᓕᕐᖓᑦ $61.0 ᒥᓕᐊᓐ ᑮᓇᐅᔭᐸᓗᓐᓂ. 

 

ᒪᓕᒐᓕᐅᖅᑏᑦ ᐃᓱᒫᓘᑎᖃᓕᖅᑐᖅ ᑖᓐᓇ ᐊᕝᕙᓪᓗᐊᖓᓂᑦ ᐃᓚᒋᐊᖅᑕᐅᓯᒪᒻᒪᑦ ᐊᑭᒋᓂᐊᔪᔭᒐᓂᑦ. 

ᒪᓕᒐᓕᐅᖅᑏᑦ ᑕᑯᒻᒪᑕ ᑖᓐᓇ ᐱᓕᕆᐊᖑᔪᖅ ᐊᖏᓪᓕᕙᓪᓕᐊᑐᐃᓐᓇᕐᖓᑦ ᐊᒻᒪᑦᑕᐅᖅ ᑭᐅᔾᔪᑎᖓᓂ 

ᐊᑐᓕᖁᔭᓕᐊᖑᔪᔪᓂᒃ, ᑳᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᐅᓂᒃᑲᓕᐊᒥᓂᖏᓐᓂᑦ ᓄᕙᓐᓇᕐᔪᐊᖅ ᑲᐴᑎᓂ. 

ᐋᓐᓂᐊᑦᑕᐃᓕᓕᕆᔨᒃᑯᑦ ᐅᖃᓚᐅᖅᓯᒪᒻᒪᑕ ᐱᓕᕆᖃᑎᖃᕐᓂᐊᕐᖓᑕᒎᖅ, ᐅᖃᓕᓛᕐᓗᒋᑦ “ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓂ ᑎᑎᕋᐅᔭᖅᑕᐅᓂᖏᓐᓄᑦ ᐃᖅᑲᓇᐃᔭᖅᑐᓕᕆᔾᔪᑎᖏᑕ ᖃᕋᓴᐅᔭᓕᕆᔾᔪᑎᐅᑉ ᐃᓗᐊᓃᑦᑐᑦ, ᑖᓐᓇ 

ᖃᕋᓴᐅᔭᓕᕆᔾᔪᑎ ᐃᓕᓐᓂᐊᖅᓯᒪᒻᒪᖔᑕ, ᐱᓕᒻᒪᓴᖅᓯᒪᒻᒪᖔᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᒪᔾᔪᑕᐅᒐᔭᖅᑐᑦ, 

ᓚᐃᓴᖏᓪᓗ, ᐃᓕᓴᕆᔭᐅᔾᔪᑎᖏᓪᓗ ᓄᖑᓯᒪᙱᒃᑲᓗᐊᕐᒪᖔᑕ, ᐊᒻᒪᑦᑕᐅᖅ ᐅᓂᒃᑳᓕᐅᖃᑦᑕᕐᓗᑎᒃ, 

ᐃᓕᓐᓂᐊᕆᖃᖅᓯᒪᔭᖏᓐᓂᑦ ᓚᐃᓴᖏᓐᓂᓘᓐᓂᑦ ᓄᖑᓯᒪᔪᖃᓕᕐᓂᕋᐃᑉᐸᑦ.” 

ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕ ᐊᖏᔪᒻᒪᑦ $5 ᒥᓕᐊᓐᓂᒃ ᑮᓇᐅᔭᓂᑦ ᐃᓚᒋᐊᖅᓯᒪᒍᔾᔪᑎᓂᒃ 

ᐊᑭᑐᔪᓄᑦ ᑐᕌᖓᔪᓂᒃ, ᐋᖅᑭᒋᐊᖅᓯᔾᔪᑕᐅᓂᐊᖅᑐᓂᒡᒎᖅ ᖃᕋᓴᐅᔭᒃᑯᑦ ᐱᔨᑦᑎᕋᐅᑎᓂᑦ. 

 

ᒪᓕᒐᓕᐅᖅᑏᑦ ᑲᔪᖏᖅᓴᐃᔪᑦ ᒥᓂᔅᑕᐅᔪᒥᒃ ᖃᓄᐃᓕᖓᓕᕐᒪᖔᑕ ᐊᑐᓕᖅᑎᑕᐅᕙᓪᓕᐊᓂᖏᑦ 

ᐅᓂᒃᑳᖃᑦᑕᖁᔭᐅᓪᓗᓂ, ᐊᒻᒪᓗᑦᑕᐅᖅ, ᖃᓄᐃᓕᖓᓕᕐᒪᖔᑕ ᖃᓄᑎᒋ ᐊᑐᖅᑕᐅᓂᖃᖅᐸᒻᒪᖔᑕ 

ᖃᕋᓴᐅᔭᓕᕆᔾᔪᑏᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᖏᖕᓄᑦ, ᐃᓪᓗᓕᕆᔨᕐᔪᐊᑯᓐᓄᑦ, ᓄᓇᕗᒻᒥ ᓯᓚᑦᑐᓴᕐᕕᑯᓐᓄᑦ 

ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

 

ᒪᓕᒐᓕᐅᖅᑏᑦ ᖃᐅᔨᒻᒪᑕ ᐊᒥᓱᑲᓪᓚᐃᑦ ᐱᓕᕆᕖᑦ ᑎᒥᐅᔪᐃᓪᓗ ᐱᓕᕆᓯᒪᒻᒪᑕ ᓂᐅᕕᕋᓱᑦᑐᑎᒃ, ᓄᑖᓂᓪᓗ 

ᖃᕋᓴᐅᔭᓕᕆᔾᔪᑎᓂᒃ ᐱᖃᑦᑕᖅᓯᒪᓪᓗᑎᒃ, ᑖᒃᑯᐊ ᐃᓚᖃᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᕆᓂᕐᒥ 

ᐊᐅᓚᑦᑎᔾᔪᑎᖏᓐᓂᑦ ᐊᓯᓃᓐᓂᐅᔪᓂ. 

 

ᒪᓕᒐᓕᕆᔨᒃᑯᓪᓗ ᔭᓐᓴᓐᔅ ᐃᖅᑲᖅᑐᐃᕕᓕᕆᔾᔪᑎᖏᓐᓂᒃ ᐊᓄᓪᓚᒃᓰᕕᓕᕆᔾᔪᑎᖏᓐᓂᓪᓗ, ᐊᒻᒪ ᐃᓄᓕᕆᔨᒃᑯᑦ 

ᐃᓄᓕᕆᔾᔪᑎᖏᓐᓂ ᒪᓕᑦᑐᒋᑦ ᖃᐅᔨᓴᖅᑕᐅᔾᔪᑎᖏᑕ ᐋᖅᑭᒃᓱᖅᓯᒪᓂᖓᓂᒃ ᐊᒻᒪᑦᑕᐅᖅ ᐱᓕᕆᕕᖓ 

ᐃᖏᕐᕋᔪᓕᕆᔨᒃᑯᑦ, ᐊᐅᓚᔪᓐᓇᐅᑎᓕᕆᔨᒃᑯᓪᓗ ᐊᓕᒎᔭᕐᒥᒃ ᓄᑭᓪᓚᐅᓯᕆᒐᓱᓐᓂᖓᓂ. 

 

ᒪᓕᒐᓕᐅᖅᑏᑦ ᐅᖃᖅᑐᐃᑦ ᑕᒪᓐᓇ ᐊᐅᓚᑦᑎᓂᕆᕙᑦᑕᖓ ᖃᕋᓴᐅᔭᓕᕆᔾᔪᑎᓂᒃ ᓯᕗᓂᕆᓛᖅᑕᑎᓐᓂ 

ᕿᒥᕐᕈᔭᐅᑐᐃᓐᓇᕆᐊᖃᓛᕐᖓᑕ ᐊᓪᓚᕝᕕᖓᓄᑦ ᑳᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ. 

 

ᑕᕝᕙ ᐃᓱᓕᖅᐳᖅ ᒪᑐᐃᖅᓯᒍᑎᒃᑲ ᐱᓪᓗᒋᑦ ᑐᔅᓯᕌᖑᔪᐃᑦ 2026-2027−ᒥ ᐊᑭᑐᔪᖅᑐᕈᑎᒃᓴᖏᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᒃᑖᓗᒃ. ᒫᓐᓇ ᒪᑉᐱᖅᑐᒐᖏᑎᒍᑦ ᕿᒥᕐᕈᓕᕐᓚᕗᑦ 

ᐊᑭᑐᔪᖅᑐᕈᑎᒃᓴᐃᑦ, ᐱᒋᐊᕐᓗᑕ C−3−ᒥ, ᒪᑉᐱᒐᕐᒥ. ᑮᓇᐅᔭᓕᕆᔨᒃᑰᑦ ᕿᑎᖓᓂ ᐊᐅᓚᑕᐅᔪᐃᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᔅᓴᐃᑦ $12,600,000 ᑮᓇᐅᔭᑦ. ᐊᒻᒪ ᑐᓴᐅᒪᓂᐊᕋᔅᓯ ᑖᒃᑯᐊ ᕿᑎᖓᓂ ᐊᐅᓚᑕᐅᔪᑦ 

ᐃᓗᓕᖃᖅᑐᐃᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓂ, ᐆᒻᒪᖅᑯᑎᓄᑦ ᐃᑲᔫᑎᓂᒃ. ᐊᐱᖅᑯᑎᔅᓴᓕᖅᑕᖃᖅᑳ? ᒥᔅᑕ 

ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᔭᕋ ᐅᐊᕋᑯ ᒥᔅᓵᓅᖓᔪᖅ. ᑖᓐᓇ ᐃᔅᓯᕙᐅᑖᖅ, ᑕᕝᕙᓂ 

C−3−ᒦᒃᑲᓗᐊᕐᒪᖔᑦ ᓇᓗᔪᖓ ᐅᐊᕋᑯ ᒥᔅᓵᓅᖓᔪᖅ, ᑳᓐᑐᕌᒃᑦ−ᑎᖃᑦᑕᕈᒪᓯᒪᔭᖔ ᑖᓐᓇ ᒥᔅᓵᓅᖓᔪᖅ. 

ᐊᐱᖅᑯᑎᒋᔪᓐᓇᖅᑕᕋ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᐄᖑᔪᓐᓇᖅᑐᑎᑦ ᐊᐱᕆᒍᓐᓇᖅᑕᐃᑦ. 

 

ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᑮᓇᐅᔭᓕᕆᔨ ᒥᓂᔅᑕᒧᑦ, ᑖᓐᓇ ᐱᓕᕆᕝᕕᐅᔪᕐᖏᓛᖅ ᑮᓇᐅᔭᓕᕆᓂᖅ 

ᑕᕝᕙᓂ ᐱᓕᕆᐊᕆᓯᒪᔪᓂᒃ ᓇᓗᓇᐃᖅᓯᔪᖅ. ᑖᓐᓇ ᓇᓗᓇᐃᖅᑕᐅᓯᒪᒻᒪᑦ ᖄᒃᑲᓐᓂᖓᒍᑦ ᑮᓇᐅᔭᖅᑐᕈᑎᓄᑦ 

ᐊᑭᑐᔪᒨᖓᔪᓂᒃ ᐱᔾᔪᑎᖃᖅᑐᓂ 7−ᖑᖅᑰᖅᑐᓂᒃ. ᑕᕝᕙ ᐊᐅᓚᑕᐅᓂᖓᑕ ᓯᓚᑖᓃᖓᔪᒥᒃ, (ᑐᓵᔨᑎᒎᓕᖅᑐᖅ) 

ᐱᖃᑕᐅᓪᓗᑎᒃ ᓂᐅᕕᖅᑕᕐᕕᐅᖃᑦᑕᖅᑐᑦ ᖃᓄᐃᓐᓂᖏᓐᓂᒃ, ᑖᒃᑯᐊ ᐅᐊᕋᑯᒃᑯᒡᒎᖅ ᑳᓐᑐᕌᒃᑦ−ᑎᖃᑦᑕᕈᒪᓯᒪᔭᖔ 

ᕕᔨᓚᓐᑦ−ᒃᑯᑦ ᐊᒻᒪᓗ ᑭᖑᓂᐊᒍᖔᖅ ᖃᐅᔨᒋᐊᖅᑏᑦ ᑳᓐᑐᕌᒃᕋᓛᖅᑖᖅᓯᒪᓐᓂᒥᒻᒪᑕ ᐃᓗᐊᓃᑦᑐᒥᒃ. ᐅᖓᑖᓂ 

$13.8-ᒥᓕᐊᓐᓂᒃ ᑮᓇᐅᔭᓂᒃ ᐊᑐᕈᓐᓇᖅᑐᓂᒃ ᓴᖅᑭᖅᓯᓚᐅᖅᓯᒪᒐᑎᒃ. ᑮᓇᐅᔾᔭᒃᓵᓕᕆᔾᔪᑎᔅᓴᓂᑦ 

ᐋᖅᑭᑦᑎᕆᒐᓱᓚᐅᖅᓯᒪᔫᒐᓗᐊᑦ ᐱᒍᓐᓇᖏᑦᑐᓂᒃ. ᐱᓕᕆᕕᓯ ᐃᓱᒪᓯᒪᕚᑦ ᓇᒻᒥᓂᖃᐅᑎᓕᒃ ᑕᐃᓐᓇ 

ᓱᕋᐃᓯᒪᔪᒥᓂᐅᒋᐊᖓ ᑳᓐᑐᕌᒃᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᑳᓐᑐᕌᒃᑕᐅᓯᒪᔪᖅ ᓴᖅᑭᓯᙲᓐᓇᖅᑐᒥᓂᖅ ᓴᖅᑭᕆᐊᖃᔪᔭᖏᓐᓂᑦ, ᑐᕌᖅᑕᐅᔪᔪᓂᑦ. ᑕᐃᒫᒃ ᑕᕝᕙ 

ᐱᓕᕆᒍᓐᓃᖅᑎᓯᒪᕙᕗᑦ ᑖᓐᓇ ᐱᔾᔪᑎᒋᓪᓗᒍ.  

 

ᓇᒻᒥᓂᖃᐅᑎᓖᑦ ᐊᑕᐃᓐ ᐊᑐᖔᖃᑦᑕᓕᖅᑕᕗᑦ ᐊᒻᒪᓗ ᐱᐅᓂᖅᓴᓪᓚᕆᒻᒥᑦ ᐱᓕᕆᖃᑦᑕᖅᑐᐃᑦ 

ᐱᓕᕆᑦᑎᐊᓂᖅᓴᓪᓚᕆᐅᖃᑦᑕᖅᑐᐃᑦ ᓯᕗᓪᓕᐅᔪᔪᓂᑦ ᑳᓐᑐᕌᒃᑕᐅᓯᔪᔪᒥᑦ. ᐊᒻᒪ ᖁᕕᐊᒋᔭᕗᑦ ᑖᓐᓇ 

ᐱᕙᓪᓕᐊᑎᑦᑎᒍᓐᓇᖅᓯᒪᓂᕆᔭᖓ ᐅᓪᓗᒥᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᑭᐅᒐᕕᑦ ᒥᓂᔅᑕ. ᐃᓛᒃ, ᑖᓐᓇ $13-ᒥᓕᐊᓐ ᑮᓇᐅᔭᑦ ᐊᔪᖅᓴᖃᑦᑕᑎᓪᓗᒋᑦ ᓱᓇᑐᐃᓐᓇᕐᓄᑦ 

ᐊᓯᖏᓐᓄᑦ, $13-ᒥᓕᐊᓐᓂᒃ ᑮᓇᐅᔭᓂᒃ ᐊᑭᓕᖅᑕᐅᔪᖃᖅᑐᓂ ᐊᒻᒪᓗ ᐊᑐᕈᓐᓇᕋᓂ ᐊᒻᒪᓗ 

ᖃᓄᐃᓕᔭᐅᔾᔮᕙᓗᒐᓂ $13-ᒥᓕᐊᓐᓄᑦ, $13.8-ᒥᓕᐊᓐᓂᒃ ᑮᓇᐅᔭᑦ. ᐃᓱᒪᓇᖅᓯᒪᕚᑦ ᑖᓐᓇ ᐱᔾᔪᑎᒋᓪᓗᒍ 

ᖃᓄᖅ ᑕᒪᒃᑯᐊ ᑳᓐᑐᕌᒃᑦ−ᑏᑦᑕᑕᖃᑦᑕᐃᓐᓇᕐᖓᑦ ᑕᐃᒫᒃ ᑲᒪᑦᑎᐊᙱᒐᐃᑉᐸᑕ ᖃᓄᖅ, ᑕᐃᓐᓇᖃᐃ 

ᐱᔾᔭᐃᒃᑯᑎᔅᓴᖓᓂᑦ ᑕᐃᒪᐃᔾᔭᐃᒃᑯᑎᔅᓴᖓᓂᑦ ᐊᔪᕐᓇᕋᔭᖏᓚᖅ. ᒪᓕᒐᔅᓴᒥᓪᓘᓐᓃᑦ ᐃᓱᒪᓯᒪᒻᒪᖔᑕ, ᑖᔅᓱᒧᖓ 

ᐊᐱᕆᒃᑲᓐᓂᖅᑐᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑕᐃᓐᓇ ᑳᓐᑐᕌᒃ ᐱᔾᔪᑎᒋᓪᓗᒍ 

ᐊᒻᒪᓗᑦᑕᐅᖅ ᐋᖅᑭᔅᓱᖅᓯᒪᓂᕆᔭᖓ. ᑳᓐᑐᕌᒃᖑᔪᑦ ᐃᓕᓯᒪᒐᑦᑕ ᑕᕝᕙᖓ ᐊᑐᓚᐅᖅᑕᑦᑎᓐᓂᒃ ᐊᕐᕌᒎᒃ ᒪᕐᕉᒃ 

ᐃᓗᐊᓂ. ᐱᔾᔪᑎᒋᓪᓗᒋᑦ ᑖᒃᑯᐊ ᖃᓄᖅ ᑖᓐᓇ ᑳᓐᑐᕌᒃ ᐋᖅᑭᔅᓱᖅᑕᐅᓯᒪᓂᖓ ᐱᔨᔅᓯᕈᑎᒋᔭᕆᐊᖃᖅᑕᖓ ᐊᒻᒪ 

ᐱᔭᕇᕆᐊᖃᖅᑕᖏᓐᓂᑦ.  

 

ᐊᑐᕈᓐᓇᖅᑕᐅᓚᐅᖅᑐᖅ ᐃᖅᑲᓇᐃᔭᖅᑕᐅᓚᐅᖅᑐᑦ ᑕᒡᕙᖓᑦ ᐊᑭᓕᐅᑎᒋᓚᐅᖅᑕᑦᑎᓐᓄᑦ ᑲᑎᒪᔨᐅᑉ 

ᐅᖃᐅᓯᕆᔭᖓᓃᖔᖅᑐᑦ.  

 

ᓇᓗᓇᐃᖅᓯᔪᒪᓪᓗᑕ ᑖᒃᑯᐊ ᐱᔭᕇᖅᑕᐅᓂᖏᑦ ᐱᔪᒪᔭᑦᑎᓐᓅᖓᓚᐅᖏᑦᑑᒐᓗᐊᑦ ᑭᓯᐊᓂᓕ ᑖᒃᑯᐊ 

ᐊᑑᑎᖃᖅᑐᒥᒃ ᓴᖅᑭᑦᑎᓚᐅᕐᒥᔪᑦ ᑕᕝᕙᖔᖅᑐᓂᒃ ᐃᖅᑲᓇᐃᔭᖅᑕᖏᓐᓂᒃ.  

 

ᑕᐃᒃᑯᐊ ᑖᒃᑯᓄᖓ ᐱᓕᕆᔪᑦ ᐊᑐᓕᖅᑐᑦ ᐃᓚᖏᑦ ᓴᓇᔭᐅᓚᐅᖅᑐᒥᒃ ᑕᐃᒃᑯᓇᖓᑦ. $13-ᒥᓕᐊᓐ ᑮᓇᐅᔭᑦ 

ᐊᑭᓕᐅᑎᒋᓚᐅᖅᑕᑦᑕ ᐃᓚᖓᓂᑦ. 

 

ᐃᓱᒫᓗᓐᓇᖅᑐᖃᐅᓚᐅᖅᑑᒐᓗᐊᖅ ᐃᓚᖏᑦ, ᐊᖏᖃᑎᖃᑦᑎᐊᖅᑐᒍᑦ ᐄ’, ᐱᓕᕆᕕᑦᑕ ᐱᔪᒪᔭᖏᓐᓂᑦ 

ᓴᖅᑭᑦᑐᖃᓚᐅᓚᐅᖏᑦᑑᒐᓗᐊᖅ ᑭᓯᐊᓂ ᒫᓐᓇ ᑕᑯᓕᖅᑕᕗᑦ ᓴᙱᓂᖅᓴᐅᓕᕐᒪᑕ ᑐᙵᕕᒋᔭᕗᑦ ᑖᒃᑯᓄᐊ. 

ᑳᓐᑐᕌᒃᑕᐅᓯᒪᔪᕐᓗ ᐱᔭᕇᕐᕕᒃᓴᖅᖢᑎᒃ ᑖᒃᑯᐊ ᐱᒻᒪᕆᐅᔪᑦ ᑖᒃᑯᐊ ᓯᕗᒧᐊᑦᑎᐊᕐᓂᐊᕐᒪᑕ ᐊᕐᕌᒎᒃ ᒪᕐᕉᒃ ᐃᓗᐊᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᒥᓂᔅᑕ. ᐅᑯᐊ ᖃᓪᓗᓈᑎᑐᑦ ᐊᑐᕐᓂᐊᕋᒃᑭᑦ ᒪᕐᕉᒻᒪᑎᒃ ᓱᓕ ᐱᖓᓱᖅᑲᐃ. (ᑐᓵᔨᑎᒎᓕᖅᑐᖅ) 

ᐱᓕᕆᕝᕖᑦ ᓇᓗᓇᐃᖅᓯᔾᔪᑎᖏᑦ ᑎᑎᕋᐃᑦ ᑖᔅᓱᒧᖓ ᐱᓕᕆᐊᒃᓴᒧᑦ ᐅᖃᖅᓯᒪᖕᒪᑦ ᐅᐊᕆᑯ ᑕᐃᒃᑯᐊ 

ᐃᓱᒪᓕᐅᕈᑕᐅᓚᐅᕐᒪᑦ ᔮᓐᓄᐊᓕ 2025-ᖑᑎᓪᓗᒍ ᓄᖅᑲᖅᑕᐅᖁᓪᓗᒍ ᐃᖅᑲᓇᐃᔭᕐᓂᕆᔭᐅᔪᖅ 

ᓴᖅᑭᑕᐅᓂᐊᖅᑐᓄᑦ 2 ᐊᒻᒪᓗ 3-ᓄᑦ ᖃᐅᔨᒃᑲᐃᓇᑎᒃ ᓯᕗᙵᐅᒍᑦ ᓇᓗᓇᐃᖅᓯᓚᐅᕋᑎᒃ.  

 

ᑖᔅᓱᒧᖓ ᐃᓱᒪᓕᐅᕈᑕᐅᓚᐅᖅᑐᖅ ᐊᒃᓱᑲᓪᓚᒃ ᐅᖓᕙᕆᐊᖅᑎᑦᑎᖕᒪᑦ ᐱᓕᕆᐊᒃᓴᓄᑦ ᐱᔭᕇᕐᕕᒃᓴᖓᓄᑦ, 

ᐊᑭᖏᓐᓂᓪᓗ. ᐊᒻᒪᓗᑦᑕᐅᖅ ᓄᓇᕘᑦ ᒐᕙᒪᒃᑯᖏᑦ ᓄᑖᓂᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᖃᑎᖃᕆᐊᖃᕐᒪᑕ ᑖᒃᑯᐊ 

ᐱᔭᕇᖅᑕᐅᓚᐅᖏᑦᑐᑦ ᓯᕗᒧᐊᑦᑎᐊᖅᑕᐅᖁᓪᓗᒋᑦ ᖃᕋᓴᐅᔭᒃᑯᑦ. ᖃᓄᐃᑦᑐᓂᒡᓗ ᐱᔾᔪᑎᖃᖅᐸᑦ ᐅᐃᕆᑯᒃᑯᑦ 

ᑖᔅᓱᒧᖓ ᐃᓱᒪᓕᐅᕈᑕᐅᓚᐅᖅᑐᑦ ᐱᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᕿᒥᕐᕈᓇᒃᖢᒋᑦ ᑭᖑᓂᑦᑎᓂ 

ᐱᓂᕆᐊᕐᓂᕆᔭᐅᓚᐅᖅᑐᑦ ᐱᓕᕆᐅᔭᑎᓪᓗᒍ ᑖᓐᓇ. ᓱᖅᑯᐃᖅᓯᓚᐅᖅᑕᕋᑕ ᐃᖅᑲᓇᐃᔭᖅᑕᖓ 

ᓄᖅᑲᖅᑎᑕᐅᓚᐅᕐᒪᑦ. ᑖᓐᓇ ᑲᑎᒪᔨᐅᑉ ᐅᖃᐅᓯᕆᔭᖓ ᐱᔾᔪᑎᒋᓪᓗᒍ, ᑖᒃᑯᓂᖓ ᒪᓕᒐᖅᑎᒍᑦ 

ᐊᖏᖃᑎᒌᒍᓐᓃᓚᐅᕐᒪᑕ ᓄᓇᕘᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᐊᑐᓕᖅᑎᑕᐅᓂᖓ ᐅᐊᕆᑯᒃᑯᑦ ᑖᒃᑯᐊ 

ᒪᓕᒐᓕᕆᔨᒋᔭᖏᑦ ᑭᒡᒐᖅᑐᐃᔪᑦ. ᑖᒃᑯᐊ ᐃᓱᒪᓕᐅᕈᑎᒋᔭᐅᓚᐅᖅᑐᑦ ᑳᓐᑐᕌᒃᑕᐅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑕᖏᑦ 

ᓄᖅᑲᖅᑎᑕᐅᖁᓪᓗᒋᑦ. ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᑕᐅᑐᒃᑕᖓ ᐃᖅᑲᓇᐃᔭᖅᑕᖓ ᓯᕗᒧᐊᖁᓚᐅᖅᑕᕋᓗᕗᑦ 

ᑭᖑᕙᕆᐊᖅᑕᐅᓯᒪᔪᓂᑦ ᑕᑯᔪᒪᓇᑕ.  

 

ᐃᑲᔪᕈᑎᓂᑦ ᓄᑖᓂᒃ ᓴᖅᑭᑦᑐᓂᒃ ᐅᐊᕆᑯᒦᖔᖅᑐᓂᒃ ᑕᑯᓕᖅᑐᒍᑦ, ᖃᕋᓴᐅᔭᐃᑦ ᐊᐅᓚᐅᑎᖏᑎᒍᑦ. ᓄᓇᕘᑦ 

ᒐᕙᒪᒃᑯᖏᑕ ᐱᓕᕆᕕᖓᓐᓄᑦ, ᑖᒃᑯᐊ ᑭᙴᒪᔭᐅᒻᒪᑦ ᓴᓇᕐᕈᑎᖃᕆᐊᖃᕐᒪᑕ ᐅᓪᓗᒥᓯᐅᑎᓂᒃ ᐊᑐᕐᓗᑎᒃ ᒐᕙᒪᒃᑯᑦ 

ᑮᓇᐅᔭᓕᕆᔨᒃᑯᑑᙱᑦᑐᖅ.  

 

ᑖᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᐅᓚᑕᐅᑦᑎᐊᕈᓐᓇᖁᓪᓗᒋᑦ ᑕᐃᒪᓐᓇ ᑖᔅᓱᒥᖓ ᐃᖅᑲᓇᐃᔭᖅᑕᐅᔪᒥᒃ 

ᓯᕗᒧᐊᒃᑎᐊᖅᑐᒥᒃ ᑕᑯᔪᒪᔪᒍᑦ. 1 ᐊᒻᒪᓗ 3-ᒃᑯᑦ, ᐱᓕᕆᔭᐅᖁᓪᓗᒋᑦ ᐊᑐᓕᖅᑎᑕᐅᖁᓪᓗᒋᑦ 

ᐃᖅᑲᓇᐃᔭᖅᑎᑦᑎᓂᖅ ᐊᑐᖅᑕᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᔅᓯ ᓇᓗᓇᐃᖅᓯᔾᔪᑎᖏᑦ ᑎᑎᕋᖅᑕ ᐱᓕᕆᐊᒃᓴᒧᑦ 

ᐅᖃᖅᓯᒪᖕᒪᑕ, ᐱᔭᕇᖅᑕᐅᑉᐸ ᓄᑖᕈᕆᐊᖅᑕᐅᓂᖓᓄᑦ ᐱᓕᕆᔾᔪᑎᒃᓴᑦ ᒫᓐᓇᐅᔪᖅ ᐊᑕᒃᑲᓐᓂᕆᐊᖃᓕᕐᒪᑕ $20-

ᒥᓕᐊᓐᓂᒃ. ᖃᓄᕐᓕ ᑖᓐᓇ ᑮᓇᐅᔭᖅ ᐊᑐᖅᑕᐅᓂᐊᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᐃᒃᓴᖏᒃᑯᕕᑦ ᒥᔅᑕ ᓲᓗᒪᓐ ᑭᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᓲᓗᒪᓐ. 

 

ᓲᓗᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨ ᐊᐱᕆᖕᒪᑦ. ᒥᓂᔅᑕᒐ ᐅᖃᖅᑲᐅᖕᒪᑦ ᑖᒃᑯᐊ $20-ᒥᓕᐊᓐᓂ ᑮᓇᐅᔭᑦ 

ᐊᑐᖅᑕᐅᓂᐊᖅᑐᑦ ᐊᕐᕌᒎᓐᓄᑦ ᒪᕐᕉᖕᓄᑦ. ᓯᕗᓪᓕᖅ ᑖᓐᓇ 2026-2027-ᒥ $10.3 ᐊᑐᖅᑕᐅᓂᐊᖅᑐᑦ ᑖᒃᑯᐊ 

ᐊᑐᖅᑕᐅᓕᕐᓗᑎᒃ. ᑕᐃᒃᑯᓂᖓ ᐃᖅᑲᓇᐃᔭᕆᐊᖅᐸᓪᓕᐊᔪᓂᒃ ᓇᓗᓇᐃᖅᓯᔾᔪᑏᑦ ᖃᕋᓴᐅᔭᒃᑯᑦ 

ᑎᑎᕋᖅᑕᐅᕙᓪᓕᐊᓂᕐᒪᑕ ᐃᖅᑲᓇᐃᔭᕐᓂᖓᓄᑦ. 2027-2028 ᐃᓗᐊᓂ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐃᑲᔫᓯᐊᖏᓐᓄᓪᓗ ᐊᑐᖅᑕᐅᓕᕐᓂᐊᕐᓗᑎᒃ ᖃᕋᓴᐅᔭᖅ ᓰᑏᕝᕙ 27-ᖑᓕᖅᐸᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓲᓗᒪᓐ. ᒥᔅᑕ ᒪᐃᒃ. 

 

ᒪᐃᒃ: ᑭᖑᓪᓕᖅᐹᖑᓕᖅᑐᖅ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᐸᕐᓇᓯᒪᔭᖏᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔫᑎᓄᑦ 

ᓇᓗᓇᐃᖅᓯᓯᒪᒻᒪᑕ ᑖᒃᑯᐊ ᐊᑭᓕᒫᕆᓂᐊᖅᑕᖓᓂᑦ ᑲᑎᓯᒪᔪᒥᒃ. ᑖᒃᑯᐊ ᑮᓇᐅᔭᓕᐅᕋᓱᐊᕐᓂᕐᒧᑦ ᐸᕐᓇᑦᑎᑦᑎᔾᔪᑎ 

(ᑐᓵᔨᑎᒎᓕᖅᑐᖅ) ᐊᑐᖅᑕᐅᓂᐊᕐᒪᑦ $61,500,000.00-ᖑᓗᓂ. ᖃᓄᕐᓕ ᐅᑉᐱᕈᓱᑎᒋᕕᓯ ᑖᓐᓇ 

ᐅᓄᖅᓯᒋᐊᔾᔮᖏᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᑕᕝᕙᓂ ᐅᑉᐱᕈᓱᑦᑎᐊᖅᑐᒍᑦ ᑖᓐᓇ 

ᓈᓴᐅᑎᖏᑦ ᐊᑐᕈᓐᓇᕋᓱᓪᓗᒍ ᐱᐅᓯᒋᐊᖅᓯᒪᔭᕗᑦ ᑖᓐᓇ ᐱᓕᕆᔭᐅᔪᖅ ᒥᐊᓂᕆᑦᑎᐊᕋᑦᑎᒍᑦ 

ᐃᓕᑉᐹᓪᓕᕈᑎᒋᔭᕗᓪᓗ ᓴᒃᑯᑕᐅᓂᖏᑦ 1, ᑖᒃᑯᓂᖓ ᐃᓕᓚᐅᖅᑕᕗᑦ ᓯᓚᑎᑦᑎᓐᓃᖔᖅᑐᒥᒃ 

ᕿᒥᕐᕈᓇᒃᑕᐅᓚᐅᕐᒪᑦ. ᐊᑐᓕᖁᔭᓕᐅᖅᓯᒪᓪᓗᑎᓪᓗ ᑕᐃᑲᙶᖅᑐᓂᒃ ᓯᓚᑎᑦᑎᓐᓂ ᕿᒥᕐᕈᓇᒃᑕᐅᓚᐅᖅᑐᖅ 

ᐊᑐᓕᖅᑎᑕᐅᓚᐅᖅᑐᖅ, ᑖᒃᑯᐊ ᐱᓕᕆᕕᒻᒥ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᖏᑦ ᓴᖅᑭᑦᑎᓚᐅᖅᑐᒍᑦ 

ᐃᓱᒪᓕᐅᑲᑕᒃᖢᑕ ᐆᑦᑐᕋᐃᓪᓗᑎᒡᓗ ᐊᓯᔾᔨᑲᑕᐃᓪᓗᑎᒡᓗ. ᐊᐅᓚᑦᑎᔨᖃᓕᖅᑐᒍᑦ ᐊᖏᔪᖅᑳᖃᖅᖢᓂ ᓄᓇᕗᑦ 

ᒐᕙᒪᒃᑯᖏᓐᓂ.  

 

ᐊᒻᒪᓗᒃᑕᐅᖅ ᐅᒃᐱᓱᒃᑲᓐᓂᖅᑐᒍᑦ ᑖᒃᑯᐊ ᐊᕕᑦᑐᖅᑕᐅᓚᐅᕐᒪᑕ ᑐᐊᕕᕐᓇᖅᑐᒃᑯᑦ ᐊᑐᖅᑕᐅᓂᐊᖅᑐᖅ ᓯᕗᓪᓕᖅ 

ᑕᐃᓐᓇ ᐱᓕᕆᔭᐅᓂᐊᖅᑐᖅ ᐃᖅᑲᓇᐃᔭᖅᑏᑦ ᐅᐸᒃᐸᓪᓕᐊᓂᖏᓐᓄᑦ ᐊᑭᓕᖅᓱᖅᑕᐅᓂᖏᓐᓄᓪᓗ ᑎᑎᕋᕈᑎᐅᔪᖅ. 

ᐅᑉᐱᕈᓱᒃᑲᑦᑕ ᑖᒃᑯᐊ ᐱᒻᒪᕆᐅᖕᒪᑕ ᐊᐅᑦᑎᔾᔪᑎᐅᖃᑦᑕᖅᑐᑦ. ᐃᖅᑲᓇᐃᔭᖅᑎᕗᑦ ᓄᓇᕗᑦ ᒐᕙᒪᒃᑯᖏᑦ 

ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ.  

 

ᓇᓛᒎᖏᑦᑐᒃᑯᑦ ᐊᒃᑐᖅᑕᐅᖁᓇᒋᑦ ᐃᖅᑲᓇᐃᔭᕆᐊᖅᐸᓪᓕᐊᔪᐃᑦ ᑎᑎᕋᐅᕙᓪᓕᐊᓂᖏᓐᓄᑦ ᐊᒻᒪᓗᑦᑕᐅᖅ 

ᐊᑭᓕᖅᑕᐅᔾᔪᑎᖏᓐᓄᑦ ᐅᐊᕆᑯᒧᑦ ᓄᑦᑎᖅᑎᓪᓗᒋᑦ. ᐃᖅᑲᓇᐃᔭᖅᑎᕗᑦ ᑕᐃᒪᓐᓇ ᑭᒡᒐᖅᑐᕐᓗᒋᑦ 

ᐋᖅᑭᒃᓱᐃᔪᒪᔪᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅᑕ ᒪᐃᒃ, ᐊᐱᖅᑯᑎᒃᓴᖃᖅᐱᑦ ᓱᓕ?  

 

ᒪᐃᒃ: ᖁᔭᓐᓇᒦᒃ. ᐊᐱᖅᑯᑎᒋᕋᑖᖅᑕᒃᑲ ᒐᕙᒪᐅᑉ ᐃᓗᐊᓂ ᐊᐅᓚᓂᖓᓄᑦ. ᑖᒃᑯᐊᓕᑭᐊᖅ ᑯᐊᐳᕇᓴᖑᔪᑦ, 

ᖃᓄᕐᓕ ᑖᔅᓱᒥᖓ ᓄᑖᕐᒥ ᐊᑐᕐᓂᐊᖅᑲᑦ. ᐅᑯᐊᖃᐃ ᐱᓗᐊᙳᐊᖅᑐᒥᒃ ᐃᒡᓗᓕᕆᔨᕐᔪᐊᒃᑯᑦ, ᖁᓪᓕᖅ 

ᖃᐅᒪᔪᓕᕆᔨᒃᑯᑦ ᐊᒻᒪ ᓄᓇᕗᒻᒥ ᓯᓚᑦᑐᓴᕐᕕᒃ. ᑖᔅᓱᒥᖓ ᐅᖃᐅᓯᕆᔭᑦᑎᓐᓂᒃ ᓄᑖᖑᓂᐊᖅᑐᒥᒃ, ᑖᒃᑯᐊ 

ᐃᓚᓕᐅᑎᕚᑦ ᑕᕝᕙ ᐊᑐᖃᑕᐅᓂᐊᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᓲᑎᑦᑎᐊᕙᒃ ᑖᒃᑯᐊ ᑎᒥᐅᔪᑦ 

ᕿᒥᕐᕈᓇᒃᖢᒋᑦ ᓄᓇᕗᒻᒥ ᓯᓚᑦᑐᓴᕐᕕᓕᕆᔨᒃᑯᑦ, ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᑦ, ᖁᓪᓕᒃᑯᓪᓗ. ᓄᓇᕗᑦ 

ᓯᓚᑦᑐᓴᕐᕕᖓ ᒫᓐᓇ ᒪᓕᒃᓯᒪᑦᑎᐊᖅᑐᖅ ᐱᓕᕆᔭᑦᑎᓐᓄᑦ, ᐃᓚᒋᔭᐅᓂᐊᕐᓗᑎᒡᓗ. ᐃᖅᑲᓇᐃᔭᖅᑎᖏᑦ 

ᓄᖅᑲᖅᑎᓪᓗᒋᑦ ᐃᖅᑲᓇᐃᔭᕆᐊᖅᑎᓪᓗᒋᓪᓗ ᐊᑭᓕᖅᓱᑕᐅᔾᔪᑎᖏᓪᓗ ᑎᑎᕋᕈᑕᐅᖃᑦᑕᕐᓂᐊᕐᓗᑎᒃ. ᓄᓇᕘ 

ᒐᕙᒪᒃᑯᖏᑦ ᑖᒃᑯᓂᖓ ᑲᒪᕙᖕᒪᑕ ᐊᑭᓕᖅᓱᖅᑕᐅᔾᔪᑎᖏᓐᓂᑦ ᐃᖅᑲᓇᐃᔭᖅᐸᓪᓕᐊᔪᓪᓗ ᑎᑎᕋᖅᑕᐅᓂᖓᓐᓄᑦ. 

ᐃᒡᓗᓕᕆᔨᕐᔪᐊᒃᑯᑦ ᐃᑯᒻᒪᖅᑯᑎᓕᕆᔨᒃᑯᓪᓗ ᑖᒃᑯᐊ ᓯᓚᑖᓃᒻᒪᑕ ᐱᓕᕆᔭᐅᔫᑉ.  

 

ᓇᓗᓇᐃᖅᓯᔪᓐᓇᕋᔭᕐᒥᔪᖅ ᐱᔪᒪᒍᑎᒃ ᑖᒃᑯᓂᖓ ᐊᑐᕈᒪᓐᓂᕈᑎᒃ. ᐱᖃᓯᐅᑎᔪᒪᒍᑎᒃ ᐊᑐᕈᒪᒍᑎᓪᓘᓐᓃᑦ 

ᑕᒪᑐᒥᖓ ᖃᕋᓴᐅᔭᒃᑯᑦ ᒫᓐᓇ ᒪᓕᒡᓗᒋᑦ ᑲᑎᒪᔨᓄᑦ ᑐᓂᔭᕗᑦ ᐃᓚᒋᔭᐅᖏᒃᖢᑎᒃ ᒫᓐᓇ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᐅᕙᓂ C-3−ᒥ ᐊᐱᖅᑯᑎᒋᔭᕋ, ᑐᑭᓯᑦᑎᐊᕐᓂᕈᒪ 

ᑐᑭᓯᓐᓂᖏᒃᑯᒪᓗ, ᒪᒥᐊᓇᖅ. ᑕᐃᒪᓕ ᑕᒪᒃᑯᐊ ᐱᓕᕆᔩᑦ ᐊᑭᑦᑐᕆᐊᕋᔭᖅᑑᔭᖅᐸᑦ ᐅᕝᕙᓗᑦ ᓄᑕᖅᑲᓅᕈᑏᑦ 

ᐊᑭᑦᑐᕆᐊᕋᔭᕆᕙᑦ? ᐅᕙᓂ ᐅᖃᓕᒫᖅᑕᕋᓂ ᑕᐃᒪᐃᓕᖓᔫᔭᕐᒪᑦ ᐊᑭᑦᑐᕆᐊᕐᓂᐊᖅᑐᐃᑦ ᐱᓕᕆᔩᓪᓗ ᐊᒻᒪᓗ 

ᓄᑕᖅᑲᓅᕈᑏᑦ. ᑖᓐᓇ ᑐᑭᓯᙱᑕᕋᓗᑭᐊᖅ ᑐᑭᓯᔭᕋᓗᑭᐊᖅ ᑖᓐᓇ ᐅᖃᑦᑎᐊᕈᓐᓇᕈᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᒪᐃᓐ. 

 



ᕿᑎᖅᑰ, ᒫᑦᓯ  12, 2026 Nunavut Hansard 34 

 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᓯᔾᔩᒐᓱᐊᖏᑦᑐᒍᑦ ᑖᒃᑯᓂᖓ 

ᐃᑲᔪᕈᑎᒃᓴᐅᖃᑦᑕᑐᓂᒃ ᑖᔅᓱᒧᖓ ᑐᕌᖓᔪᑦ ᐊᑭᑐᔪᖅᑐᕈᑎᒃᓴᓄᑦ. ᐊᑕᐅᓯᖅ ᐱᓕᕆᐊᒃᓴᖅ ᑕᐃᓐᓇ 

ᐊᑭᑐᔪᖅᑐᕈᑎᒃᓴᓃᑦᑐᖅ ᒥᒃᓴᐅᓴᒃᓴᐃᑦ ᑕᐃᒃᑯᐊ ᑮᓇᐅᔭᓕᐅᕐᓂᕐᒧᑦ ᐸᕐᓇᐅᑎᔾᔪᑏᑦ ᑖᔅᓱᒧᖓ ᐊᑐᖅᑕᐅᓂᐊᖅᑐᖅ. 

 

ᑭᓯᐊᓂ ᒪᑐᐃᖔᑦᑎᐊᖅᑐᒍᑦ ᐅᖃᖃᑎᖃᕈᓐᓇᑦᑎᐊᕐᒥᔪᒍᑦ ᐊᓯᖏᓐᓄᑦ ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ 

ᐱᓕᕆᐊᕆᔭᖏᓐᓄᑦ ᐊᐅᓚᑕᖏᓐᓄᓪᓗ, ᐊᓯᐊᒍᖔᖅ ᑕᒪᑐᒪᑉ. 

 

ᐊᑕᐅᓯᕐᒥᒃ ᐱᓕᕆᐊᒃᓴᕋᑦᑕ ᐅᐊᕆᑯ ᕕᐅᓴᓐ ᑲᓚᐅᑦ, ᑖᓐᓇ ᑕᕝᕙ ᒫᓐᓇ ᑖᔅᓱᒥᖓ ᑐᕌᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᑕᐃᒫᖅᐲᑦ? ᖁᔭᓐᓇᒦᒃ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: ᒪ’ᓇ, ᐃᒃᓯᕙᐅᑖᖅ. ᐅᓇ ᐃᑉᐸᒃᓵᓂ ᓴᖅᑭᖅᑕᐅᓚᐅᖅᑐᖅ, ᖃᑉᓗᓈᑐᑦ ᑕᐃᔭᐅᔪᖅ 

(ᑐᓵᔨᑎᒎᓕᖅᑐᖅ) ᑲᓇᑕᐅᑉ ᒐᕙᒪᒃᑯᖏᑦ ᑐᒃᓯᕋᖅᑐᑦ $5-ᐱᓕᐊᑦ ᑮᓇᐅᔭᓂᑦ ᑖᒃᑯᓂᖓ 

ᐃᓕᓴᕆᔾᔪᑎᐅᖃᑦᑕᕐᓂᐊᖅᑐᑦ ᑮᓇᐅᔭᑦ, $1-ᐱᓕᐊᑦ ᑮᓇᐅᔭᑦ ᐅᑭᐅᖅᑕᖅᑐᒥᓗ ᑮᓇᐅᔭᖁᑎᒋᔭᐅᔪᑦ. 

(ᑐᓵᔨᑎᒎᕈᓐᓃᖅᑐᖅ) ᐅᕙᒍᑦ ᓄᓇᕗᒻᒥᐅᑕᐅᔪᒍᑦ ᖃᓄᐃᓕᖓᕕᑕ ᑖᔅᓱᒪ ᒥᒃᓵᓄᑦ? ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑲᑉᓗᑦᓯᐊᖅ, ᑖᓐᓇ ᐊᐱᖅᑯᑏᑦ ᐱᓕᕆᔭᑦᑕ ᓯᓚᑖᓃᒻᒪᑦ, ᑖᔅᓱᒪ ᐱᓕᕆᐊᕆᔭᑦᑕ 

ᐊᑭᑐᔪᖅᑐᕈᑎᒃᓴᓕᕆᒐᑦᑕ, ᒫᓐᓇ ᑮᓇᐅᔭᓕᕆᔨᒃᑯᑦ ᐱᓕᕆᐊᒃᓴᖏᓐᓂᑦ. ᑭᐅᔪᒪᕕᐅᒃ? ᒥᔅᑕ ᒪᐃᓐ, ᐊᑏ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐱᕕᖃᕐᓂᕈᒪ ᓂᓪᓕᐅᑎᖃᕈᒪᓪᓗᖓ 

ᑖᒃᑯᐊᑦ ᑐᒃᓯᕋᐅᑎᓕᐅᕋᓗᐊᖅᑎᓪᓗᑕ ᐱᓕᕆᐊᒃᓴᑦ ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖁᑎᖏᓐᓂᒃ 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᔅᓴᓄᑦ 2-ᒥ ᐊᑐᕐᓗᑕ. ᑐᓴᕈᒪᑦᑎᐊᕐᒥᔪᒍᑦ ᐱᓕᕆᔪᓐᓇᖅᑕᑦᑎᓐᓂ ᓯᕗᓂᒃᓴᑦᑎᓐᓂ 

ᑐᓴᒐᒃᓴᐃᑦ ᖃᕋᓴᐅᔭᐃᑦ ᐃᓗᓕᒃᓴᔭᖏᓐᓂᒃ, ᖃᓄᖅ ᐊᑭᑭᓪᓕᒋᐊᕈᓐᓇᕐᒪᖔᑕ ᐊᑭᓕᕆᐊᖃᖃᑦᑕᖅᑕᕗᑦ.  

 

ᑖᔅᓱᒪᓗ ᐃᓚᖓ ᑖᒃᑯᖓᙵ ᒐᕙᒪᑐᖃᒃᑯᓐᓄᑦ ᑐᑭᓴᕋᕈᓐᓇᖅᑐᒍᑦ ᐱᓕᕆᔾᔪᑎᒃᓴᖏᓐᓄᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ. ᑖᒃᑯᓂᖓ ᓲᕐᓗ ᐃᓚᐅᓗᑎᒃ ᓂᐅᕕᖃᑦᑕᖅᑐᑦ ᑲᑐᔾᔨᖃᑎᒌᖏᓐᓂᒃ ᐋᖅᑭᒃᓯᓐᓂᖅᐸᑕ ᐃᓕᓴᖅᓯᔪᒍᑦ 

ᑕᐃᒪᓐᓇ ᒥᑭᑦᑐᕈᓘᓗᑕ ᓄᓇᓕᐅᒐᑦᑕ ᑕᒪᒃᑯᐊ ᖃᕋᓴᐅᔭᓕᕆᔾᔪᑏᑦ ᐅᐊᕆᑯᓗ ᓂᐱᒃᓴᔭᐅᔪᑦ ᑖᒃᑯᓂᖓ 

ᐊᖏᔪᐊᓘᒻᒪᑦ ᓇᒻᒥᓂᕆᔭᐅᔪᖅ, ᐅᓄᙱᑦᑐᑯᓘᓪᓗᑕᓗ ᒥᑭᑦᑐᑯᓘᓪᓗᑕ ᑖᔅᓱᒥᖓ ᐊᑐᖅᑐᒍᑦ.  

 

ᑕᒪᒃᑯᓂᖓ ᐊᑭᑭᓪᓕᒋᐊᕈᑎᓂᒃ ᑕᑯᓐᓇᕐᓗᑕ ᕿᓃᓐᓇᐅᔭᖅᑐᒍᑦ ᐊᑭᑭᓪᓕᒋᐊᕈᑎᖏᑦ ᒐᕙᒪᒃᑯᑦ ᑮᓇᐅᔭᖁᑎᖓ 

ᐊᑐᑦᑎᐊᕐᓂᖅᓴᐅᖁᓪᓗᒋᑦ. ᑕᐃᒪᓐᓇ ᑕᕝᕙ ᐱᔪᒪᑦᑎᐊᖅᑕᕗᑦ ᑭᓯᐊᓂ ᐃᓗᐊᓃᙱᒻᒥᔪᖅ ᐸᕐᓇᐅᑎᖏᑕ ᐅᐊᕆᑯ. 

ᕕᐅᓴᓂ ᑲᓚᐅᑦᒥᑦ (Fusion cloud) ᐱᓕᕆᔭᐅᔪᑦ ᑭᓯᐊᓂᓕ ᑖᓐᓇ ᐱᓕᕆᕕᒃᓴᕆᔪᒫᕐᒥᔭᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ, ᒥᔅᑕ ᒪᐃᓐ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᒪᑦᓇ, ᐃᒃᓯᕙᐅᑖᖅ. ᑖᑉᓱᒪ ᓱᓕ ᓯᓚᑖᒍᑦ ᐅᖃᐅᓯᕆᔭᑦᑕ ᐊᐱᕆᒃᑲᓐᓂᕐᓂᐊᖅᐳᖓ 

ᓈᒻᒪᑉᐸᑦ.  

 

ᐄ, ᑕᐃᒪ ᑖᓐᓇ ᑖᒃᑯᐊ ᐅᖃᐅᓯᕆᔭᕗᑦ ᓯᓚᑖᒍᑦ ᐊᐱᕆᒃᑲᓐᓂᕐᓂᐊᖅᐳᖓ ᑭᖑᓪᓕᖅᐹᖑᓂᐊᖅᖢᓂᓗ. ᑖᓐᓇ 

ᖃᑉᓗᓈᑐᑦ ᑕᐃᔭᐅᔪᖅ, ᓄᓇᙳᐊᖅᑎᒍᑦ ᒐᕙᒪᓕᕆᓂᕐᒧᑦ ᐅᓇᑕᕐᓂᐅᑎᓪᓗᒍ ᑕᑯᓐᓇᖅᑕᐅᓪᓚᕆᑦᑎᓪᓗᒍ 

ᐅᑭᐅᖅᑕᖅᑐᖅ, ᐅᕙᒍᑦ ᓄᓇᕗᒻᒥᐅᑕᐅᔪᑎᒍᑦ ᐊᒥᒐᖅᑐᒍᑦ, ᑭᖑᓯᑦᑐᒍᑦ. ᑮᓇᐅᔭᑭᓪᓕᐅᖅᑐᒍᑦ. ᐅᑭᐅᖅᑕᖅᑐᖅ 

ᓇᒻᒥᓂᖃᕐᓂᖅ ᐅᖃᐅᓯᐅᑎᓪᓗᒍ ᖃᓄᐃᓕᖓᕕᑕ ᑮᓇᐅᔭᓂᒃ ᑮᓇᐅᔭᕐᔪᐊᕐᓂᒃ ᒐᕙᒪᑐᖃᒃᑯᑦ ᐱᓂᐊᖅᑎᓪᓗᒋᑦ 

ᑕᕝᕙᓂ ᓄᓇᕘᒥᑦ ᐅᕙᒍᑦ ᑮᓇᐅᔭᓂ ᑕᑯᓂᐊᖅᐱᑕ? ᐱᕚᓪᓕᖁᓪᓗᒋᑦ ᓲᕐᓗ ᒥᑦᑕᕐᕖᑦ, ᐋᓐᓂᐊᕐᕖᑦ, ᓄᓇᓕᓐᓂ 

ᐱᙳᐊᕐᕖᑦ ᑕᒪᒃᑯᐊᓗᖀᑦ, ᓂᖀᓪᓗ ᐊᑭᑐᓂᖏᑦ, ᐊᒥᓲᒻᒪᑕ ᐱᔭᕆᐊᖃᓪᓚᕆᑦᑐᑦ ᑭᖑᕆᑦᑑᔭᖅᖢᓂᓗ ᑕᕝᕙᙵᑦ 

ᑮᓇᐅᔭᓂᒃ ᑕᕝᕙᓘᕝᕙ ᖃᓄᖅᑑᕈᑕᐅᓚᐅᖅᐸᑦ, ᐋᑐᕚᓕᐊᖅᑎᓪᓗᒋᑦ? 

 

ᐊᐱᕆᔾᔪᑎᒋᔭᕋ ᑖᓐᓇ ᓯᓚᑖᓂ ᐅᖃᐅᓯᕆᔭᑦᑕ ᓯᓚᑖᓃᒻᒪᑦ ᒪᒥᐊᓇᖅ. ᒪ’ᓇ, ᐃᔅᓯᕙᐅᑖᖅ. ᑕᐃᒪ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᔅᑕ ᒪᐃᓐ, ᐃᓱᐊᖅᓱᖅᐳᑎᑦ.  

 

ᓯᕗᓕᖅᑎ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᐅᖃᐅᓯᕆᔪᒪᙱᖦᖢᒍ ᑭᓯᐊᓂ ᓇᑭᙶᕐᒪᖔᖅᐱᑦ 

ᖃᐅᔨᒪᓪᓗᖓ. ᐊᖏᖃᑎᒋᓪᓗᑎᓪᓗ. ᑭᓯᐊᓂ ᐅᑯᐊ ᑐᒃᓯᕌᕆᔭᐅᔪᑦ ᐱᓪᓗᒋᑦ, ᕕᐅᓯᓐ ᑲᓚᐅᑦᒧᑦ 

ᐊᑐᖅᑕᐅᓂᐊᖅᑐᑦ. ᐃᑲᔫᓯᐊᑦ ᐅᓄᖅᑐᑦ ᑕᑯᓂᐊᖅᑕᕗᑦ ᓄᓇᕗᑦ ᒐᕙᒪᐅᓪᓗᑕ ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᑕᐃᒪᓐᓇ ᓯᕗᒧᐊᑉᐸᓪᓕᐊᔪᒪᓂᐊᖅᑐᖓ ᑲᑎᒪᔨᕋᓛᓄᑦ ᐊᖏᖅᑕᐅᑉᐸᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᐊᓯᖏᑦ ᐊᐱᖅᑯᑎᒃᓴᐃᑦ? ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᕐᒥᒃ ᐊᐱᕆᔪᒪᔪᖓ, ᐃᓛᒃ, ᐊᑭᑐᔫᑎᓂᒃ ᒥᔅᓵᓅᖓᒐᓗᐊᖅᑐᓂ ᐊᒻᒪᓗ 

ᒫᓐᓇ ᐅᖃᐅᓯᐅᖅᑲᐅᖏᑦᑐᓂᒃ ᒫᓐᓇ ᓄᖅᑲᖅᑎᑕᐅᓂᐊᖅᑯᖓ. ᐊᐱᖅᑯᑎᒋᒍᒪᔭᕋᐅᓇ ᖁᓪᓕᖅ 

ᐆᒻᒪᖅᑐᑎᓕᕆᔨᒃᑯᐊᖑᔾᔭᖏᑦᑑᒐᓗᐊᖅ ᐊᕐᕌᓂ ᕖᕝᕗᐊᓕ 2025-ᒥ ᑖᒃᑯᐊ ᑮᓇᐃᔭᐃᑦ ᒐᕙᒪᒃᑯᑦ 

ᐊᑐᕈᓐᓇᕈᑎᖏᑦ, ᖁᑦᑎᓐᓂᖅᐹᖓᑦ $1.05-ᐱᓕᐊᑦ, ᑖᔅᓱᒧᖓ ᐊᐱᕆᔪᒪᒐᒪ, ᐃᔅᓯᕙᐅᑖᖅ, ᖃᓄᐃᙱᑉᐸᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᑦᑎᐊᖏᓐᓇᒃᑯᒃ ᐅᖃᒃᑲᓐᓂᕈᖕᓂ. ᒥᔅᑕ 

ᒪᐃᒃ, ᑖᓐᓇ ᑐᑭᓯᓇᖅᓯᑎᒃᑲᓐᓂᕆᐊᕈᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᒃ, ᑖᓐᓇ ᑐᑭᓯᓇᖅᓯᑎᒃᑲᓐᓂᕆᐊᕈᒃ.  

 

ᒪᐃᒃ (ᑐᓵᔨᑎᒍᑦ): ᕖᕝᕗᐊᓕ 25, 2025-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᓯᒪᒻᒪᑕ ᓄᓇᕗᑦ 

ᒐᕙᒪᒃᑯᑦ ᑖᓐᓇ ᐊᑭᑦᑐᕆᐊᕐᓂᐊᕐᓂᕋᖅᑕᐅᓪᓗᓂ $1.05-ᐱᓕᐊᓐᓄᑦ.  

 

ᐅᓇ ᐃᒻᒪᖄ ᐊᐱᕆᔪᓐᓇᖅᑕᕋᐅᓇ ᑖᓐᓇ ᐊᐱᖅᑯᑎᒋᔪᓐᓇᖅᖢᒍᒃ. ᖃᓄᖅ ᒐᕙᒪᒃᑯᑦ ᑖᒃᑯᓂᖓ ᑮᓇᐃᔭᒃᑲᓐᓂᕐᓂᒃ 

ᐊᑐᕈᒪᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᒃᑲᐅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᒻᒪᓗ ᑮᓇᐅᔭᑦ ᐅᐊᕆᑯ ᕕᐅᓴᓐᑯᓪᓗ ᒫᓐᓇ ᐃᑲᔫᑎᖏᑦ ᑕᑯᓯᒪᓕᖅᖢᑎᒃᑯᑦ ᐊᒻᒪᓗ 

ᐊᑐᖅᑕᐅᔪᓐᓇᕐᓂᖓ. ᒥᔅᑕ ᔭᖕᖃᐃ ᑖᔅᓱᒥᖓ ᐅᓂᒃᑲᐅᓯᖃᒃᑲᓐᓂᕈᓐᓇᖅᑐᖅ, ᐅᐃᒍᕐᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᔭᖕ.  

 

ᑖᓂᐅᓪ ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ.  

 

2024-ᖑᑎᓪᓗᒍ ᐊᑭᑦᑐᕆᐊᓚᐅᖅᓯᒪᔪᖅ ᐊᑭᓕᒃᓴᖅᑖᕈᑎᒋᔪᓐᓇᖅᑕᕗᑦ, ᑕᐃᒫᔅᓴᐃᓐᓇᖅ ᑐᒃᓯᕌᕆᔭᐅᓚᐅᖅᓯᒪᒻᒪᑦ 

ᑲᑐᔾᔨᖃᑎᒌᓐᓂᒃᑰᖅᖢᑕ ᐊᑭᑦᑐᕆᐊᖃᓚᐅᖅᓯᒪᔪᒍᑦ, ᐊᑭᓕᒃᓴᕗᓪᓗ ᐊᐅᓚᑦᑎᐊᖅᖢᑎᒃᑯᑦ $751-ᒥᓕᐊᙳᓚᐅᕐᒪᑦ, 

ᓇᑉᐸᓪᓗᐊᖏᑦ ᐊᑐᖅᖢᑎᒃᑯᑦ. ᑕᐃᒃᑯᐊ ᖄᒃᑲᓐᓂᐊᒍᑦ ᑮᓇᐅᔭᖅᑖᕆᔭᕗᑦ ᓱᓕ ᐊᑐᓚᐅᙱᑕᕗᑦ ᒪᑯᓄᖓ 

ᐱᖁᑎᕐᔪᐊᓄᓪᓘᓐᓃᑦ ᐊᓯᖏᓐᓄᑦ ᐊᑐᕆᐊᖃᖅᐸᑕ ᐊᑐᕋᔭᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔭᖕ ᑭᐅᒐᕕᑦ. ᐊᑎᖁᑎᖃᕈᓐᓃᕋᒪ. ᐊᖏᖅᐱᑖ ᑮᓇᐅᔭᓕᕆᔨᒃᑯᑦ 

$12,600,000.00 ᐊᖏᖅᐱᓯᐅᒃ? ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᑖᒃᑯᐊ ᐃᓱᓕᒻᒪᑕ ᑮᓇᐅᔭᓕᕆᔨᒃᑯᑦ ᐊᐱᖅᓱᖅᑕᐅᓂᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏᑦ, ᐅᑯᐊ ᐊᓂᑎᒃᑯᕕᒋᑦ. ᒪᒥᐊᓇᖅ, ᒪᑐᓯᔾᔪᑎᒃᓴᖃᖅᐲᑦ ᒥᔅᑕ ᒪᐃᓐ? 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᒪᔨᕋᓛᑦ ᐊᐱᖅᓱᑲᑕᓵᕐᒪᑕ 

ᖁᕕᐊᓇᖅ ᑖᒃᑯᐊ ᐱᓕᕆᐊᕆᒐᑦᑎᒃᑯᑦ, ᐅᕙᓃᖃᑎᒃᑲᓗ ᖁᔭᓐᓇᒦᖅᖢᒋᑦ.  

 

ᑕᐃᒃᑯᐊ ᓴᖅᑭᔮᙱᒃᑲᓗᐊᖅᖢᑎᒃ ᐃᖅᑲᓇᐃᔭᖃᑦᑕᖅᑐᑦ ᑮᓇᐅᔭᓕᕆᔨᒃᑯᓐᓂᒃ, ᐊᒻᒪ ᐱᓕᕆᖃᑎᒋᖃᑦᑕᖅᑕᕗᑦ 

ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ. ᓂᕆᐅᑉᐳᒍᑦ ᑖᒃᑯᐊ ᐃᑲᔪᑎᓪᓚᕆᐅᓂᐊᖅᑐᑦ ᐃᖅᑲᓇᐃᔭᖅᑎᓕᒫᓄᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐃᖅᓱᖅᑏ ᐊᓂᑎᑦᑐᓐᓇᓕᖅᐸᑎᑦ. ᐃᓱᓕᑦᑎᒐᑦᑕ, ᐅᖃᖅᑎ 

ᖃᐃᖁᓂᐊᓕᕋᒃᑯ. 

 

ᐅᖃᖅᑎ: ᐃᖏᓪᓗᓯ. ᑲᑎᒪᔾᔪᑎᔅᓴᒃ ᓈᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ, ᒥᔅᑕ ᐲᑐᓴᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖏᑦ  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑐᑦ ᐱᖁᔭᒃᓴᖅ 2. 

ᓄᖅᑲᖅᐸᓪᓕᐊᔪᒪᓕᖅᖢᑕ ᐊᒻᒪᓗ ᐅᖃᖅᑏ, ᑲᑎᒪᔨᕋᓛᑦ ᑖᒃᑯᐊ ᑲᑎᒪᔾᔪᑎᕕᓂᖏᑦ ᐊᖏᖅᑕᐅᖁᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᐊᐃᑉᐱᖅᑕᐅᕚ? ᒥᔅᑕ ᐊᑕᒍᑦᑖᓗᒃ, ᓈᒻᒪᒃᓴᖅᑐᑦ ᐃᓵᓪᓕᑦ, ᓈᒻᒪᒃᓴᖏᑦᑐᑦ, 

ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᕗᑦ 21, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᔅ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᖓ 

ᓈᓴᐅᑎᓕᒃ 5-ᒧᑦ ᐅᑎᓚᐅᑲᒍᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᓴ ᓈᓴᐅᑎᖓᓄᑦ 5-ᒧᑦ ᐅᑎᕈᒪᓪᓗᓂ, ᐋᒃᑳᖅᑐᖃᖅᐹ? ᑐᓴᙱᓐᓇᒪ. ᒥᔅ 

ᓚᐃᔪᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᖅᑎᓂᑦ 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᕗᖓ ᐃᓕᖅᓴᖅᓯᔪᒪᓪᓗᖓ ᕋᐃᒪ 

ᖃᔭᖅᓵᖅ ᓂᕈᐊᑎᒃᑲ. ᕋᐃᒪ ᑖᓐᓇ ᐃᓄᖕᓂᑦ ᐃᑲᔪᕋᓱᓪᓚᕆᒃᓯᒪᔪᖅ ᓄᓇᑦᑎᓐᓂᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᓐᓈᖅᑐᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓃᖃᑕᐅᓪᓗᓂᑦ, ᐊᒻᒪᓗ ᐊᓯᖏᓐᓂᑦ ᐅᓪᓗᓕᒫᕈᓐᓇᑕᒃᑲ 

ᑕᐃᒃᑯᐊ. ᕋᐃᒪᓐ ᐊᒃᓱᐊᓗᒃ ᐃᑲᔪᖅᓯᒪᔪᖅ ᓯᕗᒧᐊᑉᐸᓪᓕᐊᔪᓐᓇᕐᓂᐊᕋᑦᑕ ᓄᓇᕗᑦ ᑰᒑᕐᕈ, ᕿᑎᕐᒥᐅᑦ ᓄᓇᕗᑦ 

ᐃᓗᐃᒃᑲᐅᓗᒍ. 

 

ᕋᐃᒪᓐ ᐱᖃᑎᐊᓗᒋᓚᐅᖅᑖ ᐊᑖᑕᒪ, ᐊᒻᒪ ᐊᖏᕐᕋᑎᓐᓂᑦ ᑲᑎᙵᖃᑦᑕᖅᖢᑎᒃ, ᐊᒃᓱᐊᓗᒃ ᐅᐱᓐᓇᖅᑐ 

ᐅᓄᖅᑐᓄᑦ ᓄᓇᕗᒻᒥᐅᓄᓪᓗ. ᖁᔭᓐᓇᒦᒃ ᕋᐃᒪᓐ, ᐅᐱᓐᓇᕋᕕᑦ ᓄᓇᑦᑎᓐᓄᑦ ᐊᒻᒪᓗ ᑐᙵᓱᒋᑦ ᐃᓪᓗᓐᓄᑦ. 

ᖁᐊᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᑐᙵᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ, ᑐᙵᓱᖃᑦᑕᕐᓕᑦ ᓄᓇᕗᒻᒥᐅᓕᒫᑦ ᐊᒻᒪ ᐊᓕᐊᓇᐃᑦ ᑎᑭᓯᒪᔪᐃᑦ 

ᑕᒪᐅᖓ ᓈᒋᐊᖅᑐᕈᓐᓇᕐᒪᑕ ᑲᑎᒪᑎᓪᓗᑕ. ᑲᑎᒪᔾᔪᑎᕗᑦ ᓈᓱᐅᑎᖓ 22, ᑲᑎᒪᔾᔪᑎᕗᑦ. ᒪᑖᒻ ᑎᑎᕋᖅᑎᐅᑉ 

ᑐᒡᓕᐊ ᒥᔅ ᐸᓐᔅ.  

 

(ᑐᓵᔨᑎᒎᕈᓐᓃᖅᑐᖅ): ᑲᑎᒪᔾᔪᑎᒃᓴᖅ 21. ᐱᖓᔪᖓᖕᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᒃᓴᖅ 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎᐅᑉ ᑐᒡᓕᐊ (ᐸᓐᔅ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᖅ ᒫᑦᓯ 13, 

9-ᒥ ᐅᓪᓛᒃᑯᑦ.  

 

ᑲᑎᒪᔾᔪᑎᒃᓴᐃᑦ, ᒫᑦᓯ 13:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

ᒪᓕᒐᒃᓴᖅ 1 

ᒪᓕᒐᒃᓴᖅ 2 

ᒪᓕᒐᒃᓴᖅ 3 

ᒪᓕᒐᒃᓴᖅ 4 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᓂᕗᑦ ᐅᓪᓗᒥ ᐱᔭᕇᖅᑯᖅ. ᐊᒻᒪᓗ ᖃᐅᑉᐸᑦ ᐱᒋᐊᒃᑲᓐᓂᓛᖅᓱᑕ ᑕᓪᓕᕐᒥᐅᓕᖅᐸᑦ ᒫᔅᓯ 

13. ᐅᓪᓛᒃᑯᑦ ᓯᕿᙳᔭᖅ 9-ᒧᐊᖅᐸᑦ. ᐃᖅᓱᖅᑏ. 

>>ᓄᖅᑲᖅᑐᑦ 16:42 

 


